
I 

ᐃᓄᐃᑦ ᑕᐱᕇᑦ ᑲᓇᑕᒥ ᒥᒃᓵᓄᑦ 

ᐃᓄᐃᑦ ᑕᐱᕇᑦ ᑲᓇᑕᒥ (ITK) ᑲᓇᑕᒥ ᑭᒡᒐᖅᑐᐃᔨᐅᔪᑦ ᑲᑐᔾᔨᖃᑎᒌᖑᓪᓗᑎ 65,000-ᓄᑦ ᐃᓄᖕᓄᑦ ᑲᓇᑕᒥ, ᐅᓄᕐᓂᖅᓴᑦ 

ᐃᓄᐃᑦ ᓄᓇᖕᒐᓂᕐᒥᐅᑕᐅᓪᓗᑎ, ᑕᐃᑲᓂ, ᐃᓄᕕᐊᓗᐃᑦ ᓄᓇᖓᓂ (ᓄᓇᑦᓯᐊᕐᒥ), ᓄᓇᕗᒻᒥ, ᓄᓇᕕᒻᒥ (ᑯᐊᐸᒃ 

ᐅᐊᖕᓇᖓᓂ), ᐊᒻᒪᓗ ᓄᓇᑦᓯᐊᕗᑦ (ᓛᐸᑐᐊ ᐅᐊᖕᓇᖓᓂ). ᑖᒃᑯᐊᓕᒫ, ᑎᓴᒪᑦ ᐊᕕᒃᑐᖅᓯᒪᔪᑦ ᐃᓄᐃᑦ ᓄᓇᒋᔭᖓ, 

ᓄᓇᖁᑎᒋᔭᕗᑦ ᑲᓇᑕᒥ. 51-ᓂᒃ ᓄᓇᓕᖁᑎᓕᒃ ᐊᒻᒪ ᐊᖏᓂᖓ 35-ᐳᓴᓂᑎᐅᕗᖅ ᑲᓇᑕᐅᑉ ᓄᓇᓕᒫᖓᓂ ᐊᒻᒪᓗ

50-ᐳᓴᓐᑎᒥ ᓯᔾᔭᖁᑎᖏᓐᓂ. ᒪᓕᑦᑎᐊᕐᓗᓂ ᐱᓕᕆᓂᕆᔭᕆᐊᖃᖅᑕᖓᓂ, ᐃᓄᐃᑦ ᑕᐱᕇᑦ ᑲᓇᑕᒥ ᑭᒡᒐᖅᑐᐃᕗᖅ

ᐱᔪᓐᓇᐅᑎᒋᔭᐅᔪᓂ ᐊᒻᒪ ᐱᓕᕆᐊᕆᔭᐅᔪᒪᔪᓂ ᐃᓄᖕᓄᑦ ᑲᓇᑕᒥ ᖁᑦᑎᖕᓂᖃᖅᖢᓂ ᒐᕙᒪᐅᔪᒃᑯᑦ ᑭᒡᒐᖅᑐᐃᓪᓗᓂ 

ᑕᒪᐃᓐᓂᒃ ᐃᓄᐃᑦ ᐊᕕᒃᑐᖅᓯᒪᔪᑦ ᓄᓇᖁᑎᖏᓐᓂ. 

ᓄᓇᑖᓂᕐᒧᑦ ᐊᖏᖃᑎᒌᖑᔪᑦ ᐊᑐᓕᖅᑎᑕᐅᔪᑦ ᐃᓄᐃᑦ ᓄᓇᖕᒐᓂ ᐃᓚᒋᔭᐅᑦᑎᐊᖅᑐᖅ ᐱᓕᕆᕝᕕᑦᑕ ᐱᓇᓱᐊᖅᑕᖓᓄᑦ. 

ᑖᒃᑯᐊ ᓄᓇᑖᓂᕐᒧᑦ ᐊᖏᖃᑎᒌᒍᑏᑦ ᓴᐳᔾᔭᐅᑎᑦᑎᔪᑦ ᐃᓚᖓ 35 ᐊᑖᒍᑦ ᑲᓇᑕᐅᑉ ᐱᖁᔭᕐᔪᐊᖓᓂ, 1982, 

ᐱᓕᕆᐊᖃᕈᒪᐃᓐᓇᖅᑐᒍ ᐊᑐᓕᖅᑎᑦᑎᓂᕐᒥᑦ ᑲᑐᔾᔨᖃᑎᖃᕐᓗᑕ ᑲᓇᑕᐅᑉ ᒐᕙᒪᖓᓂ. ᐃᓄᐃᑦ ᑕᐱᕇᑦ ᑲᓇᑕᒥ 

ᓂᐱᒋᔭᐅᕙᒃᑐᑦ ᐊᑐᐊᒐᕐᓄᑦ, ᐱᓕᕆᐊᒃᓴᓄᑦ, ᐊᒻᒪ ᐱᔨᑦᑎᕋᐅᑎᓄᑦ ᑲᒪᒋᔭᖃᕐᓂᕐᒧᑦ ᐃᓅᓯᕐᒨᖓᔪᓂ, ᐃᓕᖅᑯᓯᕐᒨᖓᔪᓂ, 

ᒐᕙᒪᓕᕆᓂᕐᒨᖓᔪᓂ, ᐊᒻᒪᓗ ᐊᕙᑎᓕᕆᓂᕐᒨᖓᔪᓂ ᐊᑲᐅᙱᓕᐅᕈᑎᓂ ᐃᓄᖁᑎᑦᑎᓐᓄᑦ. ᐃᓄᐃᑦ ᑕᐱᕇᑦ ᑲᓇᑕᒥ 

ᐊᐅᓚᑕᐅᔪᖅ ᑲᑎᒪᔨᐅᔪᓄᑦ ᑖᒃᑯᐊᖑᓪᓗᑎ: 

 ᐃᒃᓯᕙᐅᑕᖅ ᐊᒻᒪ ᐊᐅᓚᑦᑎᔨᒻᒪᕆᒃ, ᐃᓄᕕᐊᓗᐃᑦ ᐊᕕᒃᑐᖅᓯᒪᔪᑦ ᑯᐊᐳᕇᓴᑯᓐᓂ

 ᐊᖓᔪᖅᑳᖅ, ᒪᑭᕕᒃᑯᓐᓂ

 ᐊᖓᔪᖅᑳᖅ, ᓄᓇᕗᑦ ᑐᙵᕕᒃᑯᓐᓂ

 ᐊᖓᔪᖅᑳᖅ, ᓄᓇᑦᓯᐊᕗᑦ ᒐᕙᒪᖓᓂ

ᑖᒃᑯᐊ ᓂᕈᐊᕈᓐᓇᖅᑐᑦ ᑲᑎᒪᔩᑦ ᐃᓚᖃᕐᒥᔪᑦ, ᑖᒃᑯᓂᖓ ᓂᕈᐊᕈᓐᓇᙱᑎᑕᐅᔪᓂᑦ ᐃᓕᓯᒪᐃᓐᓇᕐᓂᐊᖅᑐᓂ ᐃᓚᐅᓂᕐᒧᑦ 

ᑭᒡᒐᖅᑐᐃᔨᓂ ᑲᑎᒪᔨᐅᖃᑕᐅᖕᒥᔪᑦ: 

 ᐊᖓᔪᖅᑳᖅ, ᐃᓄᐃᑦ ᓄᓇᕐᔪᐊᕐᒥ ᑲᑐᔾᔨᖃᑎᒌᖏᑦ ᑲᓇᑕᒥ

 ᐊᖓᔪᖅᑳᖅ, ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ

 ᐊᖓᔪᖅᑳᖅ, ᑲᓇᑕᒥ ᐃᓄᐃᑦ ᒪᒃᑯᒃᑐᓄᑦ ᑲᑎᒪᔨᓂ

ᑕᐅᑐᕐᕉᒐᖅ 

ᑲᓇᑕᒥ ᐃᓄᖁᑎᒋᔭᐅᔪᑦ ᒪᑭᒪᓕᖅᑐᑦ ᑲᑐᔾᔨᖃᑎᒌᓂᒃᑯᑦ ᐊᒻᒪ ᓇᖕᒥᓂᖅ ᐱᓕᕆᐊᖃᕈᒪᓂᒃᑯᑦ. 

ᑐᕌᒐᒃᓴᑦ 

ᐃᓄᐃᑦ ᑕᐱᕇᑦ ᑲᓇᑕᒥ ᓂᐱᖁᑎᒋᔭᐅᔪᖅ ᑲᓇᑕᒥ ᓴᐳᔾᔨᓂᕐᒧᑦ ᐊᒻᒪ ᐊᓪᓗᕆᐊᑎᑦᑎᓂᕐᒧᑦ ᐱᔪᓐᓇᐅᑎᒋᔭᐅᔪᓂ ᐊᒻᒪ 

ᐱᓕᕆᐊᕆᔭᐅᔪᒪᔪᓂ ᐃᓄᖕᓄᑦ ᑲᓇᑕᒥ. 

II 

ᓇᐃᓈᖅᓯᒪᔪᑦ ᐊᒻᒪ ᑐᑭᖏᑦ 

ᐊᐃᑦᑐᕐᓗᖕᓇᖅᑐᖅ ᐳᕙᓪᓗᓐᓇᖅᑐᖅ: ᑕᐃᒎᓯᐅᔪᖅ ᐊᑐᖅᑕᐅᓲᖅ ᑭᓇᑐᐃᓐᓇᖅ ᖃᓂᒪᑎᓪᓗᒍ ᐳᕙᓪᓗᓐᓇᖅᑐᖅ ᐋᓐᓂᐊᖓᓄᑦ. 

ᐳᕙᓪᓗᓐᓇᖅᑐᖅ ᐋᓐᓂᐊᖓ ᐅᓇᑕᓲᖅ ᐳᕙᖕᓂ ᐊᒻᒪᓗ ᐊᓂᖅᓵᖅᕕᐅᕙᒃᑐᓂ (ᓴᕝᕕᒃ ᐊᒻᒪᓗ ᐃᒡᒋᐊᖅ). ᐳᕙᓪᓗᓐᓇᖅᑐᖅ 

ᐋᓐᓂᐊᖓ ᑎᒥᐅᑉ ᐃᓚᖏᓐᓅᔪᓐᓇᕐᒥᔪᑦ ᓲᕐᓗ ᖃᕋᓴᕐᒧᑦ, ᕿᓕᖅᓯᓇᑦ ᐅᕝᕙᓘᓐᓃᑦ ᓴᐅᓂᕐᓄᑦ.  

ᐃᓄᒃ ᐊᐃᑦᑐᕐᓗᖕᓇᖅᑐᖅ ᐳᕙᓪᓗᓐᓇᖅᑐᖃᖅᑐᖅ ᖃᓄᐃᑦᑎᐊᖅᑰᔨᖃᑦᑕᖏᑦᑐᖅ ᐊᒻᒪᓗ ᐋᓐᓂᐊᕐᓂᕐᒧᑦ 

ᓇᓗᓇᐃᖅᑕᐅᒍᑎᖃᑐᐃᓐᓇᕆᐊᓕᒃ ᓲᕐᓗ ᐅᐃᕐᖓᕐᔪᐊᕐᓗᓂ, ᕿᐅᒃᑲᖓᖃᑦᑕᕐᓂᖅ ᐅᓐᓄᐊᒃᑯᑦ, ᐆᑎᕐᓇᖃᑦᑕᕐᓂᖅ ᐅᓪᓗᒃᑯᑦ, 

ᐊᒻᒪᓗ ᓴᓗᑦᑎᑳᓪᓚᖕᓂᖅ. ᐃᓄᒃ ᐊᐃᑦᑐᕐᓗᖕᓇᖅᑐᖅ ᐳᕙᓪᓗᓐᓇᖅᑐᖃᖅᑐᖅ ᓴᕝᕕᒃᑯᑦ ᐅᕝᕙᓘᓐᓃᑦ ᐃᒡᒋᐊᒃᑯᑦ 

ᖁᐃᖅᓱᑐᐃᓐᓇᕆᐊᖃᕐᓂᒥᔪᖅ ᐱᓇᓱᐊᕈᓯᕐᓄᑦ ᒪᕐᕉᖕᓂᒃ ᐱᖓᓱᓄᑦ, ᓴᕝᕕᒃᑯᑦ ᐋᓐᓂᐊᓗᓂ, ᐊᓂᕐᓂᑭᓪᓗᓂ, ᐅᕝᕙᓘᓐᓃᑦ 

ᐊᐅᓕᖕᒥ ᓄᕙᐃᔭᕐᓗᓂ (ᐅᕆᐊᖅᑕᒥ). ᐃᓄᐃᑦ ᐃᓚᖏᑦ ᐊᐃᑦᑐᕐᓗᖕᓇᖅᑐᖅ ᐳᕙᓪᓗᓐᓇᖅᑐᖃᖅᑐᑦ ᖃᐅᔨᕙᙱᑦᑐᑦ 

ᐋᓐᓂᐊᕐᓂᕐᒧᑦ ᓇᓗᓇᐃᖅᑕᐅᒍᑎᓂᑦ.  

ᐊᐃᑦᑐᕐᓗᖕᓇᖅᑐᖅ ᐳᕙᓪᓗᓐᓇᖅᑐᖅ ᐱᔾᔪᑕᐅᓲᖅ ᖁᐱᕐᕈᐊᕐᔪᖏᓄᑦ (ᐳᕙᓪᓗᓐᓇᖅᑑᑉ ᖁᐱᕐᕈᐊᕐᔪᖏᓐᓄᑦ). ᐳᕙᓪᓗᓐᓇᖅᑑᑉ 

ᖁᐱᕐᕈᐊᕐᔪᖏᑦ ᓯᐊᒻᒪᒃᐸᓪᓕᐊᓲᑦ ᐃᓄᖕᒥᑦ ᐊᓯᖕᒥᓄᑦ ᐊᓂᕐᓂᒃᑯᑦ ᐳᕙᓪᓗᓐᓇᖅᑐᒥ ᐋᓐᓂᐊᖃᖅᑐᖅ ᓴᕝᕕᒃᑯᑦ ᐅᕝᕙᓘᓐᓃᑦ 

ᐃᒡᒋᐊᒃᑯᑦ ᖁᐃᖅᓱᕈᓂ ᐅᕝᕙᓘᓐᓃᑦ ᑕᒋᐅᒃᓴᕈᓂ.  

ᐊᐃᑦᑐᕐᓗᖕᓇᖅᑐᖅ ᐳᕙᓪᓗᓐᓇᖅᑐᖅ ᐱᔪᓐᓃᖅᑎᑕᐅᒍᓐᓇᖅᑐᖅ ᖁᐱᕐᕈᐊᕐᔪᖕᓄᑦ ᐃᓅᓕᓴᐅᑎᓄᑦ (ᐳᕙᓪᓗᓐᓇᖅᑐᒧᑦ 

ᐃᓅᓕᓴᐅᑏᑦ). 

DOT: ᑐᑭᓕᒃ “ᑕᐅᑐᒃᑕᐅᓪᓚᑦᑖᕐᓗᓂ ᒪᒥᓴᖅᑕᐅᓂᖅ” ᐅᕝᕙᓘᓐᓃᑦ “ᑕᐅᑐᒃᑕᐅᓪᓚᑦᑖᕐᓗᓂ ᐱᔪᓐᓃᖅᑎᑕᐅᓂᖅ”. DOT 

(ᐃᓅᓕᓴᐅᑎᓂ ᐄᖅᑲᕋᓗᐊᕐᒪᖔᖅ ᖃᐅᔨᓴᖅᑎ) ᑕᐃᒪᐃᑉᐳᖅ ᐋᓐᓂᐊᖃᕐᓇᙱᑦᑐᓕᕆᔨ ᓇᐅᑦᑎᖅᓱᖅᑎᓪᓗᒍ (ᖃᐅᔨᓴᖅᑐᖅ) 

ᐃᓄᖕᒥ ᐊᐃᑦᑐᕐᓗᖕᓇᖅᑐᖅ ᐳᕙᓪᓗᓐᓇᖅᑐᖃᖅᑐᒥ ᐅᕝᕙᓘᓐᓃᑦ ᐊᐃᑦᑐᕐᓗᖕᓇᙱᑦᑐᖅ ᐳᕙᓪᓗᓐᓇᖅᑐᖃᖅᑐᑦ ᐋᓐᓂᐊᒥ 

ᐄᓯᓂᖏᓐᓂ ᐊᑐᓂ ᐃᓅᓕᓴᐅᑎᖏᓐᓂ ᐳᕙᓪᓗᓐᓇᖅᑐᒧᑦ ᒪᒥᓴᖅᑕᐅᓂᕐᒧᑦ.  

GeneXpert®: ᐱᓕᕆᔾᔪᓯᐅᔪᖅ ᖃᐅᔨᓴᕐᓂᕐᒧᑦ ᓄᕙᖕᒥ (ᐅᕆᐊᖅᑕᒥ) ᖃᐅᔨᓴᕈᑎᒃᓴᑦ ᐳᕙᓪᓗᓐᓇᖅᑑᑉ ᖁᐱᕐᕈᐊᕐᔪᖏᓐᓄᑦ. 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒥᒐᙱᓐᓂᖏᑦ: ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒥᒐᙱᓐᓂᖏᑦ ᑐᑭᓕᒃ ᐃᓄᓕᒫᑦ 

ᑎᑭᐅᒪᔪᓐᓇᖅᑐᑦ ᖃᓄᐃᙱᑦᑎᐊᕐᓂᕐᒥ ᐋᓐᓂᐊᖃᕐᓇᙱᑦᑐᓕᕆᓂᒃᑯᑦ ᐊᒻᒪᓗ ᓄᖅᑲᖓᑎᑕᐅᙱᑦᑐᑦ ᑎᑭᐅᒪᓂᕐᒧᑦ ᐱᔾᔪᑎᒋᓪᓗᒍ 

ᐃᓅᓂᖓ, ᓇᑭᙶᕐᓂᖓ, ᐅᒃᐱᕐᓂᖓ, ᐊᖑᑕᐅᓂᖓ ᐊᕐᓇᐅᓂᖓ, ᐅᑭᐅᖏᑦ, ᐃᓅᓯᕐᒥ ᓇᒦᓐᓂᖓ, ᐃᓅᓯᕐᒥ ᑮᓇᐅᔾᔭᓂᕐᒧᑦ 

ᖃᓄᐃᓕᖓᓂᖓ ᐅᕝᕙᓘᓐᓃᑦ ᐊᓯᖓᓂ ᐃᓅᓯᕐᒧᑦ ᓇᓗᓇᐃᕈᑕᐅᔪᒥ.1 

1 National Collaborating Centre for Determinants of Health. (2014). Glossary of essential health equity terms (ᑲᓇᑕᒥ 

ᑲᑐᔾᔨᖃᑎᒌᒡᕕᒃ ᓇᓗᓇᐃᖅᓯᔾᔪᑎᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ. (2014). ᑕᐃᒎᓯᖏᑦ ᐱᒻᒪᕆᐅᔪᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᐊᒥᒐᙱᓐᓂᖏᕐᒧᑦ ᐅᖃᐅᓯᕐᓄᑦ). ᐋᓐᑎᒐᓂᔅ, ᓅᕙ ᓯᑰᓯᐊ: ᑲᓇᑕᒥ ᑲᑐᔾᔨᖃᑎᒌᒡᕕᒃ ᓇᓗᓇᐃᖅᓯᔾᔪᑎᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᓴᐃᓐᑦ 

ᕗᕌᓐᓯᔅ ᐊᒃᓴᐃᕕᔪ ᓯᓚᑦᑐᖅᓴᕐᕕᒡᔪᐊᖅ. 



III 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒥᒐᓗᐊᕐᓂᖏᑦ: ᐊᔾᔨᒌᙱᓐᓂᐅᔪᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑐᕌᖓᔪᓂ ᐃᓅᓯᕐᒧᑦ 

ᓄᖅᑲᖓᕈᑕᐅᔪᑦ ᐊᓯᔾᔨᖅᑕᐅᔪᓐᓇᖅᑐᑦ ᐊᒻᒪᓗ ᓈᒻᒪᒋᔭᐅᙱᓐᓂᕋᖅᑐᑦ.2 

IGRA: ᑐᑭᓕᒃ “ᐊᐅᖕᒧᑦ ᖃᐅᔨᓴᕈᑎ”. IGRA (ᐊᐅᖕᒧᑦ ᖃᐅᔨᓴᕈᑎ) ᐊᐅᖕᒧᑦ ᖃᐅᔨᓴᕈᑎᐅᔪᖅ ᖃᐅᔨᓇᓱᓐᓂᕐᒧᑦ ᐃᓄᒃ 

ᐊᐃᑦᑐᖅᑕᐅᓯᒪᖕᒪᖔᖅ ᐳᕙᓪᓗᓐᓇᖅᑑᑉ ᖁᐱᕐᕈᐊᕐᔪᖏᓐᓄᑦ. 

LTBI: ᑐᑭᓕᒃ “ᐊᐃᑦᑐᕐᓗᖕᓇᙱᑦᑐᖅ ᐳᕙᓪᓗᓐᓇᖅᑐᖅ ᐋᓐᓂᐊᖅ”. ᐊᐃᑦᑐᕐᓗᖕᓇᙱᑦᑐᖅ ᐳᕙᓪᓗᓐᓇᖅᑐᖅ ᐋᓐᓂᐊᖅ 

ᑕᐃᒎᓯᐅᕗᖅ ᐃᓄᒃ ᐋᓐᓂᐊᖃᖅᑎᓪᓗᒍ ᖁᐱᕐᕈᐊᕐᔪᖕᓂ ᐊᐃᑦᑐᕐᓗᖕᓇᖅᑐᖅ ᐳᕙᓪᓗᓐᓇᖅᑐᖅᑖᕈᑕᐅᓲᒥ (ᐳᕙᓪᓗᓐᓇᖅᑑᑉ 

ᖁᐱᕐᕈᐊᕐᔪᖏᑦ), ᑭᓯᐊᓂ ᐊᐃᑦᑐᕐᓗᖕᓇᖅᑐᒥ ᐳᕙᓪᓗᓐᓇᖅᑐᖃᙱᑦᑐᖅ. ᐊᐃᑦᑐᕐᓗᖕᓇᙱᑦᑐᖅ ᐳᕙᓪᓗᓐᓇᖅᑐᖅ ᐋᓐᓂᐊᖅ 

ᐃᓛᓐᓂᒃᑯᑦ ᑕᐃᒍᖅᑕᐅᓲᖅ “ᓯᓂᑦᑐᖅ ᐳᕙᓪᓗᓐᓇᖅᑐᖅ” ᓲᖃᐃᒻᒪ ᐳᕙᓪᓗᓐᓇᖅᑑᑉ ᖁᐱᕐᕈᐊᕐᔪᖏᑦ ᓲᕐᓗ ᓯᓂᒃᑐᑦ ᐅᕝᕙᓘᓐᓃᑦ 

“ᐊᐃᑦᑐᕐᓗᖕᓇᙱᑦᑐᒦᑦᑐᑦ”. ᐊᐃᑦᑐᕐᓗᖕᓇᙱᑦᑐᖅ ᐳᕙᓪᓗᓐᓇᖅᑐᖅ ᐋᓐᓂᐊᖅ ᓯᐊᒻᒪᒍᓐᓇᙱᑦᑐᖅ. ᒪᒥᓴᐃᓗᓂ 

ᐊᐃᑦᑐᕐᓗᖕᓇᙱᑦᑐᖅ ᐳᕙᓪᓗᓐᓇᖅᑐᖅ ᐋᓐᓂᐊᒥ ᑕᐃᒪᐃᑦᑐᖅᑖᖅᑎᑦᓯᑦᑕᐃᓕᒪᓲᖅ ᐊᐃᑦᑐᕐᓗᖕᓇᖅᑐᒥ ᐳᕙᓪᓗᓐᓇᖅᑐᒥ.  

ᐅᕆᐊᖅᑕᒥ ᐃᑲᔫᑎᒃᓴᖅ: ᐱᓕᕆᔾᔪᓯᐅᔪᖅ ᐃᑲᔪᓲᖅ ᐃᓄᒃ ᖁᐃᖅᓱᕐᓂᐊᕐᒪ ᓄᕙᖕᒥ (ᐅᕆᐊᖅᑕᒥ) ᖃᐅᔨᓴᖅᑕᐅᓂᐊᒪ 

ᐳᕙᓪᓗᓐᓇᖅᑑᑉ ᖁᐱᕐᕈᐊᕐᔪᖏᓐᓄᑦ.  

TST: ᑐᑭᓕᒃ “ᐳᕙᓪᓗᓐᓇᖅᑐᖃᕐᒪᖔᖅ ᐅᕕᓂᒃᑯᑦ ᖃᐅᔨᓴᕈᑎ”. TST (ᐳᕙᓪᓗᓐᓇᖅᑐᖃᕐᒪᖔᖅ ᐅᕕᓂᒃᑯᑦ ᖃᐅᔨᓴᕈᑎ) 

ᖃᐅᔨᓴᕈᑎᐅᕗᖅ ᐃᓄᒃ ᐋᓐᓂᐊᖃᕐᒪᖔᖅ ᖁᐱᕐᕈᐊᕐᔪᖕᓂ ᐊᐃᑦᑐᕐᓗᖕᓇᖅᑐᒥ ᐳᕙᓪᓗᓐᓇᖅᑐᕈᑕᐅᔪᒧᑦ (ᐳᕙᓪᓗᓐᓇᖅᑑᑉ 

ᖁᐱᕐᕈᐊᕐᔪᖏᑦ). TST (ᐳᕙᓪᓗᓐᓇᖅᑐᖃᕐᒪᖔᖅ ᐅᕕᓂᒃᑯᑦ ᖃᐅᔨᓴᕈᑎᒃᑯᑦ) ᐃᒪᑭᑦᑐᒥ ᐃᒪᕐᒥ ᑲᐱᓯᓲᑦ ᐅᕕᓂᐅᑉ ᐊᑖᒍᑦ ᑕᓕᒃᑯᑦ 

ᐋᓐᓂᐊᖃᕐᓇᙱᑦᑐᓕᕆᔨᒧᑦ. ᐋᓐᓂᐊᖃᕐᓇᙱᑦᑐᓕᕆᔨ ᖃᐅᔨᒋᐊᓲᖅ ᖃᐅᔨᓴᕈᑎᐅᔫᑉ ᐃᓂᖓᓂ ᐃᑲᕐᕋᑦ 48-ᓂᒃ 72-ᓄᑦ 

ᖃᓄᐃᓕᕈᑕᐅᖕᒪᖔᖅ. ᐊᓯᖏᑦ ᑕᐃᒎᓯᐅᖕᒥᔪᑦ ᑖᔅᓱᒧᖓ TST (ᐳᕙᓪᓗᓐᓇᖅᑐᖃᕐᒪᖔᖅ ᐅᕕᓂᒃᑯᑦ ᖃᐅᔨᓴᕈᑎ) ᑖᒃᑯᐊᖑᔪᑦ: 

“ᒫᓐᑕᐅ”, “ᒫᓐᑕᐅ ᖃᐅᔨᓴᕈᑎ”, “ᐳᕙᓪᓗᓐᓇᖅᑐᒧᑦ ᖃᐅᔨᓴᕈᑎ”, “ᐅᕕᓂᒃᑯᑦ ᖃᐅᔨᓴᕈᑎ”, ᐊᒻᒪᓗ “ᐳᕙᓪᓗᓐᓇᖅᑐᒧᑦ ᐅᕕᓂᒃᑯᑦ 

ᖃᐅᔨᓴᕈᑎ”. 

2 Ibid. 

ᑎᑎᖅᑲᖅ ᐃᓄᐃᑦ ᑕᐱᕇᑦ ᑲᓇᑕᒥᒃᑯᑦ ᐊᖓᔪᖅᑳᖓᓐᓂ 

ᐃᓄᒋᐊᕐᔪᐊᕌᓘᖕᓂᖏᑦ ᐳᕙᓪᓗᓐᓇᖅᑐᖃᖅᑐᑦ (TB) ᐃᓄᖕᓂᑦ ᐃᓄᓕᒫᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᖁᐊᖅᓵᕐᓇᖅᑐᒦᑦᑐᖅ. ᐳᕙᓪᓗᓐᓇᖅᑐᒧᑦ ᑎᑎᕋᖅᓯᒪᔪᓂ ᖃᐅᔨᓴᖅᑕᐅᓂᑯᓂ ᓄᐊᑕᐅᓯᒪᔪᑦ ᑕᐃᑲᙵ ᐃᓄᓕᒫᓄᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑎᒥᖓᑦᑕ ᑲᓇᑕᒥ ᓇᓗᓇᐃᖅᓯᕗᖅ ᐃᓄᒋᐊᕐᓂᖏᑦ ᐊᐃᑦᑐᕐᓗᖕᓇᖅᑐᒥ 

ᐳᕙᓪᓗᓐᓇᖅᑐᖃᖅᑐᑦ ᐃᓄᖕᓂᑦ ᑕᐃᑲᓂᕐᒥᐅᖑᔪᓂ ᐃᓄᐃᑦ ᓄᓇᖕᒐᓂ 2016-ᒥ ᐅᖓᑖᓅᖓᓚᐅᖅᑐᖅ 

300-ᖏᖅᓱᕐᓗᒍ ᑕᐃᒃᑯᓂᖓ ᑲᓇᑕᒥ ᐃᓅᓂᑯᓂ ᓄᓇᖃᖅᑳᖅᓯᒪᙱᑦᑐᓂ.

ᒫᔾᔨ 2018-ᒥ, ᐃᓄᐃᑦ ᑕᐱᕇᑦ ᑲᓇᑕᒥ ᐊᒻᒪᓗ ᑲᓇᑕᐅᑉ ᒐᕙᒪᖓ ᐊᖏᖅᓯᒪᓕᓚᐅᖅᑑᒃ ᐃᓄᑭᓐᓂᖅᓴᐅᓕᖁᓪᓗᒋᑦ 

ᖃᔅᓯᐅᓂᖏᑦ ᐳᕙᓪᓗᓐᓇᖅᑐᖃᖅᑐᑦ ᐃᓄᐃᑦ ᓄᓇᖕᒐᓂ 50 ᐳᓴᓐᑎᒥ ᑎᑭᓪᓗᒍ 2025, ᐊᒻᒪᓗ ᐱᑕᖃᕈᓐᓃᕐᓗᓂ 

ᐳᕙᓪᓗᓐᓇᖅᑐᖅ ᑎᑭᓪᓗᒍ 2030. ᑖᒃᑯᐊ ᑐᕌᒐᒃᓴᑦᑎᐊᕚᓘᔫᒃ. ᑲᔪᓯᑎᑕᐃᑦᓯᐊᕐᓂᖓ ᑕᐃᒪᐃᓐᓂᐊᖅᑐᖅ ᐱᑕᖃᕐᓗᓂ 

ᐊᒻᒪᓗ ᓈᒻᒪᒃᑐᒥ ᑮᓇᐅᔭᖅᑕᖃᕐᓗᓂ, ᑲᑐᔾᔨᖃᑎᒌᓪᓚᕆᓪᓗᑎᑦ ᑕᒪᒃᑭᓕᒫᑦ ᐱᐅᓯᕚᓪᓕᖁᓪᓗᒍ ᑕᒪᐃᓐᓂ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᖃᓄᐃᙱᑦᑎᐊᕐᓂᕐᒧᑦ ᐃᓄᖕᓂ, ᐊᒻᒪᓗ ᐱᓗᐊᙳᐊᖅᑐᒥ, ᐃᓚᐅᑎᑕᐅᓂᖏᑦ 

ᐃᓄᐃᑦ, ᐃᓚᒌᖑᔪᑦ ᐊᒻᒪᓗ ᓄᓇᓕᐅᔪᑦ ᐊᒃᑐᖅᑕᐅᓯᒪᔪᓄᑦ ᐳᕙᓪᓗᓐᓇᖅᑐᒧᑦ. 

ᐋᖅᑭᒃᓱᖅᑕᐅᓂᖓ ᐃᓄᐃᑦ ᒐᕙᒪᓪᓗ ᑲᑐᔾᔨᖃᑎᒌᖑᔪᑦ ᑲᑎᒪᔨᕋᓛᖏᑦ (ICPC) ᕖᕝᕗᐊᓕ 2017-ᒥ, ᐳᕙᓪᓗᓐᓇᖅᑐᖅ 

ᐃᓄᖕᓂ ᒐᕙᒪᑐᖃᒃᑯᓐᓂ ᓯᕗᓪᓕᐅᔾᔭᐅᔪᖅ, ᐊᒻᒪᓗ ᒫᓐᓇᐅᔪᖅ ᐱᕕᖃᓕᖅᑐᑦ ᓯᕗᒧᐊᖅᐸᓪᓕᐊᓂᕐᒥᑦ 

ᐊᑐᓕᖁᔭᐅᔪᓂᑦ ᐃᓚᓕᐅᑎᓯᒪᔪᓂᑦ Inuit-specific Tuberculosis (TB) Strategy (ᐃᓄᖕᓄᑦ ᑐᕌᖓᔪᖅ 

ᐳᕙᓪᓗᓐᓇᖅᑐᒧᑦ (TB) ᐸᕐᓇᐅᑎᒧᑦ) ᓴᖅᑭᑕᐅᔪᖅ ᐃᓄᐃᑦ ᑕᐱᕇᑦ ᑲᓇᑕᒥᒃᑯᓐᓂ 2013-ᒥ. ᐃᓄᐃᑦ ᒐᕙᒪᓪᓗ 

ᑲᑐᔾᔨᖃᑎᒌᖑᔪᑦ ᑲᑎᒪᔨᕋᓛᖏᑦ (ICPC) ᐱᒋᐊᖅᑎᑦᑎᓚᐅᖅᑐᑦ ᓴᖅᑮᓂᕐᒥᑦ ᐳᕙᓪᓗᓐᓇᖅᑐᒥ ᐱᑕᖃᕈᓐᓃᖅᑎᑦᑎᓂᕐᒧᑦ 

ᐱᓕᕆᔨᐅᖃᑎᒌᒃᑐᓂ ᐅᑐᐱᕆ 2017-ᒥ ᑲᒪᓂᕐᒧᑦ ᐱᑕᖃᕈᓐᓃᖅᑎᑦᑎᓂᕐᒧᑦ ᐳᕙᓪᓗᓐᓇᖅᑐᒥ ᐃᓄᐃᑦ ᓄᓇᖕᒐᓕᒫᒥ. 

ᐃᓄᐃᑦ ᐳᕙᓪᓗᓐᓇᖅᑐᒥ ᐱᑕᖃᕈᓐᓃᖅᑎᑦᑎᓂᕐᒧᑦ ᐋᖅᑭᒃᑕᐅᓯᒪᓂᖏᑦ ᑐᕌᖓᔪᖅ ᓯᕗᒧᐊᖅᑎᑦᑎᓂᕐᒥᑦ 

ᐱᕙᓪᓕᐊᑎᑦᑎᓂᐅᔪᒥ ᐊᕕᒃᑐᖅᓯᒪᔪᓂ ᖃᓄᐃᓕᐅᕆᐊᕐᓂᕐᒧᑦ ᐸᕐᓇᐅᑎᓂ ᐱᑕᖃᕈᓐᓃᖅᑎᑦᑎᓂᕐᒧᑦ ᐳᕙᓪᓗᓐᓇᖅᑐᒥ 

ᐃᓗᐃᑦᑑᓕᖓᔪᑦ, ᐋᖅᑭᒃᓱᖅᓯᒪᑦᑎᐊᖅᑐᑦ ᐊᒻᒪᓗ ᖃᐅᔨᔭᐅᓂᑯᓂ ᑐᙵᕕᖃᖅᖢᑎ. ᓴᖅᑭᔮᖅᑎᑦᑎᔪᖅ ᐸᕐᓇᒍᑎᐅᑉ 

ᖃᓄᐃᓕᐅᕈᑎᖏᓐᓂ ᐊᒻᒪᓗ ᐃᑲᔫᑎᒃᓴᓂ ᖃᐅᔨᒪᔭᑦᑎᓐᓂ ᓴᖅᑮᔪᓐᓇᖅᑐᓂ ᐊᑐᐃᓐᓇᖃᕐᕕᐅᓂᕐᒥ ᐱᐅᑦᑎᐊᖅᑐᓂ 

ᐳᕙᓪᓗᓐᓇᖅᑐᒧᑦ ᐸᖅᑭᔭᐅᓂᕐᒧᑦ ᐊᒻᒪᓗ ᑲᒪᒋᔭᖃᕐᓂᕐᒥ ᐊᑯᓂᐊᓗᒃ ᐃᓕᓯᒪᔪᓂ ᐃᓅᓯᕐᒧᑦ ᑮᓇᐅᔾᔭᓂᕐᒧᑦ 

ᐊᔾᔨᒌᙱᓐᓂᐅᔪᓂ ᑐᕌᖓᖃᓯᐅᑎᔪᓂ ᐳᕙᓪᓗᓐᓇᖅᑑᑉ ᐊᐃᑦᑑᑕᐅᕙᖕᓂᖓᓂ ᐊᒻᒪᓗ ᐅᓄᖅᑐᐊᓗᐃᑦ 

ᐳᕙᓪᓗᓐᓇᖅᑐᒥ ᐋᓐᓂᐊᓕᖕᓂ ᐃᓄᖁᑎᑦᑎᓐᓂ. 

ᐱᕙᓪᓕᐊᑎᑕᐅᓂᖓ ᐃᓄᐃᑦ ᐳᕙᓪᓗᓐᓇᖅᑐᒥ ᐱᑕᖃᕈᓐᓃᖅᑎᑦᑎᓂᕐᒧᑦ ᐋᖅᑭᒃᑕᐅᓯᒪᓂᖏᑦ ᑲᒪᒋᔭᐅᓚᐅᖅᑐᖅ 

ᐃᓄᐃᑦ ᑕᐱᕇᑦ ᑲᓇᑕᒥᒃᑯᓐᓂ (ITK) ᑲᑐᔾᔨᖃᑎᖃᖅᖢᑎ ᐃᓄᐃᑦ ᐳᕙᓪᓗᓐᓇᖅᑐᒥ ᐱᑕᖃᕈᓐᓃᖅᑎᑦᑎᓂᕐᒧᑦ 

ᐋᖅᑭᒃᑕᐅᓯᒪᓂᖏᑦ ᐱᓕᕆᔨᐅᖃᑎᒌᒃᑐᓂ, ᐃᓄᐃᑦ ᐳᕙᓪᓗᓐᓇᖅᑐᖅ ᑲᑎᒪᔨᕋᓛᖏᓐᓂ ᐊᒻᒪᓗ ᐃᓄᐃᑦ ᐃᓄᓕᒫᓄᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᓕᕆᔨᐅᖃᑎᒌᒃᑐᓂ. ᐊᑕᐅᑦᑎᒃᑯᑦ, ᑖᒃᑯᐊ ᑲᑎᙵᔪᑦ ᐃᓚᖃᖅᑐᑦ ᑭᒡᒐᖅᑐᐃᔨᓂ 

ᑕᒡᕙᙵ: ᑎᓴᒪᓂ ᐃᓄᐃᑦ ᓄᓇᑖᓂᕐᒧᑦ ᑲᑐᔾᔨᖃᑎᒌᒃᑯᖏᓐᓂ (ᐅᕝᕙᓘᓐᓃᑦ ᑎᓕᔭᐅᓯᒪᔪᓂ); ᓄᓇᓕᖕᓂ 

ᑭᒡᒐᖅᑐᐃᔨᐅᔪᑦ ᐊᑐᓂ ᐃᓄᐃᑦ ᐊᕕᒃᑐᖅᓯᒪᔪᑦ ᓄᓇᖏᓐᓂ; ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ; ᑲᓇᑕᒥ ᐃᓄᐃᑦ 

ᒪᒃᑯᒃᑐᑦ ᑲᑎᒪᔨᖏᓐᓂ; ᑭᒡᒐᖅᑐᐃᔨᐅᔪᑦ ᒐᕙᒪᑐᖃᒃᑯᓐᓂ, ᑲᓇᑕᐅᑉ ᓂᒋᐊᓂ ᐅᑭᐅᖅᑕᖅᑐᖓᓂᓪᓗ ᐊᕕᒃᑐᖅᓯᒪᔪᑦ 

ᒐᕙᒪᒃᑯᖏᓐᓂ; ᐊᒻᒪᓗ ᐃᓄᐃᑦ ᖃᐅᔨᒪᓂᖃᑦᑎᐊᖅᑐᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒥᒐᙱᓐᓂᖏᓐᓂ (ᔮᓂᑦ 

ᕼᐋᑦᓱ ᕌᐳᑦᔅ), ᐳᕙᓪᓗᓐᓇᖅᑐᒧᑦ ᐸᖅᑭᔭᐅᓂᕐᒧᑦ ᐊᒻᒪᓗ ᐱᓕᕆᐊᖃᕐᓂᕐᒥᑦ (ᓘᒃᑖᖅ ᐋᓐ ᕚᓂᖕ) ᐊᒻᒪᓗ 

ᐳᕙᓪᓗᓐᓇᖅᑐᒧᑦ ᖃᐅᔨᓴᕐᓂᕐᒧᑦ (ᓘᒃᑖᖅ ᒐᓐᓵᓗ ᐊᓪᕕᐅᕋᔾ). 

ᐳᕙᓪᓗᓐᓇᖅᑐᖅ ᐃᓄᖕᓃᑦᑐᖅ ᐱᑕᖃᕈᓐᓃᖅᑎᒋᐊᖃᖅᑕᕗᑦ. ᑖᔅᓱᒪ ᑎᑎᖅᑲᐅᑉ ᓴᖅᑭᑕᐅᓂᖓ ᐱᒻᒪᕆᐅᔪᖅ 

ᐊᓪᓗᕆᐊᕈᑕᐅᓪᓗᓂ ᑕᐃᑯᖓ ᑐᑭᒧᐊᕈᑕᐅᔪᒧᑦ. 

ᓇᐃᑕᓐ ᐆᐱᐊᑦ 

ᐊᐅᓚᑦᑎᔨᒃᑯᑦ ᓇᐃᓪᓕᒋᐊᖅᓯᒪᔪᒃᑯᑦ ᐅᓂᒃᑳᓕᐊᖓ 

ᐳᕙᓪᓗᓐᓇᖅᑐᖃᖅᑐᑦ (TB) ᐃᓄᖕᓂᑦ ᐃᓄᓕᒫᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᖁᐊᖅᓵᕐᓇᖅᑐᒦᑦᑐᖅ. 2016-ᒥ, 

ᐅᓄᕐᓂᖏᑦ ᐊᐃᑦᑐᕐᓗᖕᓇᖅᑐᒧᑦ ᐳᕙᓪᓗᓐᓇᖅᑐᒧᑦ ᐅᖃᐅᓯᐅᔪᑦ ᐃᓄᖕᓄᑦ ᑕᐃᑲᓂᕐᒥᐅᑕᐅᔪᓄᑦ ᐃᓄᐃᑦ ᓄᓇᖕᒐᓂ 

(ᐃᓄᕕᐊᓗᐃᑦ ᓄᓇᑦᓯᐊᕐᒥ, ᓄᓇᕗᒻᒥ, ᓄᓇᕕᖕᒥ ᑯᐊᐸᒃ ᑕᕐᕋᖓᓂ, ᐊᒻᒪᓗ ᓄᓇᑦᓯᐊᕗᑦᒥ ᓛᐸᑐᐊ ᐅᐊᖕᓇᖓᓂ) 

38-ᖏᖅᓱᕐᓗᒍ ᐅᓄᕐᓂᖅᓴᐅᓚᐅᖅᑐᑦ ᑲᓇᑕᒥ ᑕᒪᐃᓐᓄᑦ ᐊᒻᒪᓗ 300-ᖏᖅᓱᕐᓗᒍ ᐅᓄᕐᓂᖅᓴᐅᓚᐅᖅᑐᑦ ᑲᓇᑕᒥ

ᐃᓅᓂᑰᔪᓄᑦ ᓄᓇᖃᖅᑳᖅᓯᒪᙱᑦᑐᓄᑦ. 

ᐃᓄᒋᐊᕌᓗᐃᑦ ᐳᕙᓪᓗᓐᓇᖅᑐᖃᖅᑐᑦ ᐃᓄᐃᑦ ᓄᓇᖕᒐᓂ ᓇᓗᓇᐃᖅᑕᐅᒍᑎᐅᕗᖅ ᐋᓐᓂᐊᖃᕐᓇᙱᑦᑐᓕᕆᓂᐅᑉ 

ᐊᔾᔨᒌᙱᓐᓂᖏᓐᓂ ᐃᓄᖕᓄᑦ ᑕᑯᓇᖃᓯᐅᑎᓗᒍ ᐃᓄᒋᐊᒃᑐᑦ ᐊᓯᖏᑦ ᑲᓇᑕᒥ. ᑐᖁᕋᕐᓂᖏᑦ ᐳᕙᓪᓗᓐᓇᖅᑐᒧᑦ, 

ᐊᒻᒪᓗ ᐅᓄᖅᓯᕙᓪᓕᐊᓐᓂᖏᑦ ᐳᕙᓪᓗᓐᓇᖅᑐᖃᖅᑐᑦ ᐊᒻᒪᓗ ᓯᐊᒻᒪᒃᓯᒪᓂᖏᑦ ᐊᕕᒃᑐᖅᓯᒪᔪᑦ ᐃᓚᖏᓐᓂ 

ᓴᖅᑭᔮᖅᑎᑦᑎᕗᖅ ᑐᐊᕕᕐᓇᖅᑐᒥ ᑲᒪᒋᔭᐅᑦᑎᐊᕐᓂᒃᑯᑦ ᑲᓇᑕᒥ ᐱᓕᕆᐊᕆᔭᐅᔭᕆᐊᖃᕐᓂᖓᓂ ᓄᖅᑲᖅᑎᑦᑎᓂᕐᒧᑦ 

ᐳᕙᓪᓗᓐᓇᖅᑐᒥ ᐃᓄᖕᓄᑦ ᐊᒻᒪᓗ ᑲᒪᒋᔭᖃᕐᓂᕐᒥ ᐊᔪᖅᓴᕐᓂᐅᔪᒥ ᐊᒻᒪᓗ ᐊᒥᒐᕆᔭᐅᔪᓂ ᐃᓅᓯᕐᒨᖓᔪᑦ 

ᖃᓄᐃᓕᖓᕈᑕᐅᔪᑦ ᐃᓄᐃᑦ ᖃᓄᐃᙱᑦᑎᐊᕐᓂᖏᓐᓄᑦ ᑕᐃᒪᐃᑎᑦᑎᒍᑕᐅᔪᓄᑦ, ᐃᓚᖃᖅᖢᓂ: ᐃᒡᓗᓕᕆᓂᖅ, 

ᓂᕆᔭᒃᓴᖃᑦᑎᐊᕐᓂᖅ ᐊᒻᒪᓗ ᓂᕿᑦᑎᐊᕙᓕᕆᓂᖅ, ᐃᓱᒪᒃᑯᑦ ᖃᓄᐃᙱᑦᑎᐊᕆᐊᕐᓂᖅ, ᐊᒻᒪᓗ 

ᐊᑐᐃᓐᓇᖃᕐᕕᐅᓂᕐᒥ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᔨᑦᑎᕋᐅᑎᓂ. 

ᐃᓄᐃᑦ ᑕᐱᕇᑦ ᑲᓇᑕᒥ ᓴᖅᑮᓚᐅᖅᑐᑦ Inuit-specific Tuberculosis (TB) Strategy (ᐃᓄᖕᓄᑦ ᑐᕌᖓᔪᒥ 

ᐳᕙᓪᓗᓐᓇᖅᑐᒧᑦ (TB) ᐸᕐᓇᐅᑎᖓᓂ) 2013-ᒥ. ᐸᕐᓇᐅᑎ ᐱᕙᓪᓕᐊᕈᑕᐅᓚᐅᖅᑐᖅ ᑲᑐᔾᔨᖃᑎᖃᖅᖢᑎ ᐃᓄᐃᑦ 

ᐃᓄᓕᒫᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᓕᕆᔨᐅᖃᑎᒌᒃᑐᓄᑦ, ᑲᑎᒪᔨᕋᓛᒃᑲᓐᓂᐅᓪᓗᑎ ᑲᓇᑕᒥ ᐃᓄᐃᑦ 

ᑲᑎᒪᔨᕋᓛᖏᓐᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ (NICoH). ᐃᓄᐃᑦ ᐳᕙᓪᓗᓐᓇᖅᑐᒥ ᐱᑕᖃᕈᓐᓃᖅᑎᑦᑎᓂᕐᒧᑦ 

ᐋᖅᑭᒃᑕᐅᓯᒪᓂᖏᑦ ᐱᕙᓪᓕᐊᕈᑕᐅᕗᖅ ᑖᔅᓱᒧᖓ ᐱᓕᕆᐊᖑᓯᒪᔪᒧᑦ. 

ᐃᓄᐃᑦ ᐳᕙᓪᓗᓐᓇᖅᑐᒥ ᐱᑕᖃᕈᓐᓃᖅᑎᑦᑎᓂᕐᒧᑦ ᐋᖅᑭᒃᑕᐅᓯᒪᓂᖏᑦ ᐊᑐᖅᑕᐅᓂᐊᖅᑐᖅ ᐃᓄᐃᑦ ᐊᕕᒃᑐᖅᓯᒪᔪᓂ 

ᐱᕙᓪᓕᐊᑎᑦᑎᓂᕐᒧᑦ ᖃᓄᐃᓕᐅᕆᐊᕐᓂᕐᒧᑦ ᐸᕐᓇᐅᑎᓂ ᐱᑕᖃᕈᓐᓃᖅᑎᑦᑎᓂᕐᒧᑦ ᐳᕙᓪᓗᓐᓇᖅᑐᒥ ᑕᒪᐃᓐᓂ ᐃᓄᐃᑦ 

ᓄᓇᓕᖏᓐᓂ ᑲᓇᑕᒥ. ᑲᔪᓯᑦᑎᐊᕐᓂᖓ ᐅᓄᖅᑐᓂ ᐃᑲᔪᕈᑎᒃᓴᖃᕆᐊᓕᒃ, ᑲᔪᓰᓐᓇᖅᑐᒥ ᐊᖏᖅᓯᒪᓂᕐᒥ ᐊᒻᒪᓗ 

ᑐᓴᕐᕕᖃᕐᓗᑎ ᑎᒍᒥᐊᖅᑎᐅᖃᑕᐅᔪᓂ − ᐱᓗᐊᙳᐊᖅᑐᒥ ᐃᓄᖕᓂ, ᖃᐅᔨᒪᓂᖏᑦ ᐊᒃᑐᐃᓂᐅᔪᓂ ᐳᕙᓪᓗᓐᓇᖅᑐᒧᑦ 

ᐊᒻᒪᓗ ᓴᖅᑭᑦᑐᓐᓇᖅᑐᓂ ᑲᒪᒋᔭᖃᕐᓂᕐᒧᑦ ᐱᕐᔪᐊᖑᔪᑦ ᐊᑐᓕᖅᑎᑦᑎᓂᕐᒧᑦ ᐊᒃᑐᐃᓂᖃᑦᑎᐊᖅᑐᒥ ᐊᒻᒪᓗ 

ᒪᑭᒪᑎᑕᐅᒍᓐᓇᖅᑐᓂ ᐋᖅᑭᒋᐊᕈᑎᒃᓴᓄᑦ. ᖄᒃᑲᓐᓂᐊᒍᑦ, ᑖᓐᓇ ᑎᑎᖅᑲᖅ ᐊᑐᐃᓐᓇᐅᑎᑦᑎᔪᖅ ᓇᐃᒡᓕᒋᐊᖅᓯᒪᔪᒥ 

ᐊᑐᖅᑕᐅᓂᑰᔪᓂ, ᐃᓗᓕᖏᓐᓄᑦ ᐊᒻᒪᓗ ᐊᒃᑐᐃᓂᐅᔪᓂ ᐳᕙᓪᓗᓐᓇᖅᑐᒥ ᐃᓄᖁᑎᑦᑎᓐᓂ. 

ᐅᖃᓕᒫᓪᓗᐊᑕᕐᓂᐊᖅᑐᑦ ᑖᔅᓱᒥᖓ ᑎᑎᖅᑲᒥᑦ ᑲᑐᔾᔨᖃᑎᒋᔭᕗᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐃᓅᓯᕐᒧᑦ 

ᐱᕙᓪᓕᐊᑎᑦᑎᓂᕐᒥᑦ, ᒪᑯᐊᖑᓪᓗᑎ: ᐃᓄᖕᓂ ᑭᒡᒐᖅᑐᐃᔪᑦ ᑲᑐᔾᔨᖃᑎᒌᑦ ᐊᒻᒪᓗ ᒐᕙᒪᐃᑦ, ᐱᓕᕆᔨᒻᒪᕆᑦ ᐊᒻᒪᓗ 

ᑭᒡᒐᖅᑐᐃᔨᐅᔪᑦ ᒐᕙᒪᑐᖃᒃᑯᓐᓂ, ᑲᓇᑕᐅᑉ ᓂᒋᐊᓂ ᐊᒻᒪᓗ ᐅᑭᐅᖅᑕᖅᑐᖓᓂ ᒐᕙᒪᐃᑦ ᐊᒻᒪᓗ ᐱᓕᕆᕝᕖᑦ. 

ᑭᖑᓂᖓᓂ ᐅᖃᓕᒫᕐᓂᐊᖅᑐᑦ ᐃᓚᖃᖅᑐᖅ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐸᖅᑭᔭᐅᓂᕐᒧᑦ ᐱᓕᕆᔨᓄᑦ ᐊᒻᒪᓗ 

ᐊᓯᖏᓐᓄᑦ ᐱᔨᑦᑎᕋᖅᐸᒃᑐᓂ ᐃᓄᖕᓂ, ᐊᒻᒪᓗ ᐃᑲᔪᖅᓱᕐᓂᖏᑦ ᐊᑐᓕᖅᑎᑦᑎᓂᕐᒧᑦ ᐊᕕᒃᑐᖅᓯᒪᔪᒥ ᐳᕙᓪᓗᓐᓇᖅᑐᒥ 

ᐱᑕᖃᕈᓐᓃᖅᑎᑦᑎᓂᕐᒧᑦ ᖃᓄᐃᓕᐅᕆᐊᕐᓂᕐᒧᑦ ᐸᕐᓇᐅᑎᓄᑦ ᐱᒻᒪᕆᐅᖃᑕᐅᔪᑦ. 

ᐃᓄᐃᑦ ᑕᐱᕇᑦ ᑲᓇᑕᒥ ᐃᑲᔪᖅᓱᒃᓂᐊᖅᑐᑦ ᐊᑐᖅᑕᐅᓂᖓ ᐃᓄᐃᑦ ᐳᕙᓪᓗᓐᓇᖅᑐᒥ ᐱᑕᖃᕈᓐᓃᖅᑎᑦᑎᓂᕐᒧᑦ 

ᐋᖅᑭᒃᑕᐅᓯᒪᓂᖏᑦ ᑲᔪᓰᓐᓇᖅᑐᒥ ᑲᒪᒋᔭᖃᕐᓂᕐᒧᑦ ᐃᓄᐃᑦ ᐳᕙᓪᓗᓐᓇᖅᑐᒥ ᐱᑕᖃᕈᓐᓃᖅᑎᑦᑎᓂᕐᒧᑦ 

ᐊᒃᓱᕈᕈᑕᐅᔪᓄᑦ ᑲᓇᑕᒥ, ᐊᒻᒪᓗ ᑲᑐᔾᔨᖃᑎᖃᕐᓂᒃᑯᑦ ᐃᓄᓕᒫᓄᑦ ᒐᕙᒪᒋᔭᐅᔪᓂᒃ ᐊᒻᒪᓗ ᐃᓄᖕᓂ ᑭᒡᒐᖅᑐᐃᔨᐅᔪᓂ 

ᑲᑐᔾᔨᖃᑎᒌᓂ ᐊᒻᒪᓗ ᒐᕙᒪᓂ ᐃᑲᔪᖅᓱᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ ᐊᒻᒪᓗ ᐊᑐᓕᖅᑎᑦᑎᓂᕐᒧᑦ ᐊᕕᒃᑐᖅᓯᒪᔪᒥ 

ᐳᕙᓪᓗᓐᓇᖅᑐᒥ ᐱᑕᖃᕈᓐᓃᖅᑎᑦᑎᓂᕐᒧᑦ ᖃᓄᐃᓕᐅᕆᐊᕐᓂᕐᒧᑦ ᐸᕐᓇᐅᑎᓂ. ᐃᓄᐃᑦ ᑕᐱᕇᑦ ᑲᓇᑕᒥ ᐊᑐᕐᓂᐊᖅᑐᑦ 

ᐋᖅᑭᒃᑕᐅᓯᒪᓂᖏᓐᓂ ᑐᓴᖅᑎᑦᑎᓂᕐᒧᑦ ᐱᕙᓪᓕᐊᓂᐅᔪᒥ ᐳᕙᓪᓗᓐᓇᖅᑐᒥ ᐱᑕᖃᕈᓐᓃᖅᑎᑦᑎᓂᕐᒧᑦ. 

ᐱᒋᐊᕐᖓᕐᓂᖓ 

ᑖᓐᓇ ᑎᑎᖅᑲᖅ ᒪᕐᕈᓪᓗᐊᑕᐅᓪᓗᑎ ᐊᕕᒃᓯᒪᔫᒃ: 1) ᑎᑎᕋᖅᓯᒪᔪᑦ ᑐᓴᐅᒪᔾᔪᑎᒃᓴᑦ ᖃᓄᐃᓕᖓᓚᐅᖅᓯᒪᔭᑐᖃᖓ 

ᐊᒻᒪᓗ ᐊᒃᑐᐃᓂᐅᔪᑦ ᐳᕙᓪᓗᓐᓇᖅᑐᒥ ᓄᓇᖁᑎᑦᑎᓐᓂ, ᐊᒻᒪᓗ ᐅᓗᕆᐊᓇᕈᑕᐅᔪᑦ ᐃᓄᖁᑎᑦᑎᓐᓄ, ᐊᒻᒪᓗ 2) 

ᑐᓴᐅᒪᔾᔪᑎᒃᓴᑦ ᐳᕙᓪᓗᓐᓇᖅᑐᒥ ᐱᑕᖃᕈᓐᓃᖅᑎᑦᑎᓂᕐᒧᑦ ᐋᖅᑭᒃᑕᐅᓯᒪᓂᖏᑦ ᐊᑐᖅᑕᐅᓂᐊᖅᑐᖅ ᑕᒪᐃᓐᓂ ᐃᓄᐃᑦ 

ᓄᓇᖓᓂ ᐊᑐᓕᖅᑎᑦᑎᓂᒃᑯᑦ ᐊᕕᒃᑐᖅᓯᒪᔪᒧᑦ ᑐᕌᖓᔪᒥ ᐳᕙᓪᓗᓐᓇᖅᑐᒥ ᐱᑕᖃᕈᓐᓃᖅᑎᑦᑎᓂᕐᒧᑦ 

ᖃᓄᐃᓕᐅᕆᐊᕐᓂᕐᒧᑦ ᐸᕐᓇᐅᑎᓂ. 

ᐃᓚᓕᐅᔾᔭᐅᓯᒪᔪᖅ A ᓴᖅᑭᔮᖅᑎᑦᑎᔪᖅ ᑎᑎᕋᖅᓯᒪᔪᓂ ᖃᐅᔨᓴᖅᑕᐅᓂᑯᓂ ᓄᐊᑕᐅᓯᒪᔪᓂ ᐱᑕᖃᕐᓂᖓᓄᑦ ᐊᒻᒪᓗ 

ᓯᐊᒻᒪᒃᐸᓪᓕᐊᓂᖓᓄᑦ ᐳᕙᓪᓗᓐᓇᖅᑐᖅ ᐃᓄᐃᑦ ᓄᓇᖕᒐᓂ. 

ᐃᓚᓕᐅᔾᔭᐅᓯᒪᔪᖅ B ᑕᑯᒃᓴᐅᑎᑦᑎᔪᖅ The Patients’ Charter for Tuberculosis Care (ᐋᓐᓂᐊᔫᑉ 

ᐱᔪᓐᓇᐅᑎᖓ ᐳᕙᓪᓗᓐᓇᖅᑐᒧᑦ ᐸᖅᑭᔭᐅᓂᕐᒧᑦ) ᐆᒃᑑᑎᐅᓪᓗᓂ ᓴᖅᑭᔮᖅᑐᓂ ᐃᑲᔫᑎᒃᓴᓄᑦ ᐃᑲᔪᖅᓱᓂᕐᒧᑦ 

ᐱᔪᓐᓇᐅᑎᑎᒍᑦ ᑐᙵᕕᖃᖅᖢᑎ, ᐃᓄᖕᒧᑦ ᑐᕌᖓᓪᓗᓂ ᐱᓕᕆᐊᖃᕐᓂᕐᒥ ᐳᕙᓪᓗᓐᓇᖅᑐᒥ 

ᐱᑕᖃᕈᓐᓃᖅᑎᑦᑎᓂᕐᒧᑦ. ᑖᓐᓇ ᐋᓐᓂᐊᔫᑉ ᐱᔪᓐᓇᐅᑎᖓ ᐱᕙᓪᓕᐊᑎᑕᐅᓚᐅᖅᑐᖅ ᐊᑕᐅᑦᑎᒃᑯᑦ ᑖᔅᓱᒧᖓ 

International Standards for Tuberculosis Care (ᓄᓇᕐᔪᐊᕐᒥ ᐊᑐᖅᑕᐅᔭᕆᐊᓖᑦ ᐳᕙᓪᓗᓐᓇᖅᑐᒥ 

ᐸᖅᑭᔭᐅᓂᕐᒧᑦ) ᑖᒃᑯᓄᖓ ᓄᓇᕐᔪᐊᕐᒥ ᐸᖅᑭᔭᐅᓂᕐᒧᑦ ᑲᑎᒪᔨᓄᑦ. ᓇᓗᓇᐃᖅᓯᔪᖅ ᐱᔪᓐᓇᐅᑎᓂ ᐊᒻᒪᓗ 

ᐱᔭᒃᓴᕆᔭᐅᔪᓂ ᑕᐃᒃᑯᓄᖓ ᐳᕙᓪᓗᓐᓇᖅᑐᖃᖅᑐᓄᑦ ᐊᒻᒪᓗ “…ᐋᖅᑭᒃᓱᐃᓲᖅ ᖃᓄᖅ ᐋᓐᓂᐊᔪᑦ, ᓄᓇᓕᐅᔪᖅ, 

ᐋᓐᓂᐊᖃᕐᓇᙱᑦᑐᓕᕆᔩᑦ (ᐃᒻᒥᒃᑰᖓᔪᑦ ᐊᒻᒪᓗ ᐃᓄᓕᒫᓅᖓᔪᑦ), ᐊᒻᒪᓗ ᒐᕙᒪᐃᑦ ᑲᑐᔨᖃᑎᒌᔪᓐᓇᕐᒪᖔᑦ 

ᐱᐅᑦᑎᐊᖅᑐᒥ ᐊᒻᒪᓗ ᒪᑉᐱᖓᔪᒃᑯᑦ ᑕᐅᑐᒐᖃᕐᓗᑎ ᐱᐅᓯᕚᓪᓕᖅᑎᑦᑎᓂᕐᒥᑦ ᐳᕙᓪᓗᓐᓇᖅᑐᒧᑦ ᐸᖅᑭᔭᐅᓂᕐᒧᑦ 

ᐊᒻᒪᓗ ᐱᐅᓯᕚᓪᓕᖅᑎᑦᑎᓂᕐᒥ ᐊᑑᑎᖃᕐᓂᖓ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᓕᕆᔾᔪᓯᐅᔪᖅ... ᑕᒪᐃᓐᓂ 

ᓵᑕᐅᓂᖅᓴᐅᔪᓐᓇᕐᓂᐊᕐᒪᑕ ᑕᒪᐃᓐᓄ, ᐊᔾᔨᒌᒃᑐᒥ ᐱᓕᕆᓗᑎ ᐊᒻᒪᓗ ᐱᐅᑦᑎᐊᖅᑐᒥ ᑲᑐᔾᔨᖃᑎᒌᓗᑎ.”3 

 

  

                                                        
3 World Care Council. (2006).Patients’ Charter for Tuberculosis Care (ᓄᓇᕐᔪᐊᕐᒥ ᐸᖅᑭᔭᐅᓂᕐᒧᑦ ᑲᑎᒪᔩᑦ. (2006).ᐋᓐᓂᐊᔫᑉ 

ᐱᔪᓐᓇᐅᑎᖓ ᐳᕙᓪᓗᓐᓇᖅᑐᒧᑦ ᐸᖅᑭᔭᐅᓂᕐᒧᑦ). ᕗᕌᓐᓯᔅ ᔭ. ᑰᕆ ᓈᓴᓄᓪ ᐳᕙᓪᓗᓐᓇᖅᑐᒧᑦ ᐱᓕᕆᕝᕕᒃ ᑳᓕᕗᐊᓂᐊᑉ ᓯᓚᑦᑐᖅᓴᕐᕕᒡᔪᐊᖓ. ᓵᓐ 

ᕗᕋᓐᓯᔅᑯ. ᖃᕋᓴᐅᔭᒃᑯᑦ ᐊᑐᐃᓐᓇᐅᔪᖅ: http://www.who.int/tb/publications/2006/patients_charter.pdf 

http://www.who.int/tb/publications/2006/patients_charter.pdf

ᐱᓕᕆᖃᑎᒌᓐᓂᐅᔪᑦ 

ᐃᓄᐃᑦ ᑕᐱᕇᑦ ᑲᓇᑕᒥ ᐃᑲᔪᖅᓱᕐᓂᐊᖅᑐᑦ ᐊᐅᓚᑕᐅᓂᖓᓄᑦ ᐃᓄᐃᑦ ᐳᕙᓪᓗᓐᓇᖅᑐᒥ ᐱᑕᖃᕈᓐᓃᖅᑎᑦᑎᓂᕐᒧᑦ 

ᐋᖅᑭᒃᑕᐅᓯᒪᓂᖏᑦ ᑖᒃᑯᓂᖓ ᑲᑐᔾᔨᖃᑎᖃᕐᓗᑎ: ᐃᓄᕕᐊᓗᐃᑦ ᐊᕕᒃᑐᖅᓯᒪᔪᑦ ᑯᐊᐳᕇᓴᓐ, ᓄᓇᕗᑦ ᑐᙵᕕᒃᑯᑦ, 

ᒪᑭᕕᒃ ᑯᐊᐳᕇᓴᓐ, ᓄᓇᑦᓯᐊᕗᑦ ᒐᕙᒪᖓ, ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ, ᑲᓇᑕᐅᑉ ᓂᒋᐊᓂ ᐊᒻᒪᓗ 

ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᑦ, ᐃᓄᓕᒫᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑎᒥᖓᑦᑕ ᑲᓇᑕᒥ, ᐊᒻᒪᓗ 

ᓄᓇᖃᖅᑳᖅᑐᓄᑦ ᐱᔨᑦᑎᕋᑦᑎᒃᑯᑦ ᑲᓇᑕᒥ. ᐱᔭᒃᓴᕆᔭᐅᔪᑦ ᑲᓇᑕᐅᑉ ᓂᒋᐊᓂ ᐊᒻᒪᓗ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᑦ 

ᒐᕙᒪᖏᓐᓄᑦ ᐊᒻᒪᓗ ᒐᕙᒪᑐᖃᒃᑯᑦ ᑭᒡᒐᖅᑐᐃᔨᖏᓐᓄᑦ ᐱᑕᖃᕈᓐᓃᖅᑎᑦᑎᓂᕐᒥᑦ ᐳᕙᓪᓗᓐᓇᖅᑐᒥ ᐃᓄᐃᑦ 

ᓄᓇᖓᓕᒫᒥ ᑎᑭᓪᓗᒍ 2030 ᐊᑖᓂ ᓇᓗᓇᐃᔭᖅᓯᒪᔪᑦ. 

ᓄᓇᑦᓯᐊᖅ ᒐᕙᒪᒃᑯᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ (DHSS) ᓄᓇᑦᓯᐊᖅ ᒐᕙᒪᒃᑯᖏᓐᓂ ᓴᖅᑭᔮᖅᑎᑦᑎᔪᑦ, ᓴᐳᔾᔨᔪᑦ ᐊᒻᒪᓗ 

ᐊᑐᐃᓐᓇᐅᑎᑦᑎᔪᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᖃᓄᐃᙱᑦᓯᐊᕐᓂᕐᒧᑦ ᐃᓄᖕᓄᑦ ᓄᓇᑦᓯᐊᕐᒥ. ᑖᒃᑯᐊ 

ᐃᓚᒋᔭᐅᓪᓗᑎ: 

 ᐃᑲᔪᕐᓂᕐᒥ ᐃᓄᖕᓂ ᓇᖕᒥᓂᖅ ᑲᒪᒋᔭᖃᕐᓂᕐᒥ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᓅᓯᖏᓐᓄᑦ 

ᐃᓱᒪᓕᐅᕆᓂᕐᒥ; 

 ᐃᓄᖕᓂ ᓴᐳᔾᔨᓯᒪᓂᕐᒥ ᐋᓐᓂᖅᓱᖅᑕᐅᓂᕐᒧᑦ, ᓂᖓᒃᑕᐅᓂᕐᒧᑦ, ᐋᓐᓂᐊᓂ ᓄᖅᑲᖅᑎᒐᒃᓴᐅᔪᓂ ᐊᒻᒪᓗ 

ᐊᑦᑕᕐᓇᖅᑐᓂ ᐊᕙᑎᓕᕆᓂᕐᒨᖓᔪᓂ; 

 ᐸᖅᑭᑦᑎᐊᕐᓂᕐᒥ ᐊᒻᒪᓗ/ᐅᕝᕙᓘᓐᓃᑦ ᐃᓅᓯᓕᕆᓂᕐᒥ ᐃᓄᖕᓂ ᐃᑲᔪᖅᑕᐅᒋᐊᖃᖅᑎᓪᓗᒋ ᐃᓅᓯᕐᒧᑦ 

ᐅᕝᕙᓘᓐᓃᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᓱᒫᓘᑎᓄᑦ; ᐊᒻᒪᓗ 

 ᒪᒥᓴᐃᓂᕐᒥ ᐃᓄᖕᓂ ᐋᓐᓂᐊᑎᓪᓗᒋᑦ ᐅᕝᕙᓘᓐᓃᑦ ᐊᒃᓱᕈᖅᑎᓪᓗᒋ ᑎᒥᒥᒍᑦ, ᐃᓱᒪᒃᑯᑦ ᐅᕝᕙᓘᓐᓃᑦ 

ᐃᓱᒪᓕᕆᓂᕐᒧᑦ ᐊᑲᐅᙱᓕᐅᕈᑎᖃᖅᑎᓪᓗᒋᑦ. 

ᐳᕙᓪᓗᓐᓇᖅᑐᒥ ᐱᑕᖃᕈᓐᓃᖅᑎᑦᑎᓂᖅ ᐱᒻᒪᕆᐅᓪᓗᓂ ᑐᕌᒐᒃᓴᐅᕗᖅ ᑖᒃᑯᓄᖓ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐃᓄᓕᕆᔨᒃᑯᓪᓗ, ᑭᓯᐊᓂ ᑕᒪᓐᓇ ᑎᑭᐅᒪᔭᐅᔪᓐᓇᖅᑐᖅ ᓴᙱᔪᒥ ᑲᑐᔾᔨᖃᑎᒌᓂᒃᑯᑦ ᓄᓇᖃᖅᑳᖅᓯᒪᔪᓂ ᒐᕙᒪᓂ 

ᐊᒻᒪᓗ ᓄᓇᓕᐅᔪᓂ. ᐃᓄᕕᐊᓗᐃᖕᓂ, ᐳᕙᓪᓗᓐᓇᖅᑐᒥ ᐱᑕᖃᕈᓐᓃᖅᑎᑦᑎᓂᕐᒧᑦ ᐱᓕᕆᖃᑎᖃᑦᑎᐊᕆᐊᓖᑦ 

ᐃᓄᕕᐊᓗᐃᑦ ᐊᕕᒃᑐᖅᓯᒪᔪᑦ ᑯᐊᐳᕇᓴᒃᑯᖏᓐᓂ (IRC). ᐊᕕᒃᑐᖅᓯᒪᔪᒥ ᖃᓄᐃᓕᐅᕆᐊᕐᓂᕐᒧᑦ ᐸᕐᓇᐅᑎ 

ᐱᑕᖃᕈᓐᓃᖅᑎᑦᑎᓂᕐᒧᑦ ᐳᕙᓪᓗᓐᓇᖅᑐᒥ ᐃᓄᕕᐊᓗᐃᖕᒥ ᑲᑦᑐᔾᔨᖃᑎᒌᓗᑎ ᓴᖅᑭᑕᐅᓛᖅᑐᖅ ᐊᒻᒪᓗ 

ᐊᑐᓕᖅᑎᑕᐅᓗᓂ ᐋᓐᓂᐊᖃᕐᓇᖏᑦᑐᓕᕆᔨᒃᑯᓂ ᐃᓄᓕᕆᔨᒃᑯᓐᓂᓪᓗ ᐊᒻᒪᓗ ᐃᓄᕕᐊᓗᐃᑦ ᐊᕕᒃᑐᖅᓯᒪᔪᑦ 

ᑯᐊᐳᕇᓴᒃᑯᖏᓐᓂ. 

ᓄᓇᕗᑦ ᒐᕙᒪᒃᑯᑦ 

ᓄᓇᕗᑦ ᒐᕙᒪᒃᑯᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐳᕙᓪᓗᓐᓇᖅᑐᒧᑦ ᐱᓕᕆᐊᒃᓴᖓ ᑲᑐᔾᔨᖃᑎᖃᖅᑐᑦ ᓄᓇᕗᑦ 

ᑐᙵᕕᒃᑯᓐᓂ, ᒐᕙᒪᑐᖃᒃᑯᓐᓂ ᐊᒻᒪᓗ ᐊᓯᖏᓐᓂ ᑲᑐᔾᔨᖃᑎᒌᖑᔪᓂ ᐱᑕᖃᕈᓐᓃᖅᑎᑦᑎᓂᕐᒧᑦ ᐳᕙᓪᓗᓐᓇᖅᑐᒥ 

ᓄᓇᕗᒻᒥ ᑎᑭᓪᓗᒍ 2030. ᑕᒪᓐᓇ ᐱᓕᕆᐊᕆᔭᐅᔪᖅ ᑕᒡᕘᓇ: ᑲᑐᔾᔨᖃᑎᒌᓂᒃᑯᑦ, ᓯᐊᒻᒪᒃᐸᓪᓕᐊᔪᓂ 

ᑲᒪᒋᔭᖃᕐᓂᒃᑯᑦ, ᐱᓕᕆᐊᖑᔪᓂ ᐱᕙᓪᓕᐊᑎᑦᑎᓂᒃᑯᑦ, ᐃᓕᓐᓂᐊᕐᓂᒃᑯᑦ ᐊᒻᒪᓗ ᐱᓕᒻᒪᒃᓴᐃᓂᒃᑯᑦ, ᖃᐅᔨᓴᕐᓂᒃᑯᑦ, 

ᐋᓐᓂᐊᖅᑐᓕᕆᓂᕐᒧᑦ ᑕᐅᑐᖕᓂᒃᑯᑦ, ᓇᐅᑦᑎᖅᓱᐃᓂᖅ ᐊᒻᒪᓗ ᖃᐅᔨᓴᐃᓂᕐᒥ, ᓄᓇᓕᖕᒥ ᐃᓚᐅᑎᑦᑎᓂᖅ, ᐊᒻᒪᓗ 

ᑐᓴᐅᒪᔪᓕᕆᓂᖅ. 

ᓄᓇᕕᒻᒥ ᐊᕕᒃᑐᖅᓯᒪᔪᒥ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᑲᑎᒪᔨᖏᑦ 

ᓄᓇᕕᒻᒥ ᐊᕕᒃᑐᖅᓯᒪᔪᒥ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᑲᑎᒪᔨᖏᑦ (NRBHSS) ᓴᖅᑭᑕᐅᓯᒪᔪᖅ 

ᔭᐃᒻᔅ ᐸᐃ ᐊᒻᒪᓗ ᑯᐊᐸᒃ ᑕᕐᕋᖓᓂ ᐊᖏᖃᑎᒌᒍᑎᒃᑯᑦ. ᑐᕌᒐᒃᓴᐅᔪᖅ ᑖᒃᑯᓄᖓ ᓄᓇᕕᖕᒥ ᐊᕕᒃᑐᖅᓯᒪᔪᒥ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᑲᑎᒪᔨᖏᓐᓄᑦ ᖃᐅᔨᒪᑦᑎᐊᕆᐊᕐᓗᑎ ᐊᑐᓕᖅᑎᑕᐅᓂᖏᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ ᐱᔨᑦᑎᕋᐅᑏᑦ ᐊᓯᔾᔨᖅᑕᐅᓗᑎᑦ ᐃᓄᐃᑦ ᐱᒋᐊᓕᖏᓐᓄᑦ ᐊᒻᒪᓗ 

ᐊᕕᒃᑐᖅᓯᒪᔪᒥ ᖃᓄᐃᓕᖓᓂᐅᓪᓚᕆᒃᑐᓄᑦ. ᓄᓇᕕᒻᒥ ᐊᕕᒃᑐᖅᓯᒪᔪᒥ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᐃᓄᓕᕆᔨᒃᑯᓪᓗ ᑲᑎᒪᔨᖏᑦ ᐱᔭᒃᓴᖃᖅᑎᑕᐅᕗᑦ ᐋᖅᑭᒃᓱᐃᓂᕐᒥ ᐊᒻᒪᓗ ᐊᑐᓕᖅᑎᑦᑎᓂᕐᒥ ᐊᕕᒃᑐᖅᓯᒪᔪᒥ 

ᖃᓄᐃᓕᐅᕆᐊᕐᓂᕐᒧᑦ ᐸᕐᓇᐅᑎᒥ ᐱᑕᖃᕈᓐᓃᖅᑎᑦᑎᓂᕐᒧᑦ ᐳᕙᓪᓗᓐᓇᖅᑐᒥ. ᓄᓇᕕᒻᒥ ᐊᕕᒃᑐᖅᓯᒪᔪᒥ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᑲᑎᒪᔨᖏᑦ ᐱᓕᕆᖃᑎᖃᓲᑦ ᒪᑭᕕᒃ ᑯᐊᐳᕇᓴᒃᑯᓐᓂ − ᓄᓇᑖᓂᕐᒧᑦ 

ᑲᑐᔾᔨᖃᑎᒌᖑᔪᑦ ᐱᓇᓱᐊᕋᖃᖅᑎᑕᐅᔪᑦ ᐊᐅᓚᑦᑎᓂᕐᒥ ᐱᖅᑯᓯᑐᖃᕐᒧᑦ ᑮᓇᐅᔭᕐᓂᒃ ᐃᓄᖕᓄᑦ ᓄᓇᕕᖕᒥ 

ᐊᑐᐃᓐᓇᐅᑎᑕᐅᔪᓂ ᐊᑖᒍᑦ ᔭᐃᒻᔅ ᐸᐃ ᐊᒻᒪᓗ ᑯᐊᐸᒃ ᑕᕐᕋᖓᓂ ᐊᖏᖃᑎᒌᒍᑎᒃᑯᑦ. 

ᓄᓇᑦᓯᐊᕗᑦ ᒐᕙᒪᒃᑯᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᒻᒪᓗ ᐃᓅᓯᕐᒧᑦ ᐱᕙᓪᓕᐊᑎᑦᑎᓂᕐᒧᑦ ᐱᓕᕆᕝᕕᖓ ᐊᒻᒪᓗ 

ᓂᐅᐸᐅᓐᓛᓐᒥ ᓛᐸᑐᐊᒥᓗ ᒐᕙᒪᒃᑯᑦ 

ᓄᓇᑦᓯᐊᕗᑦ ᒐᕙᒪᒃᑯᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᒻᒪᓗ ᐃᓅᓯᕐᒧᑦ ᐱᕙᓪᓕᐊᑎᑦᑎᓂᕐᒧᑦ (DHSD) ᐊᒻᒪᓗ 

ᓂᐅᐸᐅᓐᓛᓐᒥ ᓛᐸᑐᐊᒥᓗ ᒐᕙᒪᒃᑯᑦ ᑲᑐᔾᔨᖃᑎᒌᓲᑦ ᐱᐅᓯᕚᓪᓕᖅᑎᑦᑎᓂᕐᒧᑦ, ᓴᐳᔾᔨᓂᕐᒧᑦ ᐊᒻᒪᓗ 

ᓴᖅᑭᔮᖅᑎᑦᑎᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᖃᓄᐃᙱᑦᑎᐊᕐᓂᕐᒧᑦ ᓄᓇᑦᓯᐊᕗᑦ ᓄᓇᓕᖏᓐᓂ. 

ᐱᓗᐊᖅᑐᒥ, ᐳᕙᓪᓗᓐᓇᖅᑐᒧᑦ ᐋᓐᓂᐊᕕᖕᒥ ᐸᖅᑭᔭᐅᓂᕐᒧᑦ, ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᓴᐳᔾᔭᐅᓂᕐᒥ, 

ᐃᓕᓐᓂᐊᖅᑎᑦᑎᓂᕐᒥ ᐊᒻᒪᓗ ᓄᓇᓕᖕᒥ ᐃᓚᐅᑎᑦᑎᓂᕐᒥ ᑲᔪᓯᑎᑕᐅᓗᑎ ᐊᑐᓕᖅᑎᑕᐅᓯᒪᔪᒥ ᐆᒃᑑᑎᒥ 

ᐸᖅᑭᔭᐅᓂᕐᒧᑦ ᑖᒃᑯᓄᖓ ᓄᓇᑦᓯᐊᕗᑦ ᒐᕙᒪᒃᑯᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᒻᒪᓗ ᐃᓅᓯᕐᒧᑦ 

ᐱᕙᓪᓕᐊᑎᑦᑎᓂᕐᒧᑦ ᐱᓕᕆᕝᕕᖓ, ᓛᐸᑐᐊ ᒍᕋᓐᕕᐅᓪ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᖓᔪᖅᑕᐅᑎᖏᓐᑦ ᐊᒻᒪᓗ 

ᐊᕕᒃᑐᖅᓯᒪᔪᒥ ᐋᓐᓂᐊᖅᑐᓕᕆᔨᐅᔪᖅ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ. 

ᐊᒃᓱᕈᕐᓇᖅᑐᖅ ᐳᕙᓪᓗᓐᓇᖅᑐᖅ ᐊᒃᓱᐊᓗᒃ ᐱᑕᖃᕐᓂᖓᓄᑦ ᓄᓇᑦᓯᐊᕗᑦ ᐃᓄᖕᓂ ᑕᑯᓇᖃᓯᐅᑎᓗᒍᓕ ᐊᓯᖏᑦ 

ᐃᓅᔪᑦ ᑲᓇᑕᐅᑉ ᓂᒋᐊᓂ ᐊᕕᒃᑐᖅᓯᒪᔪᒥ. ᑕᒪᐃᓐᓂ ᐊᕕᒃᑐᖅᓯᒪᔪᑦ ᑲᑐᔾᔨᖃᑎᒌᒃᑐᑦ ᐱᓕᕆᖃᑎᒌᒃᑐᑦ ᓴᖅᑮᓂᕐᒥ 

ᐊᕕᒃᑐᖅᓯᒪᔪᒥ ᐅᐸᓗᖓᐃᔭᐅᑎᒥ ᑐᕌᕐᓂᕐᒧᑦ ᐳᕙᓪᓗᓐᓇᖅᑐᒥ ᐱᑕᖃᕈᓐᓃᖅᑎᑦᑎᓂᕐᒧᑦ ᓯᕗᓕᖅᑎᖃᖅᖢᑎ 

ᓄᓇᑦᓯᐊᕗᑦ ᒐᕙᒪᖓᓂ.  

ᐃᓄᓕᒫᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑎᒥᖓᑦᑕ ᑲᓇᑕᒥ  

ᐃᓄᓕᒫᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑎᒥᖓᑦᑕ ᑲᓇᑕᒥ (PHAC) ᐱᓇᓱᐊᒐᖃᖅᑐᑦ ᓴᖅᑭᔮᖅᑎᑦᑎᓂᕐᒧᑦ ᐊᒻᒪᓗ 

ᓴᐳᔾᔨᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥ ᑕᒪᐃᓐᓂ ᑲᓇᑕᒥᐅᓕᒫᓂᑦ ᓯᕗᓕᖅᑎᐅᓂᒃᑯᑦ, ᑲᑐᔾᔨᖃᑎᒌᓂᒃᑯᑦ, 

ᓄᑖᙳᖅᑎᕆᓂᒃᑯᑦ, ᐊᒻᒪᓗ ᖃᓄᐃᓕᐅᕆᐊᕐᓂᒃᑯᑦ ᐃᓄᓕᒫᓄᑦ ᐋᓐᓂᐊᖃᕐᓇᙱᑦᑐᓕᕆᓂᒃᑯᑦ. ᐱᓕᕆᐊᖃᑎᖃᕐᓗᓂ 

ᐃᓄᖕᓂ ᑲᑐᔾᔨᖃᑎᖃᕐᓗᓂ, ᐳᕙᓪᓗᓐᓇᖅᑐᒥ ᖃᐅᔨᒪᔨᑕᕐᓂ, ᐊᓯᖏᓐᓂᓪᓗ ᒐᕙᒪᒃᑯᓐᓂ ᑲᑐᔾᔨᖃᑎᒋᔭᐅᔪᓂ 

ᒐᕙᒪᑐᖃᒃᑯᓐᓂ ᐊᒻᒪᓗ ᑲᓇᑕᐅᑉ ᓂᒋᐊᓂ ᐊᒻᒪᓗ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᑦ ᑭᒡᓕᖏᓐᓂ, ᐃᓄᓕᒫᓄᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑎᒥᖓᑦᑕ ᑲᓇᑕᒥ ᐱᓕᕆᑦᑎᐊᖅᑐᑦ ᐊᑑᑎᖃᑦᑎᐊᖅᑐᒥ ᐊᑐᐊᒐᕐᓂᒃ ᐊᒻᒪᓗ 

ᐱᓕᕆᐊᒃᓴᓂ ᓴᖅᑮᓂᕐᒧᑦ ᐃᑲᔪᖅᓱᖅᑐᓂ ᐱᑕᖃᕈᓐᓃᖅᑎᑦᑎᓂᕐᒧᑦ ᐳᕙᓪᓗᓐᓇᖅᑐᒥ ᐃᓄᐃᑦ ᓄᓇᖓᓕᒫᒥ. 

ᐱᓗᐊᖅᑐᒥ, ᐃᓄᓕᒫᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑎᒥᖓᑦᑕ ᑲᓇᑕᒥᒃᑯᑦ ᐱᓕᕆᐊᖓ ᐳᕙᓪᓗᓐᓇᖅᑐᒥ 

ᐱᑕᖃᕈᓐᓃᖅᑎᑦᑎᓂᕐᒧᑦ ᐃᓚᖃᖅᑐᖅ: ᑲᓇᑕᓕᒫᒥ ᓇᐅᑦᑎᖅᓱᕐᓂᕐᒥ ᐊᐃᑦᑐᕐᓗᖕᓇᖅᑐᒥ ᐳᕙᓪᓗᓐᓇᖅᑐᒥ, 

ᐃᓄᒋᐊᓄᑦ ᐃᑲᔪᖅᑕᐅᖃᑦᑕᕐᓗᑎ ᓯᐊᒻᒪᒃᐸᓪᓕᐊᑎᓪᓗᒍ, ᐊᐅᖏᖅᓰᕕᓕᕆᔨᓂ ᐃᑲᔪᖅᑕᐅᓗᑎ, ᖃᐅᔨᒪᔭᐅᔪᓂ 

ᑐᓴᐅᒪᖃᑦᑕᐅᑎᓗᑎ ᐊᒻᒪᓗ ᐃᑲᔪᖅᑕᐅᓗᑎ, ᒐᕙᒪᑐᖃᒃᑯᓪᓗ ᓯᕗᓕᖅᑎᐅᓗᑎ ᑖᒃᑯᓄᖓ ᑲᓇᑕᐅᑉ ᓂᒋᐊᓂ ᐊᒻᒪᓗ 

ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᓂ. 

ᐊᓪᓚᐃᑦ ᐊᒻᒪᓗ ᐃᓄᐃᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑐᑦᑕᕐᕕᖓ (FNIHB), ᓄᓇᖃᖅᑳᖅᑐᓄᑦ ᐱᔨᑦᑎᕋᑦᑎᒃᑯᑦ ᑲᓇᑕᒥ 

ᐱᓕᕆᕝᕕᖓ 

ᐊᓪᓚᐃᑦ ᐊᒻᒪᓗ ᐃᓄᐃᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑐᑦᑕᕐᕕᖓ (FNIHB) ᑕᐃᑲᓂ ᓄᓇᖃᖅᑳᖅᑐᓄᑦ 

ᐱᔨᑦᑎᕋᑦᑎᒃᑯᑦ ᑲᓇᑕᒥ: 

 ᐱᐅᓯᕚᓪᓕᖅᑎᑦᑎᓲᖅ ᐃᓕᖅᑯᓯᕐᒧᑦ ᐊᑦᑕᕐᓇᙱᑦᑐᒥ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᔨᑦᑎᕋᐅᑎᓂ ᐊᓪᓚᐃᑦ 

ᐊᒻᒪᓗ ᐃᓄᐃᑦ ᓄᓇᓕᖏᓐᓄᑦ; 

 ᐃᑲᔪᓲᖅ ᐊᓪᓚᐃᑦ ᐊᒻᒪᓗ ᐃᓄᐃᑦ ᓄᓇᓕᖏᓐᓂ ᑲᒪᒋᔭᖃᕐᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᐊᕝᕕᐊᕈᑕᐅᔪᓂ, ᐋᓐᓂᐊᓄᑦ ᐅᓗᕆᐊᓇᕈᑕᐅᔪᓂ, ᐊᒻᒪᓗ ᐱᑎᑕᐅᓂᕐᒥ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᓇᓕᒧᒃᑐᓂ ᐊᓂᒍᖅᑕᐅᔪᓂ ᐊᓯᖕᓄᑦ ᑲᓇᑕᒥᐅᑕᐅᔪᓄᑦ ᐊᔾᔨᐸᓗᖏᓐᓂ ᐃᓂᖃᖅᑐᓂ; ᐊᒻᒪᓗ 

 ᓴᙱᔪᓂ ᑲᑐᔾᔨᖃᑎᒌᓂᐅᔪᓂ ᓴᖅᑮᓲᖅ ᐊᓪᓚᓂᑦ ᐊᒻᒪᓗ ᐃᓄᖕᓂ ᐱᐅᓯᕚᓪᓕᖅᑎᑦᑎᓂᕐᒧᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᑐᖅᑕᐅᕙᒃᑐᓂ.  

ᐱᓗᐊᖅᑐᒥ, ᓄᓇᖃᖅᑳᖅᑐᓄᑦ ᐱᔨᑦᑎᕋᑦᑎᒃᑯᑦ ᑲᓇᑕᒥ ᐱᓕᕆᐊᖃᑎᖃᖅᑐᑦ ᐃᓄᖕᓂ ᑲᑐᔾᔨᖃᑎᖃᖅᖢᑎ ᐊᒻᒪᓗ 

ᑲᓇᑕᐅᑉ ᓂᒋᐊᓂ/ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᑦ ᑲᒪᒋᔭᖃᕐᓂᕐᒥ ᐅᓄᖅᑐᐊᓗᐃᑦ ᐳᕙᓪᓗᓐᓇᖅᑐᖃᖅᑐᓂ ᐃᓄᐃᑦ 

ᓄᓇᓕᖏᓐᓂ, ᓲᕐᓗ ᐃᒪᐃᓕᐅᕐᓗᑎ: ᐊᑐᐃᓐᓇᐅᑎᑦᑎᓂᕐᒥ ᑮᓇᐅᔭᕐᓂᒃ ᐊᒻᒪᓗ ᐃᓄᖕᓂ ᐃᑲᔪᕈᑎᒃᓴᓂ 

ᑲᒪᒋᔭᖃᕐᓂᕐᒧᑦ ᐃᓅᓯᕐᒨᖓᔪᑦ ᖃᓄᐃᓕᖓᕈᑕᐅᔪᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᓯᐊᒻᒪᒃᐸᓪᓕᐊᑎᓪᓗᒍ 

ᑲᒪᒋᔭᖃᕐᓂᕐᒥ, ᑮᓇᐅᔭᖃᖅᑎᑦᑎᓂᕐᒥ ᓂᐅᕕᕐᓂᕐᒧᑦ ᑐᐊᕕᕐᓇᖅᑐᓂ ᐳᕙᓪᓗᓐᓇᖅᑐᒧᑦ ᓱᖅᑯᐃᖅᓯᓂᕐᒧᑦ 

ᐅᓪᓗᒥᓯᐅᑏᑦ, ᐊᒻᒪᓗ ᐊᑐᖃᑎᒌᓐᓂᕐᒥ ᐳᕙᓪᓗᓐᓇᖅᑐᒧᑦ ᐱᑕᖃᐅᕐᔪᐊᖃᑦᑕᕐᓂᖓᓄᑦ ᓇᐃᑦᑎᖅᓱᕐᓂᕐᒧᑦ 

ᐃᑲᔪᕈᑎᒃᓴᒥ.  

ᐱᓕᕆᕝᕕᐅᔪᖅ ᐃᑲᔪᖅᓱᖅᑐᖅ ᐃᓄᖕᓂ ᑲᑐᔾᔨᖃᑎᒋᔭᐅᓂᐊᖅᑐᓂ ᐊᑐᓂ ᑎᓴᒪᓂ ᐃᓄᐃᑦ ᐊᕕᒃᑐᖅᓯᒪᔪᑦ 

ᓄᓇᖏᓐᓂ ᑕᐃᑰᓇ ᐃᓄᐃᑦ ᑕᐱᕇᑦ ᑲᓇᑕᒥᒃᑯᑦ ᐃᓄᐃᑦ ᐃᓄᓕᒫᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᐱᓕᕆᔨᐅᖃᑎᒌᒃᑐᓄᑦ ᐱᕙᓪᓕᐊᑎᑦᑎᓂᕐᒧᑦ ᐊᕕᒃᑐᖅᓯᒪᔪᒧᑦ ᑐᕌᖓᔪᒥ ᖃᓄᐃᓕᐅᕆᐊᕐᓂᕐᒧᑦ ᐸᕐᓇᐅᑎᓂ 

ᐱᕙᓪᓕᐊᓂᕐᒧᑦ ᐱᑕᖃᕈᓐᓃᖅᑎᑦᑎᓂᕐᒧᑦ ᐳᕙᓪᓗᓐᓇᖅᑐᒥ ᐃᓄᐃᑦ ᓄᓇᖕᒐᓕᒫᒥ ᑎᑭᓪᓗᒍ 2030, 

ᐅᓄᙱᓐᓂᖅᓴᐅᑎᑕᐅᓗᑎ 50 ᐳᓴᓐᑎᒥ ᐊᐃᑦᑐᕐᓗᖕᓇᖅᑐᒥ ᐳᕙᓪᓗᓐᓇᖅᑐᖃᖅᑐᓂ ᑎᑭᓪᓗᒍ 2025.  

ᑕᐃᑰᓇ ᑮᓇᐅᔭᕐᓂᒃ ᐊᑐᖅᑐᒃᓴᓂ 2018-ᒥ ᑲᓇᑕᐅᑉ ᒐᕙᒪᖓ ᑮᓇᐅᔭᖅᑎᑦᑎᓂᐊᖅᑐᑦ $27.5 ᒥᓕᔭᓐᓂᒃ ᐊᕐᕌᒍᓄᑦ 

ᑕᓪᓕᒪᓄᑦ ᐃᑲᔪᕐᓂᕐᒧᑦ ᐱᑕᖃᕈᓐᓃᖅᑎᑦᑎᓂᕐᒧᑦ ᐳᕙᓪᓗᓐᓇᖅᑐᒥ ᐃᓄᐃᑦ ᓄᓇᖕᒐᓂ ᐊᒻᒪᓗ $400 ᒥᓕᔭᓐᓂᒃ 

ᐊᕐᕌᒍᓄᑦ ᖁᓕᓄᑦ ᐃᑲᔪᖅᓱᓂᕐᒧᑦ ᐃᓄᖕᓄᑦ ᓯᕗᓕᖅᑎᖃᕐᓗᑎ ᐃᒡᓗᓕᕆᓂᕐᒧᑦ ᐸᕐᓇᐅᑎᓕᐅᕐᓂᕐᒧᑦ ᐃᓄᐃᑦ 

ᐊᕕᒃᑐᖅᓯᒪᔪᑦ ᓄᓇᖏᓐᓂ ᓄᓇᕕᖕᒥ, ᓄᓇᑦᓯᐊᕗᒻᒥ ᐊᒻᒪᓗ ᐃᓄᕕᐊᓗᐃᒻᒥ. ᑕᒪᓐᓇ ᖄᒃᑲᓐᓂᐊᒎᖓᔪᖅ $240 

ᒥᓕᔭᓐᓄᑦ ᐊᕐᕌᒍᓄᑦ ᖁᓕᓄᑦ ᐅᖃᐅᓯᕆᔭᐅᓚᐅᖅᑐᓂ ᑮᓇᐅᔭᑦ ᐊᑐᖅᑐᑦᓴᓂᑦ 2017-ᒥ ᐃᑲᔪᖅᓱᕈᒪᓪᓗᑎ 

ᐃᓪᓗᓕᕆᓂᐅᔪᒥᑦ ᓄᓇᕘᒥ. 

ᐃᓄᐃᑦ ᐳᕙᓪᓗᓐᓇᖅᑐᖃᕐᓂᖏᑦ 

ᑖᓐᓇ ᐃᓚᖓ ᓇᓗᓇᐃᕆᔪᖅ ᐳᕙᓪᓗᓐᓇᖅᑐᖅ ᖃᓄᖅ ᐊᒃᑐᐃᓂᖃᖅᓯᒪᖕᒪᖔᖅ ᐃᓄᖕᓂ. ᑕᑯᓇᖃᓯᐅᑎᔪᖅ 

ᒫᓐᓇᐅᔪᖅ ᐊᒃᓱᕈᕈᑕᐅᔪᖅ ᐳᕙᓪᓗᓐᓇᖅᑐᖅ ᐋᓐᓂᐊᖓ ᐃᓄᖕᓂ ᐊᓯᖏᓐᓂᓪᓗ ᑲᓇᑕᒥ ᐃᓅᓂᑰᔪᓂ 

ᐃᓄᒋᐊᕐᓂᐅᔪᓂ, ᐊᒻᒪᓗ ᓇᓗᓇᐃᕆᔪᖅ ᐃᓚᖏᓐᓂ ᐱᑕᖃᖅᑎᑦᑎᔾᔪᑕᐅᔪᑦ ᐳᕙᓪᓗᓐᓇᖅᑐᖅ ᓴᖅᑭᔮᕐᓂᖓᓂ ᐊᒻᒪᓗ 

ᐊᐃᑦᑐᖅᑕᐅᓂᖓᓂ ᐃᓄᐃᑦ ᓄᓇᓕᖏᓐᓂ ᐅᓪᓗᒥᐅᔪᖅ. 

ᖃᓄᐃᓕᖓᔪᑐᖃᖓ ᐃᓗᓕᖏᑦ 

ᐳᕙᓪᓗᓐᓇᖅᑐᖅ, ᐅᕝᕙᓘᓐᓃᑦ “ᑲᓐᓴᒻᓴᓐ” ᑕᐃᒫᒃ ᑕᐃᒍᖅᑕᐅᕙᓚᐅᕐᒪ, ᐋᓐᓂᐊᓂ ᐅᓄᖅᑐᓂ ᓇᒃᓴᖅᑕᐅᓚᐅᖅᑐᑦ 

ᐃᓄᐃᑦ ᓄᓇᓕᖏᓐᓄᑦ ᑎᑭᓕᓵᖅᑐᓂᑦ ᑕᕆᐅᑉ ᐊᑭᐊᓂᙶᖅᑐᓂ ᖃᐅᔨᓇᓱᐊᖅᑎᓂᑦ ᐊᒻᒪᓗ ᐊᕝᕕᓂᐊᖅᑎᓂ, 

ᑐᖁᔾᔪᑕᐅᕐᔪᐊᖃᑦᑕᖅᖢᑎ. ᑎᑭᓪᓗᒍ 1861, ᓰ. ᐊᕝ. ᕼᐋᓪ ᑎᑎᕋᓚᐅᖅᑐᖅ, “…ᑲᓐᓴᒻᓴᓐ ᑐᖁᕋᐃᓂᖅᓴᐅᓚᐅᖅᑐᖅ 

ᐃᓄᖕᓂ ᐋᓐᓂᐊᓕᒫᑦ ᐊᓯᖏᑦ ᑲᑎᓕᒫᖅᖢᒋᑦ.”4 

ᐊᒃᑐᐃᓂᕐᔪᐊᖏᑦ ᓯᐊᒻᒪᕈᑕᐅᕐᔪᐊᖅᑐᑦ ᐃᓄᖕᓂ ᐅᔾᔨᕆᔭᐅᓕᓚᐅᖅᑐᖅ ᒐᕙᒪᓕᕆᔨᒃᑯᓐᓂ ᑲᓇᑕᒥ ᑕᐃᑲᓂ 

1920-ᖏᓐᓂ ᓘᒃᑖᑦ ᐅᑭᐅᖅᑕᖅᑐᕐᒧᐊᕐᓂᖅᓴᐅᖃᑦᑕᓕᖅᑎᓪᓗᒋᑦ. 

1930-ᖏᓐᓂ, ᐋᓐᓂᐊᖅᑐᓕᕆᔩᑦ ᐅᓂᒃᑳᖃᓚᐅᖅᑐᑦ ᐃᓱᒫᓘᑕᐅᔪᓂ 

ᐃᓄᒋᐊᖑᔪᑦ ᐳᕙᓪᓗᓐᓇᖅᑐᖃᕐᓂᖏᓐᓂ ᐃᓂᒋᔭᖏᓐᓂ ᐊᒻᒪᓗ 

ᐱᑕᖃᕆᐊᖃᕐᓂᖓᓂ ᐱᐅᓂᖅᓴᓂ ᐱᔨᑦᑎᕋᐅᑎᓂ. ᖃᓄᐃᓕᖓᓂᖓ 

ᐋᖅᑭᒋᐊᓚᐅᙱᑦᑐᖅ ᑎᑭᓪᓗᒍ 1945, ᐊᑲᐅᙱᓕᐅᕈᑎᖓ 

ᐳᕙᓪᓗᓐᓇᖅᑐᖃᕐᓂᖏᑦ ᐃᓄᐃᑦ ᐅᐊᓕᓂᕐᒥᐅᑦ ᓇᓗᓇᐃᔭᖅᑕᐅᑎᓪᓗᒍ 

ᐅᓂᒃᑳᓕᐊᒥ ᓘᒃᑖ ᔨ.ᔭ. ᐅᐊᕆᑦ “ᑲᑉᐱᐊᓇᕐᓂᕋᖅᑕᐅᓪᓗᓂ”.5 

ᐊᒃᓱᕈᓚᐅᖅᑐᑦ ᑲᒪᒋᔭᖃᓇᓱᒃᖢᑎ ᐳᕙᓪᓗᓐᓇᖅᑐᒥ ᐃᓄᖕᓂ 

ᐃᓚᖃᖅᖢᓂ ᓄᓇᓕᓕᒫᒥ ᖃᐅᔨᓴᕐᓂᕐᒥ, ᐊᐅᓪᓚᖅᑎᑦᑎᓂᕐᒥ ᐃᓄᖕᓂ 

ᐊᐃᑦᑐᕐᓗᖕᓇᖅᑐᒥ ᐳᕙᓪᓗᓐᓇᖅᑐᖃᖅᑐᓂ ᒪᒥᓴᖅᑕᐅᓂᕐᒧᑦ ᐊᒻᒪᓗ 

ᓄᖅᑲᖅᑎᑦᑎᓂᕐᒥ ᐊᐃᑦᑐᕐᓗᒍᑕᐅᓂᖓᓂ, ᐊᒻᒪᓗ 

ᐋᓐᓂᐊᓕᕇᒃᑯᓯᖅᓯᓂᕐᒥ ᐃᓄᓕᒫᓂ ᐊᒥᐊᒃᑯᖏᓐᓂ ᐊᑐᖅᖢᑎ 

ᐳᕙᓪᓗᒌᒃᑯᑎᒥ (BCG) ᐋᓐᓂᐊᓕᕇᒃᑯᑎᒥ. ᐱᒋᐊᕐᖓᕐᓂᖓᓂ, ᑖᒃᑯᐊ 

4 Grygier, PS (1994) A long way from home: The tuberculosis epidemic among the Inuit (ᒍᕋᐃᒋᐅ, ᐱᓴ (1994) ᐅᖓᓯᒃᓯᓂᖅ 

ᐊᖏᕐᕋᒥ: ᐳᕙᓪᓗᓐᓇᖅᑐᕐᔪᐊᖃᕐᓂᖏᑦ ᐃᓄᐃᑦ). ᒥᒡᒋᐅᓪ ᑯᐃᓐᔅ ᓯᓚᑦᑐᖅᓴᕐᕕᒡᔪᐊᖅ ᐱᕙᓪᓕᐊᔪᑦ, ᒫᓐᑐᕆᔮᓪ. 

5 Ibid. 

ᐊᔾᔨᙳᐊᖅ 1. ᐃᓄᐃᑦ ᐃᑭᔭᖅᑐᖅᑐᑦ CD Howe 

ᐅᒥᐊᕐᔪᐊᖓᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᖃᐅᔨᓴᖅᑕᐅᔭᖅᑐᖅᖢᑎ ᐅᑭᐅᖅᑕᖅᑑᑉ ᑲᓇᖕᓇᖓᓂ 

ᖃᐅᔨᓴᖅᑎᐅᔪᓄᑦ. ᔪᓚᐃ 1951. [6] 

ᐱᓕᕆᐊᖃᕐᓂᕐᒧᑦ ᐱᓕᕆᐊᖑᓚᐅᖅᑐᑦ ᐃᓚᒋᔭᐅᓪᓗᑎ ᐊᐅᔭᒃᑯᑦ ᖃᐅᔨᓴᕐᓂᐅᔪᓂ ᐅᒥᐊᕐᔪᐊᒃᑯᑦ 

ᐋᓐᓂᐊᖃᕐᓇᙱᑦᑐᓕᕆᔨᓂ ᓄᓇᓕᐅᔪᓄᑦ ᐊᒻᒪᓗ ᐃᓄᐃᑦ ᓄᓇᓕᕋᓛᖏᓐᓄᑦ ᐅᑭᐅᖅᑕᖅᑑᑉ ᓯᔾᔭᖅᐸᓯᖏᓐᓂ.6 

ᑎᑭᑦᑐᒋ 1950, ᓇᓚᐅᑦᑖᕆᔭᐅᔪᖅ ᐊᑕᐅᓯᕐᒥ ᓴᐃᐸᓂ ᐃᓄᖕᓂ ᖃᓪᓗᓈᓂ ᐋᓐᓂᐊᕐᕕᖕᒥᐅᑕᐅᓚᐅᖅᑐᖅ.7 

ᑕᐃᔅᓱᒪᓂ, ᐳᕙᓪᓗᓐᓇᖅᑐᖃᕐᓂᖏᑦ ᐃᓄᖕᓂ ᑲᓇᑕᒥ ᐊᒻᒪᓗ ᐊᓛᔅᑲᒥ 1500-2900-ᖏᓐᓃᓚᐅᖅᑐᖅ/ 

100,000-ᖏᓐᓃᑦᑐᓂ.8 

ᐊᖏᓂᖓ ᐊᒃᑐᐃᓂᕆᔭᖓ ᐳᕙᓪᓗᓐᓇᖅᑐᒧᑦ ᐊᐅᓪᓚᖅᑎᑕᐅᓂᖏᑦ ᐃᓄᖁᑎᑦᑎᓐᓄᑦ ᐊᒻᒪᓗ ᓄᓇᓕᑦᑎᓐᓄ 

ᐅᖃᐅᓯᕆᔭᐅᒃᑲᓐᓂᕋᑦᓴᐅᙱᑦᑐᖅ. ᐊᓈᓇᐅᔪᑦ ᐊᑖᑕᐅᔪᓪᓗ ᐊᕕᒃᓯᒪᓚᐅᖅᑐᑦ ᐊᐃᑉᐸᕐᒥᓂ ᕿᑐᕐᖓᕐᒥᓂᓪᓗ; 

ᓄᑕᕋᐃᑦ ᐊᕕᒃᓯᒪᓚᐅᖅᑐᑦ ᐊᖓᔪᖅᑳᒥᓂ, ᖃᑕᙳᑎᒥᓂ ᐊᒻᒪᓗ ᐃᓚᒋᔭᒃᑲᓐᓂᖏᓐᓂ; ᐊᒻᒪᓗ ᓄᓇᓕᐅᔪᑦ 

ᐅᖃᐅᔾᔪᐃᔨᖃᕈᓐᓃᓚᐅᖅᑐᑦ ᐊᒻᒪᓗ ᐃᑲᔪᖅᑎᖃᕈᓐᓃᓚᐅᖅᑐᑦ ᐃᓐᓇᒻᒪᕆᖕᓂ. ᐊᕕᒃᓯᒪᑎᑕᐅᓂᖏᑦ 

ᑕᕝᕙᑦᑕᐅᑎᒋᐅᓚᐅᖅᑐᑦ, ᐱᕕᖃᖅᑎᑕᐅᓚᐅᙱᑦᑐᑦ ᑕᐃᒃᑯᐊ ᐊᐃᑦᑐᕐᓗᖕᓇᖅᑐᒥ ᐳᕙᓪᓗᓐᓇᖅᑐᖃᖅᑐᑦ 

ᐊᖏᕐᕋᕈᓐᓇᓚᐅᙱᑦᑐᑦ ᐱᖁᑎᖏᓐᓂ ᐊᐃᒃᓯᕐᓗᑎ ᐊᒻᒪᓗ ᕿᒪᐃᑦᑎᐊᓇᓱᒡᓗᑎ ᐃᓚᒋᔭᒥᓂ, ᐅᕝᕙᓘᓐᓃᑦ 

ᑕᕝᕙᐅᕗᑏᕈᓐᓇᓚᐅᙱᑦᑐᑦ. 

ᐊᕕᒃᓯᒪᓂᖏᑦ ᐊᑯᓂᐊᓘᓚᐅᕐᒥᔪᖅ, ᐊᕐᕌᒍᒐᓴᖕᓄᑦ. ᐃᓚᒌᖑᔪᑦ ᐅᓄᖅᑐᑦ ᑐᓴᐅᒪᑎᑕᐅᓚᐅᙱᑦᑐᑦ ᐃᓚᒋᔭᖓ 

ᓇᒧᙵᖅᑎᑕᐅᓂᐊᕐᒪᖔᖅ, ᐅᕝᕙᓘᓐᓃᑦ ᖃᖓ ᐅᕝᕙᓘᓐᓃᑦ ᐅᑎᕋᔭᕋᓗᐊᕐᒪᖔᖅ. ᑕᐃᒃᑯᐊ ᐅᑎᓚᐅᖅᑐᓄᑦ, 

ᐱᓗᐊᖅᑐᒥ ᓄᑕᕋᐃᑦ, ᓄᑖᓂ ᐊᒃᓱᕉᑎᖃᓕᓚᐅᖅᑐᑦ ᐃᓚᒋᔭᐅᓪᓗᑎ ᑎᒥᒥ ᖃᓄᐃᓕᐅᙱᓐᓂᖅᓴᐅᓕᖅᖢᑎ 

ᐱᔾᔪᑎᖃᖅᖢᑎ ᐋᓐᓂᐊᖏᓐᓂ ᐅᕝᕙᓘᓐᓃᑦ ᒪᒥᓴᖅᑕᐅᓂᖏᑦ (ᓲᕐᓗ, ᐋᓐᓂᐊᖃᖅᑐᑦ ᐳᕙᖏᓐᓂ ᐲᔭᖅᑕᐅᓂᖏᑦ), 

ᐊᒻᒪᓗ ᐅᖃᐅᓯᕐᒥᓂ ᐊᓯᐊᔨᓂᕐᒥ ᐊᒻᒪᓗ ᐊᓯᖏᓐᓂ ᐃᓄᐃᑦ ᐃᓕᖅᑯᓯᖓᓅᖓᔪᓂ. 

ᐊᕐᕌᒍᓂ ᓯᕗᓂᖓᓂ ᐊᑑᑎᖃᖅᑐᑦ ᐳᕙᓪᓗᔾᔭᐃᒃᑯᑏᑦ ᐃᓅᓕᓴᐅᑏᑦ ᐊᑐᐃᓐᓇᐅᓚᐅᙱᑎᓪᓗᒋᑦ, ᐃᓄᒋᐊᕐᔪᐊᕌᓗᐃᑦ 

ᐃᓄᖕᓂ ᐃᓅᒍᓐᓂᖅᑐᖃᖃᑦᑕᓚᐅᖅᑐᖅ ᐳᕙᓪᓗᓐᓇᖅᑐᒧᑦ. ᐃᓄᒋᐊᑦ ᐊᐅᓪᓚᖅᑎᑕᐅᔪᑦ ᐃᓅᒍᓐᓃᓚᐅᖅᑐᑦ, ᐊᒻᒪᓗ 

ᒫᓐᓇᕈᓘᔪᔪᖅ ᑭᓯᐊᓂ, ᖃᓄᐃᓕᖓᓂᖏᑦ ᐊᒻᒪᓗ ᐃᓗᕕᒃᓯᒪᓂᖏᑦ ᖃᐅᔨᒪᔭᐅᓚᐅᙱᑦᑐᑦ ᐃᓚᒋᔭᒥᓄᑦ 

ᐱᖃᓐᓇᕆᔭᒥᓄᓪᓗ. ᑕᐃᒪᐃᕙᓪᓕᐊᓕᓚᐅᖅᑐᖅ, ᓄᑖᓂ ᐱᓕᕆᔾᔪᓯᖃᓕᓚᐅᖅᑐᑦ ᐳᕙᓪᓗᓐᓇᖅᑑᑉ 

ᓯᐊᒻᒪᕐᔪᐊᖅᓯᒪᓂᖓ ᐅᑭᐅᖅᑕᖅᑐᒥ ᓴᖅᑭᕐᖓᐅᑕᐅᓚᐅᖅᑐᑦ. ᐊᓛᔅᑲᒥ ᐱᒋᐊᕈᑎᖃᓚᐅᖅᑐᑦ ᐃᓄᒋᐊᕐᒧᐊᓄᑦ 

ᖃᐅᔨᓴᕐᓂᕐᒧᑦ ᐊᒻᒪᓗ ᒪᒥᓴᐃᓂᕐᒧᑦ ᐱᓕᕆᐊᒥᑦ ᐊᐃᑦᑐᕐᓗᖕᓇᙱᑦᑐᒧᑦ ᐳᕙᓪᓗᓐᓇᖅᑐᖅ ᐋᓐᓂᐊᖓᓄᑦ 1955-ᒥ. 

ᐊᔾᔨᐸᓗᖓᓂ ᐱᒋᐊᕈᑎᖃᓚᐅᖅᑐᑦ ᐃᓄᐃᑦ ᓄᓇᖕᒐᓂ 1960 ᐃᓱᖏᓐᓂ, ᓯᕗᓕᖅᑎᖃᖅᖢᑎ ᓘᒃᑖᖅ ᓴᑕᕚᓐ 

ᒍᕋᐃᔅᐸᐅᔅᑭᒥ. 

6 ᑲᓇᑕᒥ ᑐᖅᑯᐃᓯᒪᔪᒃᑯᕕᒃ, MIKAN3614954. ᑕᒡᕙᙶᖅᑐᖅ: 

http://central.baclac.gc.ca/.item?app=fondsandcol&op=img&id=e005477084-v6 
7 Grygier, PS (1994) A long way from home: The tuberculosis epidemic among the Inuit (ᒍᕋᐃᒋᐅ, ᐱᓴ (1994) ᐅᖓᓯᒃᓯᓂᖅ 

ᐊᖏᕐᕋᒥ: ᐳᕙᓪᓗᓐᓇᖅᑐᕐᔪᐊᖃᕐᓂᖏᑦ ᐃᓄᐃᑦ). ᒥᒡᒋᐅᓪ ᑯᐃᓐᔅ ᓯᓚᑦᑐᖅᓴᕐᕕᒡᔪᐊᖅ ᐱᕙᓪᓕᐊᔪᑦ, ᒫᓐᑐᕆᔮᓪ. 

8 Orr P. Tuberculosis in Nunavut: looking back, moving forward (ᐆᕐ ᐱ. ᐳᕙᓪᓗᓐᓇᖅᑐᖅ ᓄᓇᕗᒻᒥ: ᑭᖑᓂᑦᑎᓐᓂ ᑕᑯᒋᐊᕐᓂᖅ, 

ᓯᕗᒧᐊᖅᐸᓪᓕᐊᓂᖅ). ᑲᓇᑕᒥ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑲᑐᔾᔨᖃᑎᒌᑦ ᑎᑎᕋᖅᓯᒪᔪᖁᑎᖏᑦ 2013; 185:287-88. 

ᒍᕋᐃᔅᐸᐅᔅᑭᐅᑉ ᐱᓕᕆᓂᖓ ᑕᑯᓚᐅᖅᑐᖅ 15 ᐳᓴᓐᓂᑎᒥ ᐊᕐᕌᒍᑕᒫᑦ ᐱᑕᖃᙱᓐᓂᖅᓴᐅᓪᓗᓂ ᐊᐃᑦᑐᕐᓗᖕᓇᖅᑐᒥ 

ᐳᕙᓪᓗᓐᓇᖅᑐᒥ ᐃᓄᖕᓂ ᑲᓇᑕᒥ. ᐳᕙᓪᓗᓐᓇᖅᑐᒧᑦ ᖃᐅᔨᓴᕐᓂᖅ ᐊᒻᒪᓗ ᒪᒥᓴᖅᑕᐅᓂᖅ ᐊᑐᓕᖅᑎᑕᐅᓚᐅᖅᑐᖅ 

ᐱᓕᕆᓂᐅᔪᓂ ᐅᑭᐅᖅᑕᖅᑑᑉ ᐋᓐᓂᐊᕕᖏᓐᓂ ᑲᓇᑕᒥ 1970 ᐃᓱᖏᓐᓂ. ᑎᑭᓪᓗᒍ 1997, 

ᐳᕙᓪᓗᓐᓇᖅᑐᖃᕐᓂᖏᑦ ᐃᓄᖕᓂ ᑲᑕᓚᐅᖅᑐᖅ ᑕᐃᑯᖓ 31/100,000.9 

ᑕᐃᒪᙵᓂ 1997-ᒥ, ᑕᒪᐃᓐᓂ ᐳᕙᓪᓗᓐᓇᖅᑐᖃᕐᓂᖏᑦ ᐃᓄᖁᑎᑦᑎᓐᓂ ᖁᕝᕙᕆᐊᖅᓯᒪᕐᔪᐊᖅᑐᖅ, 

ᓴᖅᑭᒃᑲᓐᓂᕐᓂᖓ ᐳᕙᓪᓗᓐᓇᖅᑑᑉ ᐃᓄᐃᑦ ᓄᓇᖕᒐᓂ ᓴᖅᑭᔮᕐᓂᖅᓴᐅᔪᖅ ᐅᑭᐅᖅᑕᖅᑑᑉ ᑲᓇᖕᓇᖓᓂ. 

ᑕᐃᒪᐃᒍᑕᐅᔪᑦ ᐃᓚᖃᖅᑐᑦ ᐊᔪᖅᓴᕐᓂᕐᒥ ᐊᒻᒪᓗ ᑲᔪᓰᓐᓇᖅᑐᓂ ᐊᒃᓱᕈᕐᓇᖅᑐᓂ ᐃᓅᓯᕐᒨᖓᔪᑦ ᖃᓄᐃᓕᖓᕈᑕᐅᔪᑦ 

ᐃᓄᐃᑦ ᖃᓄᐃᙱᑦᑎᐊᕐᓂᖏᓐᓄᑦ ᐃᓚᖃᖅᖢᑎ: ᐃᒡᓗᓕᕆᓂᖅ, ᓂᕆᔭᒃᓴᖃᑦᑎᐊᕐᓂᖅ, ᐃᓱᒪᒃᑯᑦ 

ᖃᓄᐃᙱᑦᑎᐊᕆᐊᕐᓂᖅ, ᐊᒻᒪᓗ ᐊᑐᐃᓐᓇᐅᓂᖏᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᔨᑦᑎᕋᐅᑏᑦ (ᑕᑯᒋᐊᕐᓗᒍ 

ᐅᓗᕆᐊᓇᕈᑎᑦ ᐳᕙᓪᓗᓐᓇᖅᑐᒧᑦ ᐃᓄᖕᓄᑦ).  

ᒫᓐᓇᐅᔪᖅ ᐊᒃᓱᕈᕐᓇᕐᓂᖓ ᐳᕙᓪᓗᓐᓇᖅᑐᖅ ᐋᓐᓂᐊᖓᓄᑦ 

 

                                                        
9 Ibid. 

ᐃᓄᐃᑦ ᐊᒃᓱᕈᕐᓇᖅᑐᒥ ᐱᓯᒪᑦᑎᔪᑦ ᐳᕙᓪᓗᓐᓇᖅᑐᖅ ᐋᓐᓂᐊᖓᓄᑦ (ᐊᔾᔨᙳᐊᖅ 2). 2016-ᒥ, ᑕᒪᐃᓐᓂ 

ᐳᕙᓪᓗᓐᓇᖅᑐᖃᕐᓂᖏᑦ ᐃᓄᖕᓂ ᐃᓄᐃᑦ ᓄᓇᖕᒐᓂ 182.9-ᖑᓚᐅᖅᑐᑦ ᐊᑐᓂ 100,000-ᓂᒃ ᐃᓄᒋᐊᕐᓂᐅᔪᓂ.10 

ᑕᐃᔅᓱᒪᓂᔅᓴᐃᓐᓇᖅ ᐊᕐᕌᒍᒥ, ᐳᕙᓪᓗᓐᓇᖅᑐᖃᕐᓂᖏᑦ 4.8-ᖑᓚᐅᖅᑐᑦ ᐊᑐᓂ 100,000-ᓄᑦ ᑲᓇᑕᓕᒫᒥ ᐊᒻᒪᓗ 

0.7-ᖑᓚᐅᖅᑐᑦ ᐊᑐᓂ 100,000-ᓂᒃ ᑲᓇᑕᒥ ᐃᓅᓂᑰᔪᓂ ᓄᓇᖃᖅᑳᖅᓯᒪᙱᑦᑐᓂ ᐃᓄᒋᐊᕐᓂᐅᔪᓂ.11 ᐊᕐᕌᒍᓂ 

ᐊᑐᓵᖅᑐᓂ ᑕᑯᓯᒪᖕᒥᔪᑦ ᐳᕙᓪᓗᓐᓇᖅᑐᒥ ᓯᐊᒻᒪᒃᐸᓪᓕᐊᔪᒥ ᐱᖓᓱᓂᑦ ᑎᓴᐅᒪᐅᔪᓂ ᐃᓄᐃᑦ ᐊᕕᒃᑐᖅᓯᒪᔪᑦ 

ᓄᓇᖏᓐᓂ ᐊᒻᒪᓗ ᑐᖁᓯᒪᔪᖃᖅᖢᓂ ᐳᕙᓪᓗᓐᓇᖅᑐᒧᑦ ᐃᓄᐃᑦ ᒪᒃᑯᒃᑐᖁᑎᖏᓐᓂ. ᖄᒃᑲᓐᓂᐊᒍᑦ ᑐᑭᓯᒋᐊᕈᑎᒃᓴᑦ 

ᐋᓐᓂᐊᖅᑐᓕᕆᓂᕐᒧᑦ ᐳᕙᓪᓗᓐᓇᖅᑐᒧᑦ ᐃᓄᐃᑦ ᓄᓇᖕᒐᓂ ᐊᑐᐃᓐᓇᐅᑎᑕᐅᔪᖅ ᐃᓚᓕᐅᔾᔭᐅᓯᒪᔪᖅ 1-ᒥ. 

ᐊᔾᔨᙳᐊᖅ 2. ᐳᕙᓪᓗᓐᓇᖅᑐᖃᕐᓂᖏᑦ ᐋᓐᓂᐊᒥᑦ ᐃᓄᖕᓂ ᐃᓄᐃᑦ ᓄᓇᖕᒐᓂᕐᒥᐅᑕᐅᔪᓂ ᑕᑯᖃᓯᐅᑎᓗᒍ 

ᑲᓇᑕᒥ ᐃᓅᓂᑰᔪᓂ ᓄᓇᖃᖅᑳᖅᓯᒪᙱᑦᑐᓂ ᐃᓄᒋᐊᕐᓂᐅᔪᓂ ᐊᒻᒪᓗ ᑲᓇᑕᓕᒫᒥ, 

2006-201612 

10 ᑲᓇᑕᒥ ᐳᕙᓪᓗᓐᓇᖅᑐᒧᑦ ᐅᓂᒃᑳᓕᐅᕐᓂᕐᒧᑦ ᐊᑐᖅᑕᐅᓲᖅ – ᒫᔾᔨ 2018 (ᖃᐅᔨᒋᐊᕐᕕᒋᓗᒍ: ᐅ. ᓯᐅ) 
11 Ibid. 
12 Ibid. 

ᑕᒪᐃᓐᓂ ᐳᕙᓪᓗᓐᓇᖅᑐᖃᕐᓂᖏᑦ ᐃᓄᖕᓂ ᐃᓄᐃᑦ ᓄᓇᖕᒐᓂ ᐊᒻᒪᓗ ᐊᓯᖏᓐᓂ (170.1-ᖑᓚᐅᖅᑐᑦ ᐊᑐᓂ 

100,000-ᓂᒃ 2016-ᒥ) ᖁᕝᕙᓯᓐᓂᖅᓴᕐᔪᐊᖑᓚᐅᖅᑐᖅ ᐊᓯᖏᓐᓄᑦ ᓄᓇᖃᖅᑳᖅᓯᒪᔪᓄᑦ ᑲᑎᙵᓂᐅᔪᓂ ᑲᓇᑕᒥ 

(ᐊᔾᔨᙳᐊᖅ 3).  

ᐊᔾᔨᙳᐊᖅ 3. ᐳᕙᓪᓗᓐᓇᖅᑐᖃᕐᓂᖏᑦ ᐋᓐᓂᐊᒥᑦ ᓄᓇᖃᖅᑳᖅᓯᒪᔪᓂ ᑲᑎᙵᔪᓂ ᑕᑯᖃᓯᐅᑎᓗᒍ ᑲᓇᑕᒥ 

ᐃᓅᓂᑰᔪᓂ ᓄᓇᖃᖅᑳᖅᓯᒪᙱᑦᑐᓂ, 2006-201613 

 

 

  

                                                        
13 ᑲᓇᑕᒥ ᐳᕙᓪᓗᓐᓇᖅᑐᒧᑦ ᐅᓂᒃᑳᓕᐅᕐᓂᕐᒧᑦ ᐊᑐᖅᑕᐅᓲᖅ – ᕕᕝᕗᐊᓕ 2018 (ᖃᐅᔨᒋᐊᕐᕕᒋᓗᒍ: ᐅ. ᓯᐅ) 

ᐅᓗᕆᐊᓇᕈᑎᑦ ᐳᕙᓪᓗᓐᓇᖅᑐᒧᑦ ᐃᓄᖕᓄᑦ 

ᓄᖅᑲᖅᑎᑕᐅᓕ ᐳᕙᓪᓗᓐᓇᖅᑐᖅ ᑲᑐᔾᔨᖃᑎᒌᓐᓂᖏᑦ ᓄᓇᕐᔪᐊᕐᒥ ᐸᕐᓇᐅᑎ ᓄᖅᑲᖅᑎᑦᑎᓂᕐᒧᑦ ᐳᕙᓪᓗᓐᓇᖅᑐᒥ 

ᐊᒻᒪᓗ ᐊᓯᖏᑦ ᐃᑲᔪᕈᑕᐅᔪᑦ ᑎᑎᖅᑲᑦ ᐳᕙᓪᓗᓐᓇᖅᑐᒥ ᐸᖅᑭᔭᐅᓂᕐᒧᑦ ᐊᒻᒪᓗ ᐱᑕᖃᕈᓐᓃᖅᑎᑦᑎᓂᕐᒧᑦ 

ᓇᓗᓇᐃᖅᓯᔪᖅ ᐅᓗᕆᐊᓇᕈᑎᓂ ᐳᕙᓪᓗᓐᓇᖅᑐᒧᑦ, ᐱᑕᖃᖅᑎᓪᓗᒍ ᐃᓄᖕᓂ, ᐃᓚᒌᖑᔪᓂ ᐅᕝᕙᓘᓐᓃᑦ 

ᓄᓇᓕᐅᔪᓂ ᖁᕝᕙᕆᐊᖅᑎᕆᕗᖅ ᐃᓄᐃᑦ ᐳᕙᓪᓗᓐᓇᖅᑐᒥ ᐋᓐᓂᐊᖃᕈᓐᓇᓕᕆᐊᒃᓴᖏᓐᓂ. ᑖᒃᑯᐊ ᐃᓚᖃᖅᑐᑦ 

ᐊᔪᖅᓴᓗᐊᕐᓂᕐᒥ, ᐊᒥᒐᕐᓂᐅᔪᓂ ᐃᓅᓯᕐᒨᖓᔪᑦ ᖃᓄᐃᓕᖓᕈᑕᐅᔪᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᐊᒻᒪᓗ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒥᒐᓗᐊᕐᓂᖏᓐᓂ ᖃᓄᐃᓕᖓᓕᕈᑕᐅᕙᒃᑐᓂ ᐃᓄᖕᓄᑦ ᐊᒻᒪᓗ ᓄᓇᓕᖕᓂ 

ᐅᓗᕆᐊᓇᖅᑐᒦᓐᓂᖅᓴᐅᓕᕙᒃᑐᑦ ᐳᕙᓪᓗᓐᓇᖅᑐᒥ ᐋᓐᓂᐊᑖᓂᕐᒥ.14,15,16 ᖄᒃᑲᓐᓂᐊᒍᑦ ᖃᓄᐃᓕᖓᕈᑕᐅᔪᑦ 

ᐱᑕᖃᕐᓂᖏᓐᓄᑦ ᐊᐃᑦᑐᕐᓗᖕᓇᖅᑐᒥ ᐳᕙᓪᓗᓐᓇᖅᑐᒥ ᐃᓄᖕᓂ ᓇᓗᓇᐃᖅᑕᐅᓯᒪᔪᑦ Inuit-specific Tuberculosis 

(TB) Strategy (ᐃᓄᖕᓄᑦ ᑐᕌᖓᔪᒥ ᐳᕙᓪᓗᓐᓇᖅᑐᒧᑦ (TB) ᐸᕐᓇᐅᑎᖓ) (2013) ᐃᓚᖃᖅᑐᖅ 

ᓄᓇᓕᙳᖅᑎᑕᐅᕙᓪᓕᐊᓚᐅᙱᑎᓪᓗᒋᑦ ᐳᕙᓪᓗᓐᓇᖅᑑᑉ ᓯᐊᒻᒪᕐᔪᐊᕐᓂᖓ, ᓯᕗᓪᓕᖅᐹᖓᓂ ᐊᐅᓚᑦᑎᓇᓱᒃᑎᓪᓗᒋ 

ᐳᕙᓪᓗᓐᓇᖅᑑᑉ ᐋᓐᓂᐊᖓᓂ ᐃᓄᐃᑦ ᓄᓇᖓᓂ, ᐊᒻᒪᓗ ᐃᓕᖅᑯᓯᖃᑎᒌᒍᓐᓃᓕᖅᑎᓪᓗᒋᑦ. ᐱᑕᖃᕈᓐᓃᖅᑎᑦᑎᓂᕐᒥ 

ᐳᕙᓪᓗᓐᓇᖅᑐᒥ ᐃᓄᖁᑎᑦᑎᓐᓂ ᐱᑕᖃᕆᐊᖃᕐᓂᐊᖅᑐᖅ ᐃᓗᐃᑦᑑᓕᖓᔪᓂ ᐱᓕᕆᓂᐅᔪᓂ ᐊᒻᒪᓗ ᐊᔾᔨᒌᙱᑦᑐᓄᑦ 

ᑲᑐᔾᔨᖃᑎᒌᓂᕐᒥ. 

ᐊᔪᖅᓴᕐᓂᖅ 

ᐃᓄᐃᑦ ᓄᓇᓕᖏᑦ ᐊᑭᑐᓂᖅᐹᖑᔪᑦ ᐃᓅᕝᕕᒋᓇᓱᒃᖢᒋ ᑲᓇᑕᒥ. ᑕᐃᒪᐃᒐᓗᐊᖅᑎᓪᓗᒍ, ᑮᓇᐅᔾᔭᕈᑕᐅᔪᑦ ᐃᓄᖕᓄᑦ 

ᑕᐃᑲᓂᕐᒥᐅᑕᐅᔪᓂ ᐃᓄᐃᑦ ᓄᓇᖕᒐᓂ ᐊᑦᑎᓂᖅᓴᕐᔪᐊᖑᔪᑦ ᑕᐃᒃᑯᓂᖓ ᓄᓇᖃᖅᑳᖅᓯᒪᙱᑦᑐᓂ 

ᓄᓇᖁᑎᑦᑎᓐᓂᕐᒥᐅᑕᐅᔪᓂ. ᑖᒃᓰᔭᐃᓚᐅᙱᓐᓂᖏᓐᓂ ᕿᑎᐊᓃᑦᑐᒥ ᐃᓛᒃᑰᖓᔪᖅ ᑮᓇᐅᔾᔭᕈᑕᐅᔪᖅ ᐃᓄᖕᓄᑦ 

ᐃᓐᓇᕐᓄᑦ ᐃᓄᐃᑦ ᓄᓇᖕᒐᓂ $70,000-ᑲᓴᖕᓂ ᐊᑦᑎᓂᖅᓴᐅᔪᖅ ᑕᐃᒃᑯᓂᖓ ᓄᓇᖃᖅᑳᖅᓯᒪᙱᑦᑐᓂ 

ᑖᕙᓂᕐᒥᐅᑕᐅᔪᓂ.17 ᑕᒪᓐᓇ ᐊᔾᔨᒌᙱᓐᓂᕐᔪᐊᖓ ᑮᓇᐅᔾᔭᓂᕐᒧᑦ ᐃᓅᓇᓱᐊᕐᓂᕐᒧᑦ ᐊᒃᑐᐃᓂᖃᓕᓲᖅ ᐊᓯᖕᓄᑦ 

ᐃᓅᓯᕐᒧᑦ ᐊᒻᒪᓗ ᑮᓇᐅᔾᔭᓂᕐᒧᑦ ᐊᔾᔨᒌᙱᓐᓂᐅᔪᓂ ᐃᓄᐃᑦ ᓄᓇᖕᒐᓂ, ᑕᐃᒫᒃ ᓇᓗᓇᐃᔭᖅᓯᒪᖕᒪ ᐊᔾᔨᙳᐊᖅ 4-ᒥ. 

14 Stop TB Partnership. (2015). The Global Plan to End TB: The Paradigm Shift 2016-2020 (ᓄᖅᑲᖅᑎᑦᑎᓂᕐᒥ ᐳᕙᓪᓗᓐᓇᖅᑐᒥ 

ᐱᓕᕆᖃᑎᒌᓐᓂᐅᔪᖅ. (2015). ᓄᓇᕐᔪᐊᕐᒥ ᐸᕐᓇᐅᑎ ᓄᖅᑲᖅᑎᑦᑎᓂᕐᒧᑦ ᐳᕙᓪᓗᓐᓇᖅᑐᒥ: ᐊᓯᔾᔨᕐᔪᐊᕈᑕᐅᔪᖅ 2016-2020). ᔨᓃᕙ. 

ᖃᕋᓴᐅᔭᒃᑯᑦ ᐊᑐᐃᓐᓇᐅᔪᖅ: http://www.stoptb.org/global/plan/plan2/ 

15 Public Health Network Council. (2012). Guidance for Tuberculosis Prevention and Control Programs in Canada 

(ᐃᓄᓕᒫᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᓕᕆᔨᓄᑦ ᑐᓴᐅᒪᖃᑦᑕᐅᑎᖃᑎᒌᒍᑎᑦ ᑲᑎᒪᔩᑦ. (2012). ᐃᑲᔪᕐᓂᕐᒧᑦ ᐳᕙᓪᓗᓐᓇᖅᑐᒥ 

ᐱᑕᖃᖅᑕᐃᓕᒪᑎᑦᑎᓂᕐᒧᑦ ᐊᒻᒪᓗ ᐊᐅᓚᑦᑎᓂᕐᒧᑦ ᐱᓕᕆᐊᖑᔪᑦ ᑲᓇᑕᒥ). ᑲᓇᑕᐅᑉ ᒐᕙᒪᖓ. ᐋᑐᐋ. ᖃᕋᓴᐅᔭᒃᑯᑦ 

ᐊᑐᐃᓐᓇᐅᔪᖅ:http://www.phn-rsp.ca/pubs/gtbpcp-oppctbc/pdf/Guidance-for-Tuberculosis-Prevention-eng.pdf 

16 Centers for Disease Control and Prevention. Establishing a Holistic Framework to Reduce Inequities in HIV, Viral 

Hepatitis, STDs and Tuberculosis in the United States (ᑐᑦᑕᕐᕕᐅᔪᑦ ᐋᓐᓂᐊᓂ ᐊᐅᓚᑦᑎᓂᕐᒧᑦ ᐊᒻᒪᓗ ᐱᑕᖃᖅᑕᐃᓕᒪᑎᑦᑎᓂᕐᒧᑦ. 

ᐋᖅᑭᒃᓱᐃᓂᒥ ᐃᓗᐃᑦᑑᓕᖓᔪᒥ ᐋᖅᑭᒃᑕᐅᓯᒪᔪᒥ ᐱᑕᖃᕈᓐᓃᖅᑎᑦᑎᓂᕐᒧᑦ ᐊᔾᔨᒌᙱᓐᓂᐅᔪᓂ ᐊᓴᐱᒧᑦ, ᑎᖑᒡᓗᓂᕐᒧᑦ, ᓄᓕᐊᕐᓂᒃᑯᑦ 

ᖁᐱᕐᕆᓯᒪᓃᑦ ᐊᒻᒪᓗ ᐳᕙᓪᓗᓐᓇᖅᑐᒥ ᐊᒥᐊᓕᒐᓂ). ᐊᑦᓛᓐᑕ (ᔪᐊᔨᐊ): ᒥᐊᓕᒐᓂ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᒻᒪᓗ ᐃᓄᖕᓄ ᐱᔨᑦᑎᕋᖅᑏᑦ, 

ᑐᑦᑕᕐᕕᐅᔪᑦ ᐋᓐᓂᐊᓂ ᐊᐅᓚᑦᑎᓂᕐᒧᑦ ᐊᒻᒪᓗ ᐱᑕᖃᖅᑕᐃᓕᒪᑎᑦᑎᓂᕐᒧᑦ, ᐅᑐᐱᕆ 2010. 

17 ᕼᐃᐊᑐ ᑕᐃᑦ (ᖃᐅᔨᓴᐃᔨ/ᖃᐅᔨᓴᖅᑎ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑲᓇᑕᒥ), ᐃᕐᖐᓐᓈᖅᑕᐅᑎᒃᑯᑦ ᑎᑎᕋᖅᑖ ᑎᑎᕋᖅᑎᒧᑦ (ᒫᔾᔨ 27, 2018) 

ᕿᑎᐊᓃᑦᑐᒥ ᑲᑎᓕᒫᖅᖢᒍ ᑮᓇᐅᔾᔭᕈᑕᐅᔪᖅ ᐃᓄᒋᐊᕐᓂᐅᔪᓄᑦ ᐅᑭᐅᓕᖕᓂ 15-ᓂᒃ ᐅᖓᑖᓄᓗ, 2016 ᓈᓴᖅᑕᐅᓯᒪᔪᑦ. 

http://www.stoptb.org/global/plan/plan2/
http://www.phn-rsp.ca/pubs/gtbpcp-oppctbc/pdf/Guidance-for-Tuberculosis-Prevention-eng.pdf

ᐊᔾᔨᙳᐊᖅ 5. ᐃᓅᓯᕐᒧᑦ ᐊᒻᒪ ᑮᓇᐅᔾᔭᓂᕐᒧᑦ ᐊᒥᒐᓗᐊᕐᓂᖏᑦ ᐃᓄᐃᑦ ᓄᓇᖕᒐᓂ 

ᐃᓅᓯᕐᒨᖓᔪᑦ ᖃᓄᐃᓕᖓᕈᑕᐅᔪᑦ ᐃᓄᐃᑦ ᖃᓄᐃᙱᑦᑎᐊᕐᓂᖏᓐᓄᑦ 

ᐳᕙᓪᓗᓐᓇᖅᑐᖅ ᐊᑯᓂᐊᓗᒃ ᐃᓱᒪᒋᔭᐅᓯᒪᔪᖅ ᐃᓅᓯᕐᒧᑦ ᐋᓐᓂᐊᖑᓪᓗᓂ ᐋᓐᓂᐊᖅᑐᓕᕆᓂᕐᒨᖓᓪᓗᓂ 

ᐱᔾᔪᑎᖃᖅᖢᓂ ᐃᓄᒋᐊᕐᓂᐅᔪᓂ ᐊᔪᖅᓴᓂᖅᓴᐅᔪᓂ ᐃᓅᓯᕐᒧᑦ ᐊᒻᒪᓗ ᑮᓇᐅᔾᔭᓂᕐᒧᑦ ᖃᓄᐃᓕᖓᕈᑕᐅᔪᓂ 

ᐊᒃᑐᐃᔭᐅᓐᓇᖅᖢᓂ ᐋᓐᓂᐊᖑᔪᒧᑦ. ᒥᒃᖠᒋᐊᕆᓂᖅ ᐳᕙᓪᓗᓐᓇᖅᑐᖅ ᐱᑕᖃᕐᓂᖓᓂ, ᑐᖁᕙᒃᑐᑦ ᐅᓄᕐᓂᖏᑦ 

ᐊᒻᒪᓗ ᐋᓐᓂᐊᖃᕐᓂᖏᑦ ᖃᐅᔨᓴᕈᑕᐅᓯᒪᔫᒐᓗᐊᑦ ᐃᓄᒋᐊᕐᓂᐅᔪᑦ ᐱᐅᓯᕚᓪᓕᖅᑎᓪᓗᒋᑦ ᐃᓅᓯᕐᒧᑦ ᐊᒻᒪᓗ 

ᑮᓇᐅᔾᔭᓂᕐᒧᑦ ᖃᓄᐃᓕᖓᓂᐅᔪᓂ, ᖃᐅᔨᒪᔭᐅᖕᒥᔪᑦ ᐃᓅᓯᕐᒨᖓᔪᑦ ᖃᓄᐃᓕᖓᕈᑕᐅᔪᑦ ᖃᓄᐃᙱᑦᑎᐊᕐᓂᕐᒧᑦ. 

ᖁᓖᑦ ᐊᑕᐅᓯᕐᓗ ᐃᓅᓯᕐᒨᖓᔪᑦ ᖃᓄᐃᓕᖓᕈᑕᐅᔪᑦ ᐃᓄᐃᑦ ᖃᓄᐃᙱᑦᑎᐊᕐᓂᖏᓐᓄᑦ (SDOIH) ᓴᖅᑭᔮᖅᑎᑕᐅᔪᑦ 

ᐊᔾᔨᙳᐊᖅ 6-ᒥ. ᐃᓅᓯᕐᒨᖓᔪᑦ ᖃᓄᐃᓕᖓᕈᑕᐅᔪᑦ ᐃᓄᐃᑦ ᖃᓄᐃᙱᑦᑎᐊᕐᓂᖏᓐᓄᑦ (SDOIH) 

ᓇᓗᓇᐃᔭᖅᓯᒪᑦᑎᐊᖅᑐᑦ ᐃᓄᐃᑦ ᑕᐱᕇᑦ ᑲᓇᑕᒥ ᐅᓂᒃᑳᖓᓂ, ᐃᓅᓯᕐᒨᖓᔪᑦ ᖃᓄᐃᓕᖓᕈᑕᐅᔪᑦ ᐃᓄᐃᑦ 

ᖃᓄᐃᙱᑦᑎᐊᕐᓂᖏᓐᓄᑦ (2014).18 

ᐊᔾᔨᙳᐊᖅ 6. ᐃᓅᓯᕐᒨᖓᔪᑦ ᖃᓄᐃᓕᖓᕈᑕᐅᔪᑦ ᐃᓄᐃᑦ ᖃᓄᐃᙱᑦᑎᐊᕐᓂᖏᓐᓄᑦ 

ᒫᓐᓇᕈᓘᓚᐅᖅᑐᖅ, ᐋᖅᑭᒃᓱᖅᓯᒪᔪᑦ ᐳᕙᓪᓗᓐᓇᖅᑐᖃᖅᑎᑦᓯᑦᑕᐃᓕᒪᓂᕐᒧᑦ ᐊᒻᒪᓗ ᐊᐅᓚᑦᑎᓂᕐᒧᑦ ᐊᒃᓱᕉᑕᐅᓚᐅᖅᑐᑦ 

ᑲᓇᑕᒥ ᐊᒻᒪᓗ ᐊᓯᖏᓐᓂ ᑐᕌᒐᖃᕐᓂᖅᓴᐅᓚᐅᖅᑐᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ (ᐋᓐᓂᐊᕕᖕᓂ) 

ᐱᓕᕆᐊᖃᕐᓂᕐᒧᑦ. ᑭᓯᐊᓂ, ᐱᓕᕆᐊᖃᕈᒪᓂᖏᑦ ᑎᑭᐅᒪᓂᕐᒧᑦ ᓄᓇᕐᔪᐊᕐᒥ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

18 Inuit Tapiriit Kanatami. (2014) Social Determinants of Inuit Health (ᐃᓄᐃᑦ ᑕᐱᕇᑦ ᑲᓇᑕᒥ. (2014) ᐃᓅᓯᕐᒨᖓᔪᑦ 

ᖃᓄᐃᓕᖓᕈᑕᐅᔪᑦ ᐃᓄᐃᑦ ᖃᓄᐃᙱᑦᑎᐊᕐᓂᖏᓐᓄᑦ), ᐋᑐᐋ. 

ᑲᑐᔾᔨᖃᑎᒌᖏᑕ ᓄᖅᑲᖅᑎᑦᑎᓂᕐᒧᑦ ᐳᕙᓪᓗᓐᓇᖅᑐᒥ ᐸᕐᓇᐅᑎᒥ ᑎᑭᑕᐅᓇᓱᒃᑐᑦ ᐊᒻᒪᓗ 2050-ᒥ ᓄᓇᕐᔪᐊᕐᒥ 

ᐳᕙᓪᓗᓐᓇᖅᑐᒥ ᐱᑕᖃᕈᓐᓃᕐᓂᕐᒧᑦ ᑐᕌᖅᑕᐅᔪᒧᑦ19 ᐃᑲᔫᑎᖃᖅᓯᒪᔪᑦ ᐃᓄᒋᐊᕐᓂᖅᓴᓂ ᑐᑭᓯᐅᒪᔪᒪᓂᖏᓐᓂ ᐊᒻᒪᓗ 

ᑲᒪᒋᔭᖃᕐᓂᕐᒥ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᖃᓄᐃᓕᖓᓂᐅᔪᓂ ᑐᕌᖓᕈᑕᐅᓲᓂᑦ ᐃᓚᖏᓐᓄᑦ “ᐃᓅᓯᕐᒧᑦ 

ᖃᓄᐃᓕᖓᕈᑕᐅᔪᓂ ᐳᕙᓪᓗᓐᓇᖅᑐᒧᑦ”.20 

ᐃᓅᓯᕐᒨᖓᔪᑦ ᖃᓄᐃᓕᖓᕈᑕᐅᔪᑦ ᐃᓄᐃᑦ ᖃᓄᐃᙱᑦᑎᐊᕐᓂᖏᓐᓄᑦ (SDOIH) ᓇᓗᓇᐃᔭᖅᑕᐅᓯᒪᔪᑦ ᑕᐃᑲᓂ 

Inuit-specific Tuberculosis (TB) Strategy (ᐃᓄᖕᓄᑦ ᑐᕌᖓᔪᒥ ᐳᕙᓪᓗᓐᓇᖅᑐᒧᑦ (TB) ᐸᕐᓇᐅᑎ) (2013) 

ᑐᕌᖓᖃᓯᐅᑎᔪᑦ ᐳᕙᓪᓗᓐᓇᖅᑐᒧᑦ ᑖᒃᑯᐊᖑᔪᑦ: ᐃᒡᓗᓕᕆᓂᖅ, ᓂᕆᔭᒃᓴᖃᑦᑎᐊᕐᓂᖅ ᐊᒻᒪᓗ ᓂᕿᑦᑎᐊᕙᓕᕆᓂᖅ, 

ᐃᓱᒪᒃᑯᑦ ᖃᓄᐃᙱᑦᑎᐊᕆᐊᕐᓂᖅ, ᑮᓇᐅᔾᔭᓂᕐᒧᑦ ᓯᐊᒻᒪᒃᓯᒪᓂᖓ, ᐊᒻᒪᓗ ᐊᑐᐃᓐᓇᐅᓂᖏᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᔨᑦᑎᕋᐅᑎᐅᔪᑦ. ᖄᒃᑲᓐᓂᐊᒍᑦ, ᐊᑦᑐᐊᖃᓯᐅᑎᔪᑦ ᓲᕐᓗ 

ᓄᓇᓕᙳᖅᑎᑕᐅᕙᓪᓕᐊᓂᖏᑦ, ᐊᑭᕋᖅᑐᖅᑕᐅᓂᖏᑦ ᐊᒻᒪᓗ ᐃᓅᓯᕐᒥ ᐃᓚᐃᓐᓈᖅᑕᐅᓂᖏᑦ (ᐊᑭᕋᖅᑐᖅᑕᐅᓂᖏᑦ 

ᐃᓛᒃᑰᖓᔪᓄᑦ ᐅᕝᕙᓘᓐᓃᑦ ᐃᓚᒌᖑᔪᓄᑦ ᐳᕙᓪᓗᓐᓇᖅᑐᖃᖅᑐᓄᑦ) ᐃᓚᓕᐅᑎᑐᐃᓐᓇᕆᐊᓕᒃ ᐃᓅᓯᕐᒧᑦ 

ᖃᓄᐃᓕᖓᕈᑕᐅᔪᓂ ᖃᓄᐃᙱᑦᑎᐊᕐᓂᕐᒧᑦ ᐃᓄᖕᓄ ᐊᒻᒪᓗ ᐊᓯᖕᓄ ᓄᓇᖃᖅᑳᖅᓯᒪᔪᑦ ᓄᓇᓕᖏᓐᓄ, 

ᐃᓚᒌᖑᔪᓄᑦ ᐊᒻᒪᓗ ᐃᓛᒃᑰᖓᔪᓄ.21 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒥᒐᓗᐊᕐᓂᖏᑦ 

ᐊᔾᔨᒌᙱᓐᓂᖏᑦ ᐊᑐᐃᓐᓇᖃᕐᕕᐅᓂᕐᒥ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᔨᑦᑎᕋᐅᑎᓂ (ᖁᓛᓂ ᐅᖃᐅᓯᐅᔪᖅ) 

ᐊᑕᐅᓯᐅᓪᓗᓂ ᐆᒃᑑᑎᐅᔪᖅ ᖃᓄᐃᓕᖓᓂᕆᔭᖓᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒥᒐᓗᐊᕐᓂᖏᓐᓂ ᐃᓄᖕᓄᑦ 

ᑕᑯᓇᖃᓯᐅᑎᓗᒍ ᐃᓄᒋᐊᒃᑐᑦ ᐊᓯᖏᑦ ᑲᓇᑕᒥᐅᑦ, ᐊᒻᒪᓗ ᐊᒥᒐᓗᐊᕐᓂᖓ ᒪᑐᔭᐅᔭᕆᐊᓕᒃ. ᐊᔾᔨᒌᙱᓐᓂᖏᑦ 

ᐱᔨᑦᑎᕋᐅᑎᓄᑦ − ᓲᕐᓗ, ᐊᕕᒃᑐᖅᓯᒪᔪᑦ ᐊᔾᔨᒌᙱᓐᓂᖏᑦ ᒪᓕᒋᐊᓕᖕᓂ ᐋᓐᓂᐊᕕᖕᒥ ᐊᒻᒪᓗ ᐃᓄᓕᒫᓄᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐳᕙᓪᓗᓐᓇᖅᑐᒥ ᐊᐅᓚᑦᑎᓂᕐᒧᑦ − ᑖᓐᓇᐅᖕᒥᔪᖅ. 

ᓴᖅᑭᔮᖅᑎᑕᐅᖕᒪ ᐊᔾᔨᙳᐊᖅ 4-ᒥ, ᐊᔾᔨᒌᒃᑐᒥ ᐃᑲᔪᖅᓱᖅᑕᐅᓂᕐᒧᑦ (ᓲᕐᓗ, ᐱᓕᕆᐊᖑᔪᓄᑦ ᑮᓇᐅᔭᑦ) 

ᑕᐃᒪᐃᑎᑦᑎᙱᓚᖅ ᐊᔾᔨᒌᑦᑐᒥ ᖃᓄᐃᓐᓂᕆᔭᖓᓂ. ᐊᓯᔾᔩᓂᕐᒥ ᐊᑐᐊᒐᕐᓂ, ᐱᓕᕆᐊᒃᓴᓂ ᐊᒻᒪᓗ ᐱᒋᐊᕈᑕᐅᔪᓂ 

ᑎᑭᐅᒪᓂᕐᒧᑦ ᐃᓄᐃᑦ ᐱᒋᐊᓕᖏᓐᓂ ᐱᒻᒪᕆᐅᕗᖅ ᓴᖅᑮᓂᕐᒧᑦ ᐃᓅᓯᕐᒧᑦ ᐊᒻᒪᓗ ᑮᓇᐅᔾᔭᓂᕐᒧᑦ 

19 World Health Organization. (2014). The end TB strategy (ᓄᓇᕐᔪᐊᕐᒥ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑲᑐᔾᔨᖃᑎᒌᖏᑦ. (2014). 

ᑖᓐᓇ ᓄᖅᑲᖅᑎᑦᑎᓂᕐᒥᑦ ᐳᕙᓪᓗᓐᓇᖅᑐᒥ ᐸᕐᓇᐅᑎ). ᔨᓃᕙ. ᖃᕋᓴᐅᔭᒃᑯᑦ ᐊᑐᐃᓐᓇᐅᔪᖅ: 

http://www.who.int/tb/post2015_strategy/en/ 

20 Rasanathan K., SivasankaraKurup A., Jaramillo E., Lönnroth K. The social determinants of health: key to global 

tuberculosis control. Int J Tuberc Lung Dis. (ᕋᓴᓴᐃᓴᓐ ᑲ., ᓯᕙᓴᓐᑲᕋᖁᕈᑉ ᐊ., ᔭᕋᒥᓪᓗ ᐃ., ᓘᓐᕌᑦ ᑲ. ᐃᓅᓯᕐᒧᑦ ᖃᓄᐃᓕᖓᕈᑕᐅᔪᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ: ᐱᓪᓗᐊᑕᐅᔪᖅ ᓄᓇᕐᔪᐊᕐᒥ ᐳᕙᓪᓗᓐᓇᖅᑐᒥ ᐊᐅᓚᑦᑎᓂᕐᒧᑦ. ᓄᓇᕐᔪᐊᕐᒥ ᑎᑎᕋᖅᓯᒪᔪᑦ ᐳᕙᓪᓗᓐᓇᖅᑐᒥ ᐊᒻᒪᓗ 

ᐳᕙᒃᑯᑦ ᐋᓐᓂᐊᓂᕐᒥ). 2011 ᔫᓂ; 15 ᐃᓚᓕᐅᑎᓯᒪᔪᖅ 2:30-36. 

21 Allan B, Smylie J. (2015). First Peoples, second class treatment: The role of racism in the health and well-being of 

Indigenous peoples in Canada (ᐋᓚᓐ ᕙ, ᓯᒪᐃᓕ ᔭ. (2015). ᓄᓇᖃᖅᑳᖅᓯᒪᔪᑦ, ᑐᖏᓕᐅᓪᓗᑎ ᑲᒪᒋᔭᐅᓂᖏᑦ: ᖃᓄᐃᓕᖓᓂᖓ 

ᐊᑭᕋᖅᑐᕐᓂᖅ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᖃᓄᐃᙱᑦᑎᐊᕐᓂᕐᒧᑦ ᓄᓇᖃᖅᑳᖅᓯᒪᔪᓂ ᑲᓇᑕᒥ). ᑖᓐᓇ ᐅᐊᓪᓯᓕ ᐱᓕᕆᕝᕕᒃ. ᑐᕌᓐᑐ, 

ᐋᓐᑎᐅᕆᐅ. 

https://www.ncbi.nlm.nih.gov/pubmed/?term=Rasanathan%20K%5BAuthor%5D&cauthor=true&cauthor_uid=21740657
https://www.ncbi.nlm.nih.gov/pubmed/?term=Sivasankara%20Kurup%20A%5BAuthor%5D&cauthor=true&cauthor_uid=21740657
https://www.ncbi.nlm.nih.gov/pubmed/?term=Jaramillo%20E%5BAuthor%5D&cauthor=true&cauthor_uid=21740657
https://www.ncbi.nlm.nih.gov/pubmed/?term=L%C3%B6nnroth%20K%5BAuthor%5D&cauthor=true&cauthor_uid=21740657
https://www.ncbi.nlm.nih.gov/pubmed/21740657

ᓇᓕᒧᒌᓕᖅᑎᑦᑎᓂᕐᒥ, ᐊᒻᒪᓗ ᐅᖃᐅᓯᐅᓯᒪᒻᒪᕆᒃᑐᖅ ᓄᓇᕐᔪᐊᕐᒥ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑲᑐᔾᔨᖃᑎᒌᖏᑕ 

ᖃᓄᐃᓕᐅᕆᐊᕐᓂᕐᒧᑦ ᐋᖅᑭᒃᑕᐅᓯᒪᓂᖏᓐᓂ ᐳᕙᓪᓗᓐᓇᖅᑐᒥ ᐱᑕᖃᕈᓐᓃᖅᑎᑦᑎᓂᕐᒧᑦ ᐱᑕᖃᓗᐊᙱᑦᑐᓂ 

ᓄᓇᓕᕐᔪᐊᓂ.22 

                                                        
22 World Health Organization. (2014). Towards tuberculosis elimination: an action framework for low-incidence countries 

(ᓄᓇᕐᔪᐊᕐᒥ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑲᑐᔾᔨᖃᑎᒌᖏᑦ. (2014). ᓯᕗᒧᐊᕐᓂᖅ ᐳᕙᓪᓗᓐᓇᖅᑐᒥ ᐱᑕᖃᕈᓐᓃᖅᑎᑦᑎᓂᕐᒧᑦ: 

ᖃᓄᐃᓕᐅᕆᐊᕐᓂᕐᒧᑦ ᐋᖅᑭᒃᑕᐅᓯᒪᓂᖏᑦ ᐱᑕᖃᓗᐊᙱᑦᑐᓂ ᓄᓇᓕᕐᔪᐊᓂ). ᔨᓃᕙ.  

ᐃᓄᐃᑦ ᐳᕙᓪᓗᓐᓇᖅᑐᒥ ᐱᑕᖃᕈᓐᓃᖅᑎᑦᑎᓂᕐᒧᑦ 

ᐋᖅᑭᒃᑕᐅᓯᒪᓂᖏᑦ  

ᑖᓐᓇ ᐃᓚᖓ ᓇᓗᓇᐃᕆᕗᖅ ᐃᓄᐃᑦ ᐳᕙᓪᓗᓐᓇᖅᑐᒥ ᐱᑕᖃᕈᓐᓃᖅᑎᑦᑎᓂᕐᒧᑦ ᐋᖅᑭᒃᑕᐅᓯᒪᓂᖏᑦ. 

ᐊᕕᒃᑐᖅᓯᒪᔪᓄᑦ ᑐᕌᖓᔪᑦ ᐳᕙᓪᓗᓐᓇᖅᑐᒧᑦ ᐱᑕᖃᕈᓐᓃᖅᑎᑦᑎᓂᕐᒧᑦ ᖃᓄᐃᓕᐅᕆᐊᕐᓂᕐᒧᑦ ᐸᕐᓇᐅᑏᑦ 

ᐱᕙᓪᓕᐊᕈᑕᐅᓂᐊᖅᑐᑦ ᐊᐅᓚᑦᑎᓂᕐᒧᑦ ᐋᖅᑭᒃᑕᐅᓯᒪᓂᖏᓐᓂ ᐃᓄᐃᑦ ᓄᓇᖕᒐᓕᒫᒥ. ᐸᕐᓇᒍᑎᑦ 

ᐋᖅᑭᒃᓱᖅᑕᐅᓂᐊᖅᑐᑦ ᓯᕗᓪᓕᐅᑎᔭᐅᖁᔭᐅᔪᑎᒍᑦ, ᐱᔭᐅᔭᕆᐊᓕᖕᓂ ᐊᒻᒪᓗ ᓴᙱᓂᕆᔭᖏᓐᓄᑦ ᐊᑐᓂ 

ᐊᕕᒃᑐᖅᓯᒪᔪᑦ ᐱᓕᕆᐊᖃᕐᓂᖏᑦ ᐊᒻᒪᓗ ᖃᓄᐃᓕᐅᕆᐊᕐᓂᖏᑦ ᑕᐅᑲᙶᕐᓗᑎ ᓄᓇᓕᖕᓂ ᐳᕙᓪᓗᓐᓇᖅᑐᒧᑦ 

ᐋᓐᓂᐊᖅᑐᓕᕆᓂᕐᒧᑦ ᐊᒻᒪᓗ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᓕᕆᔾᔪᓯᐅᔪᓄᑦ. ᑖᓐᓇ ᐱᓕᕆᔾᔪᓯᐅᔪᖅ ᑐᑭᓕᕇᒃᑐᖅ 

ᑐᙵᕕᒋᔭᐅᔪᓂ ᑕᐃᑲᓂ ᓄᖅᑲᖅᑎᑦᑎᓂᕐᒧᑦ ᐳᕙᓪᓗᓐᓇᖅᑐᒥ ᑲᑐᔾᔨᖃᑎᒌᓂᐅᔪᒥ Global Plan to End TB 

2016-2020 (ᓄᓇᕐᔪᐊᕐᒥ ᐸᕐᓇᐅᑎᒥ ᓄᖅᑲᖅᑎᑦᑎᓂᕐᒧᑦ ᐳᕙᓪᓗᓐᓇᖅᑐᒥ 2016-2020) ᐊᒻᒪᓗ ᑖᓐᓇᓗ Inuit-

specific Tuberculosis (TB) Strategy (ᐃᓄᖕᓄᑦ ᑐᕌᖓᔪᒥ ᐳᕙᓪᓗᓐᓇᖅᑐᒧᑦ (TB) ᐸᕐᓇᐅᑎ) (2013). 

ᑐᑭᓕᕇᖕᓂᖅ ᐱᓪᓗᐊᑕᕐᓂ ᓄᓇᕐᔪᐊᕐᒥ ᐃᑲᔪᖅᑕᐅᓂᕐᒧᑦ 

ᐃᓄᐃᑦ ᐳᕙᓪᓗᓐᓇᖅᑐᒥ ᐱᑕᖃᕈᓐᓃᖅᑎᑦᑎᓂᕐᒧᑦ ᐋᖅᑭᒃᑕᐅᓯᒪᓂᖏᑦ ᑐᑭᓕᕇᒃᐳᖅ ᑖᒃᑯᓂᖓ ᐱᓪᓗᐊᑕᕐᓂ 

ᓄᓇᕐᔪᐊᕐᒥ ᐃᑲᔪᖅᑕᐅᓂᕐᒧᑦ ᑎᑎᖅᑲᓂ ᐳᕙᓪᓗᓐᓇᖅᑐᒥ ᐸᖅᑭᔭᐅᓂᕐᒧᑦ ᐊᒻᒪᓗ ᐱᑕᖃᕈᓐᓃᖅᑎᑦᑎᓂᕐᒧᑦ: 

 The International Standards for Tuberculosis Care (ᓄᓇᕐᔪᐊᕐᒥ ᐊᑐᖅᑕᐅᔭᕆᐊᓕᖕᓂ 

ᐳᕙᓪᓗᓐᓇᖅᑐᒧᑦ ᐸᖅᑭᔭᐅᓂᕐᒧᑦ) (2006) 

 The Patients’ Charter for Tuberculosis Care (ᐋᓐᓂᐊᔫᑉ ᐱᔪᓐᓇᐅᑎᖓ ᐳᕙᓪᓗᓐᓇᖅᑐᒧᑦ 

ᐸᖅᑭᔭᐅᓂᕐᒧᑦ) (2006) 

 ᓄᓇᕐᔪᐊᕐᒥ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑲᑐᔾᔨᖃᑎᒌᖏᑦ End TB Strategy (ᓄᖅᑲᖅᑎᑦᑎᓂᕐᒧᑦ 

ᐳᕙᓪᓗᓐᓇᖅᑐᒥ ᐸᕐᓇᐅᑎ) (2014)  

 The Global Plan to End TB 2016-2020 (ᓄᓇᕐᔪᐊᕐᒥ ᐸᕐᓇᐅᑎ ᓄᖅᑲᖅᑎᑦᑎᓂᕐᒧᑦ ᐳᕙᓪᓗᓐᓇᖅᑐᒥ 

2016-2020) (2015) 

 Ethics Guidance for the Implementation of the End TB Strategy (ᐃᑉᐱᒋᔭᐅᑦᑎᐊᕆᐊᓖᑦ 

ᐃᑲᔫᑎᒃᓴᑦ ᐊᑐᓕᖅᑎᑦᑎᓂᕐᒧᑦ ᑖᔅᓱᒥᖓ ᓄᖅᑲᖅᑎᑦᑎᓂᕐᒥᑦ ᐳᕙᓪᓗᓐᓇᖅᑐᒥ ᐸᕐᓇᐅᑎ) (2017) 

ᐱᔾᔪᑎᖓ ᐊᒻᒪᓗ ᑕᐅᑐᕐᕉᒐᖓ  

ᐃᓄᐃᑦ ᐳᕙᓪᓗᓐᓇᖅᑐᒥ ᐱᑕᖃᕈᓐᓃᖅᑎᑦᑎᓂᕐᒧᑦ ᐋᖅᑭᒃᑕᐅᓯᒪᓂᖏᑦ ᒪᕐᕉᖕᓂᒃ ᐱᔾᔪᑎᖃᖅᑐᖅ:  

1. ᐊᑐᐃᓐᓇᐅᑎᑦᑎᓂᕐᒥ ᐸᕐᓇᐅᑎᑎᒍᑦ ᑐᑭᒧᐊᖅᑎᑦᑎᓂᕐᒥ ᐃᓄᐃᑦ ᐊᕕᒃᑐᖅᓯᒪᔪᑦ ᓄᓇᖏᓐᓄᑦ ᐊᒻᒪᓗ 

ᑲᑐᔾᔨᖃᑎᖏᓐᓄᑦ ᐱᕙᓪᓕᐊᑎᓪᓗᒋᑦ ᐊᒻᒪᓗ ᐊᑐᓕᖅᑎᑦᑎᑎᓪᓗᒋᑦ ᐊᕕᒃᑐᖅᓯᒪᔪᓄᑦ ᑐᕌᖓᔪᓂ 

ᐳᕙᓪᓗᓐᓇᖅᑐᒥ ᐱᑕᖃᕈᓐᓃᖅᑎᑦᑎᓂᕐᒧᑦ ᖃᓄᐃᓕᐅᕆᐊᕐᓂᕐᒧᑦ ᐸᕐᓇᐅᑎᓂ; ᐊᒻᒪᓗ 

2. ᐊᑐᐃᓐᓇᐅᑎᑦᑎᓂᕐᒥ ᖃᐅᔨᔭᐅᓂᑯᓂ ᑐᙵᕕᖃᕐᓂᕐᒥ, ᐊᔾᔨᒌᒃᑐᒥ ᐃᑲᔪᕈᑎᒃᓴᖅ ᖃᐅᔨᒪᒋᐊᑦᑎᐊᕐᓂᕐᒧᑦ 

ᓵᑕᐅᓕᕈᓐᓇᕐᓂᖏᓐᓂ ᐊᒻᒪᓗ ᐆᒃᑐᕋᕐᓂᕐᒧᑦ ᓯᕗᒧᐊᕐᓂᖏᓐᓂ ᐳᕙᓪᓗᓐᓇᖅᑐᒥ ᐱᑕᖃᕈᓐᓃᖅᑎᑦᑎᓂᕐᒧᑦ. 

ᑕᐅᑐᕐᕉᒐᖓ ᐋᖅᑭᒃᑕᐅᓯᒪᓂᖓᓄᑦ ᐱᑕᖃᕈᓐᓃᖅᑎᑦᑎᓂᕐᒧᑦ ᐳᕙᓪᓗᓐᓇᖅᑐᒥ ᑕᒪᐃᓐᓂ ᐃᓄᐃᑦ ᓄᓇᓕᖏᓐᓂ 

ᑲᓇᑕᒥ. 

2025-ᒥ ᑎᑭᑕᐅᓇᓱᒃᑐᖅ ᐊᒻᒪᓗ 2030-ᒥ ᐳᕙᓪᓗᓐᓇᖅᑐᒥ ᐱᑕᖃᕈᓐᓃᕐᓂᕐᒧᑦ ᑐᕌᖅᑕᐅᔪᒧᑦ 

ᐱᓕᕆᖃᑎᖃᕐᓗᑎ ᓇᖕᒥᓂᖃᖃᑕᐅᔪᓂ ᐊᒻᒪᓗ ᑲᑐᔾᔨᖃᑎᒋᔭᐅᔪᓂ, ᐃᓄᐃᑦ ᐊᕕᒃᑐᖅᓯᒪᔪᑦ ᓄᓇᖏᑦ ᐊᖏᖅᓯᒪᔪᑦ 

ᐱᓕᕆᖃᑎᒌᓐᓂᕐᒧᑦ ᒥᒃᖠᒋᐊᖅᑎᕆᓂᕐᒥ ᐅᓂᒃᑳᕆᔭᐅᓯᒪᔪᓂ ᐱᑕᖃᐅᕐᓂᖓᓄᑦ ᐊᐃᑦᑐᕐᓗᖕᓇᖅᑐᒥ ᐳᕙᓪᓗᓐᓇᖅᑐᒥ 

ᐋᓐᓂᐊᒥ ᐃᓄᐃᑦ ᓄᓇᖕᒐᓂ 50 ᐳᓴᓐᑎᒥ ᑎᑭᓪᓗᒍ 2025. ᐅᓄᕈᓐᓃᕆᐊᖃᕋᔭᖅᑐᑦ ᑕᒡᕙᙵ 182.9-ᓂᒃ ᐊᑐᓂ 

100,000 ᐃᓄᒋᐊᕐᓂᐅᔪᓂ (2016) ᖄᖏᐅᑎᖏᓪᓗᑎ 91.5-ᓂᒃ ᐊᑐᓂ 100,000-ᓂᒃ.  

ᐃᓄᐃᑦ ᑕᐱᕇᑦ ᑲᓇᑕᒥ, ᑲᑐᔾᔨᖃᑎᖃᕐᓗᑎ ᐃᓄᐃᑦ ᐃᓄᓕᒫᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᐱᓕᕆᔨᐅᖃᑎᒌᒃᑐᓂ, ᑲᒪᔨᐅᓂᐊᖅᑐᑦ ᐅᓂᒃᑳᓕᐅᕐᓂᕐᒥ ᐱᕙᓪᓕᐊᓂᐅᔪᒥ ᑐᕌᖅᐸᓪᓕᐊᓂᕐᒧᑦ ᑖᔅᓱᒧᖓ 2025-ᒥ 

ᑎᑭᑕᐅᓇᓱᒃᑐᖅ ᐊᒻᒪᓗ 2030-ᒥ ᐳᕙᓪᓗᓐᓇᖅᑐᒥ ᐱᑕᖃᕈᓐᓃᕐᓂᕐᒧᑦ ᑐᕌᖅᑕᐅᔪᒧᑦ. ᐱᕙᓪᓕᐊᓂᖓ 

ᓇᐅᑦᑎᖅᓱᖅᑕᐅᓂᐊᖅᑐᖅ ᒪᕐᕉᓕᖓᔪᒃᑯᑦ ᐊᕕᒃᓯᒪᔪᒃᑯᑦ: ᐊᕕᒃᓯᒪᓂᖓ ᓯᕗᓕᖅᐹᒥ (2018-2023) ᐊᒻᒪᓗ 

ᐊᕕᒃᓯᒪᓂᖓ ᑭᖑᓂᖓᓂ (2024-2030). 

ᑐᙵᕕᐅᔪᑦ 

ᐋᖅᑭᒃᑕᐅᓯᒪᓂᖏᑦ ᐱᓕᕆᐊᕆᔭᐅᔪᑦ ᐅᓄᖅᑐᓄᑦ ᑐᙵᕕᐅᔪᓄᑦ ᐊᑐᖅᑕᐅᕙᓪᓕᐊᓪᓗᑎ ᑖᒃᑯᐊᓗ ᓇᓗᓇᐃᔭᖅᓯᒪᔪᑦ 

ᑕᐃᑲᓂ Inuit-specific Tuberculosis (TB) Strategy (ᐃᓄᖕᓄᑦ ᑐᕌᖓᔪᒥ ᐳᕙᓪᓗᓐᓇᖅᑐᒧᑦ (TB) ᐸᕐᓇᐅᑎ) 

(2013). ᑖᒃᑯᐊᖑᔪᑦ: 

 ᐊᑑᑎᖃᕐᓗᑎ, ᐃᑲᔫᑎᖃᕐᓗᑎ ᐊᒻᒪᓗ ᓈᒻᒪᒃᑐᒥ ᐊᑐᖅᑕᐅᓗᑎ ᐃᑲᔪᕈᑎᒃᓴᐅᔪᑦ; 

 ᐃᓚᐅᑦᑎᐊᑎᑦᑎᓂᕐᒥ ᐃᓄᖕᓂ ᐊᒻᒪᓗ ᐃᓄᐃᑦ ᓄᓇᓕᖏᓐᓂ; 

 ᐃᑉᐱᒍᓱᑦᑎᐊᕐᓂᕐᒥ ᐃᓄᐃᑦ ᐱᒻᒪᕆᐅᒋᔭᖏᓐᓂ, ᐅᖃᐅᓯᖓᓂ, ᖃᐅᔨᒪᓂᕆᔭᖏᓐᓂ, ᐃᓕᖅᑯᓯᕐᒥᓂ ᐊᒻᒪᓗ 

ᖃᓄᐃᓕᖓᔪᑐᖃᖓ ᐃᓗᓕᖏᓐᓂ ᐳᕙᓪᓗᓐᓇᖅᑐᒥ ᐃᓄᐃᑦ ᓄᓇᖕᒐᓂ; 

 ᐊᖏᖅᓯᒪᓂᖅ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒥᒐᙱᓐᓂᖏᑦ ᐃᓄᖕᓄᑦ, ᐊᒻᒪᓗ ᐃᓕᓴᖅᓯᓂᕐᒥ ᑖᒃᑯᐊ 

ᑎᒥᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᓕᕆᐊᖃᕐᓂᖏᑦ ᐊᒻᒪᓗ ᐋᖅᑭᒋᐊᕈᑎᒃᓴᑦ ᐃᓅᓯᕐᒧᑦ 

ᖃᓄᐃᓕᖓᓂᐅᔪᓂ ᐃᓄᐃᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᓄᐃᑦ ᓄᓇᖓᓂ. 

 ᐱᒻᒪᕆᐅᒍᓱᖕᓂᕐᒥ ᒪᒃᑯᒃᑐᑦ ᐃᓱᒪᒋᔭᖏᓐᓂ ᐊᒻᒪᓗ ᑕᐃᒪᐃᑐᐃᓐᓇᕆᐊᖃᕐᓂᖓ ᒪᒃᑯᒃᑐᑦ ᓯᕗᓕᖅᑎᐅᓗᑎ 

ᐊᒻᒪᓗ ᐊᓯᔾᔩᖃᑕᐅᑦᑎᐊᕐᓗᑎ; 

 ᐊᓕᐊᓇᐃᒍᓱᓐᓂᕐᒥ ᐱᒻᒪᕆᐅᓂᖓᓂ ᐊᓯᔾᔩᕆᐊᖃᕐᓂᕐᒥ ᐳᕙᓪᓗᓐᓇᖅᑐᒧᑦ ᐸᖅᑭᔭᐅᓂᕐᒧᑦ ᐊᒻᒪᓗ 

ᑕᐃᒪᐃᑎᑦᓯᑦᑕᐃᓕᒪᓂᕐᒧᑦ ᖃᓄᐃᓕᐅᕈᑕᐅᔪᓄᑦ ᑎᑭᐅᒪᓂᕐᒧᑦ ᐱᔭᐅᔭᕆᐊᓕᖕᓂ ᐃᓄᖕᓄᑦ ᐊᒻᒪᓗ 

ᐱᑕᖃᙱᓐᓂᖅᓴᐅᓕᖅᑎᑦᑎᓂᕐᒧᑦ ᐅᒃᐱᕆᔭᐅᕐᓗᒃᑐᓂ ᐊᒻᒪᓗ ᐊᑭᕋᖅᑐᓂᕐᒥ ᑐᕌᖓᖃᓯᐅᑎᔪᓂ 

ᐳᕙᓪᓗᓐᓇᖅᑐᒧᑦ; 

 ᐊᔾᔨᒌᑎᑦᑎᓂᕐᒥ ᐊᒻᒪᓗ ᓵᑕᐅᔪᓐᓇᕐᓂᕐᒥ; ᐊᒻᒪᓗ 

 ᑲᑐᔾᔨᖃᑎᖃᕐᓂᖅ ᐊᒻᒪᓗ ᐊᑕᐅᑦᑎᒃᑯᑦ ᐃᓱᒪᓕᐅᕆᓂᕐᒥ. 

1. ᐱᐅᓯᕚᓪᓕᖅᑎᑕᐅᓗᓂ ᐳᕙᓪᓗᓐᓇᖅᑐᒧᑦ ᐸᖅᑭᔭᐅᓂᕐᒧᑦ ᐊᒻᒪᓗ 

ᐱᑕᖃᖅᑕᐃᓕᒪᑎᑦᓯᓂᕐᒧᑦ ᐱᓕᕆᐊᖑᔪᓂ 

2. ᐊᔪᖅᓴᕈᓐᓃᖅᑎᑦᑎᓗᑎ, ᐱᐅᓯᕚᓪᓕᖅᑎᑦᑎᓗᑎ ᐃᓅᓯᕐᒨᖓᔪᓂ 

ᖃᓄᐃᓕᖓᕈᑕᐅᔪᓂ ᖃᓄᐃᙱᑦᑎᐊᕐᓂᕐᒧᑦ ᐊᒻᒪᓗ ᓴᖅᑮᓗᑎ 

ᐃᓅᓯᕐᒥ ᐊᒥᒐᙱᓐᓂᐅᔪᓂ 

3. ᓴᙱᓂᖅᑖᖅᑎᑦᑎᓂᕐᒥ ᐊᒻᒪᓗ ᐊᐅᓚᔾᔭᐃᓂᕐᒥ ᓄᓇᓕᖕᓂ 

4. ᓴᙱᓂᖅᓴᐅᓕᖅᑎᑕᐅᓂᖓ ᐳᕙᓪᓗᓐᓇᖅᑐᒧᑦ ᐸᖅᑭᔭᐅᓂᕐᒧᑦ 

ᐊᒻᒪᓗ ᐱᑕᖃᖅᑕᐃᓕᒪᑎᑦᓯᓂᕐᒧᑦ ᐃᓗᓕᖃᕈᓐᓇᕐᓂᖓᓄᑦ 

5. ᐋᖅᑭᒃᓱᐃᓂᕐᒥ ᐊᒻᒪᓗ ᐊᑐᓕᖅᑎᑦᑎᓂᕐᒥ ᐃᓄᖕᓄᑦ ᑐᕌᖓᔪᓂ 

ᐋᖅᑭᒋᐊᕈᑎᒃᓴᓂ 

6. ᖃᐅᔨᒪᒋᐊᑦᑎᐊᓂᕐᒥ ᓵᑕᐅᓕᕈᓐᓇᕐᓂᕐᓂ ᐳᕙᓪᓗᓐᓇᖅᑐᒥ 

ᐱᑕᖃᕈᓐᓃᖅᑎᑦᑎᓂᕐᒧᑦ 

ᓯᕗᓪᓕᐅᔾᔭᐅᔭᕆᐊᓖᑦ ᖃᓄᐃᓕᐅᕆᐊᕐᓂᕐᒧᑦ 

ᐋᖅᑭᒃᑕᐅᓯᒪᓂᖏᑦ ᓇᓗᓇᐃᖅᓯᕗᖅ ᐱᖓᓲᔪᖅᑐᓂ ᓯᕗᓪᓕᐅᔾᔭᐅᔭᕆᐊᓕᖕᓂ ᖃᓄᐃᓕᐅᕆᐊᕐᓂᕐᒧᑦ ᐊᒻᒪᓗ 

ᑮᓇᐅᔭᖃᖅᑎᑦᑎᓂᕐᒥ ᐃᑲᔪᕐᓂᕐᒧᑦ ᐳᕙᓪᓗᓐᓇᖅᑐᒥ ᐱᑕᖃᕈᓐᓃᖅᑎᑦᑎᓂᕐᒧᑦ ᐊᒃᓱᕉᑕᐅᔪᓄᑦ ᑐᙵᕕᖃᖅᖢᑎ 

ᐱᓪᓗᐊᑕᕐᒥ ᐳᕙᓪᓗᓐᓇᖅᑐᒧᑦ ᖃᓄᐃᓕᐅᕆᐊᕐᓂᕐᒧᑦ ᐸᕐᓇᐅᑎᐅᑉ ᐃᓗᓕᖏᓐᓂ ᑕᐃᑲᓃᑦᑐᓂ Inuit-specific 

Tuberculosis (TB) Strategy (ᐃᓄᖕᓄᑦ ᑐᕌᖓᔪᒥ ᐳᕙᓪᓗᓐᓇᖅᑐᒧᑦ (TB) ᐸᕐᓇᐅᑎ) (2013). ᑖᒃᑯᐊᖑᔪᑦ: 

ᑖᓐᓇ ᐃᓚᖓ ᐊᑐᐃᓐᓇᐅᑎᑦᑎᔪᖅ ᓇᐃᒡᓕᒋᐊᖅᓯᒪᔪᒥ ᓯᕗᓪᓕᐅᔾᔭᐅᔭᕆᐊᓕᖕᓂ ᖃᓄᐃᓕᐅᕆᐊᕐᓂᕐᒧᑦ 

ᐊᕕᒃᑐᖅᓯᒪᔪᓂ ᐊᑐᓕᖁᔭᐅᓯᒪᔪᓂᒡᓗ ᖃᓄᖅ ᐊᑐᖃᓯᐅᑎᓂᐊᕐᒪᖔᑦ ᐊᒻᒪᓗ/ᐅᕝᕙᓘᓐᓃᑦ ᐃᓚᓕᐅᑎᓯᒪᓂᐊᕐᒪᖔᑦ 

ᑕᐃᑲᓂ ᐊᕕᒃᑐᖅᓯᒪᔪᓂ ᐳᕙᓪᓗᓐᓇᖅᑐᒥ ᐱᑕᖃᕈᓐᓃᖅᑎᑦᑎᓂᕐᒧᑦ ᖃᓄᐃᓕᐅᕆᐊᕐᓂᕐᒧᑦ ᐸᕐᓇᐅᑎᓂ.  

ᒪᓕᒋᐊᓖᑦ 

ᐋᖅᑭᒃᓱᖅᓯᒪᔪᓂ ᖃᓄᐃᓕᐅᕈᑎᒃᓴᓂ, ᐱᓕᕆᖃᑎᒌᓐᓂᒃᑯᑦ ᐊᒻᒪᓗ ᑲᑐᔾᔨᖃᑎᒌᓐᓂᒃᑯᑦ ᐱᒻᒪᕆᐅᓂᐊᖅᑐᑦ, 

ᑐᕌᖓᖃᓯᐅᑎᓂᖏᓐᓄᑦ, ᐊᒃᑐᐊᖃᑦᑕᐅᑎᓐᓂᖏᓐᓄᓪᓗ ᓯᕗᓪᓕᐅᔾᔭᐅᔭᕆᐊᓕᖕᓂ ᐊᒻᒪᓗ ᖃᔅᓯᐅᓂᖏᑦ 

ᓇᖕᒥᓂᖃᖃᑕᐅᔪᑦ ᐊᒻᒪᓗ ᐱᓕᕆᖃᑎᒌᒃᑐᑦ ᐃᓚᐅᔪᓂ. ᐊᓯᖏᑦ ᒪᓕᒋᐊᓖᑦ ᒪᑯᐊᖑᔪᑦ: 

 ᐊᓯᔾᔨᕈᑕᐅᔪᑦ ᐳᕙᓪᓗᓐᓇᖅᑐᒥ ᐸᖅᑭᔭᐅᓂᕐᒧᑦ ᐊᒻᒪᓗ ᑕᐃᒪᐃᑎᑦᓯᑦᑕᐃᓕᒪᓂᕐᒧᑦ ᐱᓕᕆᐊᖑᔪᓂ, 

ᐃᓅᓯᕐᒨᖓᔪᓂ ᖃᓄᐃᓕᖓᕈᑕᐅᔪᓂ ᖃᓄᐃᙱᑦᑎᐊᕐᓂᕐᒧᑦ ᐊᒻᒪᓗ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᐊᒥᒐᙱᓐᓂᖏᑦ ᐃᓄᖕᓄᑦ, ᐊᒻᒪᓗ ᓄᓇᓕᐅᔪᑦ ᓇᖕᒥᓂᖃᕐᓂᖏᑦ ᐊᒻᒪᓗ ᐃᓚᐅᑎᑕᐅᓂᖏᑦ 

ᐳᕙᓪᓗᓐᓇᖅᑐᒥ ᐱᑕᖃᕈᓐᓃᖅᑎᑦᑎᓂᕐᒧᑦ ᐊᒃᓱᕉᑕᐅᔪᓄᑦ;  

 ᓴᙱᔪᒥ ᐊᒻᒪᓗ ᑲᔪᓰᓐᓇᖅᑐᒥ ᐊᖏᖅᓯᒪᓂᕐᒥ ᑎᑭᐅᒪᓂᕐᒧᑦ ᐊᒻᒪᓗ ᑲᒪᑦᑎᐊᓂᕐᒧᑦ ᐳᕙᓪᓗᓐᓇᖅᑐᒥ 

ᐱᑕᖃᕈᓐᓃᖅᑎᑦᑎᓂᕐᒧᑦ ᑕᒪᐃᓐᓂ ᖁᑦᑎᖕᓂᐅᔪᓕᒫᓂ ᒐᕙᒪᒃᑯᓐᓂ ᐊᒻᒪᓗ ᓯᕗᓕᖅᑎᐅᔪᓂ, ᐃᓄᐃᑦ 

ᓄᓇᓕᖏᓐᓂ, ᑲᑐᔾᔨᖃᑎᒋᔭᐅᔪᓂ, ᐊᒻᒪᓗ ᐋᓐᓂᐊᖃᕐᓇᙱᑦᑐᓕᕆᔨᓂ; ᐊᒻᒪᓗ 

 ᐱᕐᔪᐊᖑᔪᓂ ᐱᒋᐊᕐᖓᐅᑎᓂ ᐊᒻᒪᓗ ᑲᔪᓲᓐᓇᖅᑐᒥ ᑮᓇᐅᔭᖃᖅᑎᑦᑎᓂᕐᒥᑦ ᐃᒪᐃᓕᐅᕐᓂᕐᒧᑦ: 

ᐱᐅᓯᕚᓪᓕᖅᑎᑦᑎᓂᕐᒧᑦ ᐃᓅᓯᕐᒧᑦ ᖃᓄᐃᓕᖓᓂᐅᔪᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒥᒐᙱᓐᓂᖏᑦ ᐃᓄᖕᓄᑦ; ᓴᙱᓂᖅᓴᐅᓕᖅᑎᑕᐅᓗᑎ ᐱᓪᓗᐊᑕᕆᔭᐅᔪᑦ 

ᐳᕙᓪᓗᓐᓇᖅᑐᒧᑦ ᐱᓕᕆᐊᖑᔪᓄᑦ ᐊᒻᒪᓗ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᔨᑦᑎᕋᕐᓂᕐᒧᑦ; ᐋᖅᑭᒃᓯᓂᕐᒥ, 

ᐊᑐᓕᖅᑎᑦᑎᓂᕐᒥ, ᓇᐅᑦᑎᖅᓱᐃᓂᕐᒥ ᐊᒻᒪᓗ ᖃᐅᔨᓴᐃᓂᕐᒥ ᐸᕐᓇᐅᑎᓄᑦ ᒪᐅᖓᑦᑎᐊᖓᔪᓂ-, 

ᐊᑯᓐᓂᖅᓱᖅᑐᓂ- ᐊᒻᒪᓗ ᐅᖓᓯᒃᑐᒨᖓᓂᖅᓴᓂ ᐱᓕᕆᐊᖃᕐᓂᕐᒧᑦ ᐱᔪᓐᓇᖅᑎᑦᑎᔪᒥ ᓄᓇᓕᖕᓂ ᐊᒻᒪᓗ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐋᖅᑭᒃᓱᖅᓯᒪᔪᓂ ᐱᓕᕆᖃᑎᒌᓐᓂᐊᕐᒪᑕ; ᐊᒻᒪᓗ ᐱᑕᖃᕈᓐᓃᖅᑎᑦᑎᓗᑎ 

ᐋᖅᑭᒃᓱᐃᓂᒃᑯᑦ ᐊᒻᒪᓗ ᐃᑲᔪᖅᓱᐃᓂᕐᒥ ᐃᓐᓄᒃᓯᒪᑎᑦᑎᓂᕐᒥ ᓄᓇᓕᐅᑉ ᑭᒡᓕᖓᓂ. 

 

ᖃᐅᔨᒪᒋᐊᑦᑎᐊᕐᓂᕐᒥ ᐳᕙᓪᓗᓐᓇᖅᑐᒧᑦ ᐱᓕᕆᐊᖑᔪᑦ ᐃᓄᐃᑦ ᓄᓇᖕᒐᓂ ᐊᔾᔨᒌᓪᓗᓂ ᑐᙵᕕᒋᔭᐅᔪᓄᑦ 

ᖃᓄᐃᓕᐅᕈᑎᓄᑦ, ᐋᓐᓂᐊᕕᖕᓂ ᐊᑐᖅᑕᐅᔭᕆᐊᓕᖕᓂ ᐊᒻᒪᓗ ᐸᖅᑭᔭᐅᓂᕐᒧᑦ ᐊᒻᒪᓗ ᑕᐃᒪᐃᑎᑦᓯᑦᑕᐃᓕᒪᓂᕐᒧᑦ 

ᐱᔨᑦᑎᕋᐅᑏᑦ ᐃᓄᖃᕐᓂᖏᑦ ᐋᖅᑭᒃᓱᖅᑕᐅᓯᒪᔪᑦ ᑲᓇᑕᒥ ᐊᒻᒪᓗ ᓄᓇᕐᔪᐊᕐᒥ ᒪᓕᒋᐊᓕᖕᓂ ᐱᒻᒪᕆᐅᔪᑦ 

ᐊᑐᐃᓐᓇᐅᑎᑦᑎᓂᕐᒥ ᐱᐅᑦᑎᐊᖅᑐᒥ ᐸᖅᑭᔭᐅᓂᕐᒧᑦ ᐊᒻᒪᓗ ᑎᑭᐅᒪᓂᕐᒧᑦ ᑖᔅᓱᒥᖓ 2025-ᒥ ᑎᑭᑕᐅᓇᓱᒃᑐᖅ 

ᐊᒻᒪᓗ 2030-ᒥ ᐳᕙᓪᓗᓐᓇᖅᑐᒥ ᐱᑕᖃᕈᓐᓃᕐᓂᕐᒧᑦ ᑐᕌᖅᑕᐅᔪᒧᑦ.  

ᐊᑐᓕᖁᔭᐅᔪᖅ: ᓴᙱᓂᖅᓴᐅᓕᖅᑎᑕᐅᓗᓂ ᐊᕕᒃᑐᖅᓯᒪᔪᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᔨᑦᑎᕋᕐᓂᐅᔪᑦ 

ᐋᖅᑭᒃᓱᖅᓯᒪᓂᖏᑦ ᐊᒻᒪᓗ ᐃᓐᓄᒃᓱᐃᓗᑎ ᓴᙱᔪᒧᑦ, ᐊᔾᔨᒌᒃᑐᒥ, ᖃᐅᔨᔭᐅᓂᑯᓂ ᑐᙵᕕᖃᕐᓗᑎ, ᐃᓄᖕᓂ 

ᑐᓴᐅᒪᑎᑕᐅᓗᑎ ᐊᒻᒪᓗ ᒪᑭᒪᑎᑕᐅᒍᓐᓇᖅᑐᓂ ᐳᕙᓪᓗᓐᓇᖅᑐᖃᖅᑎᑦᓯᑦᑕᐃᓕᒪᓂᕐᒧᑦ ᐊᒻᒪᓗ ᐸᖅᑭᔭᐅᓂᕐᒧᑦ 

ᐱᓕᕆᐊᖃᕐᓂᕐᒧᑦ ᐃᓱᒪᒋᔭᖃᕐᓗᑎ ᐃᓄᓕᒫᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥ. 

ᐱᓪᓗᐊᑕᕆᔭᐅᔪᑦ ᐊᕕᒃᑐᖅᓯᒪᔪᓂ ᐳᕙᓪᓗᓐᓇᖅᑐᒥ ᐱᑕᖃᕈᓐᓃᖅᑎᑦᑎᓂᕐᒧᑦ ᖃᓄᐃᓕᐅᕆᐊᕐᓂᕐᒧᑦ ᐸᕐᓇᐅᑏᑦ: 

1.1 ᒪᓕᒐᓕᕆᔩᑦ ᐊᖏᖅᓯᒪᓂᖏᑦ ᖁᑦᑎᖕᓂᐅᔪᓕᒫᓂ ᒐᕙᒪᓂ ᑮᓇᐅᔭᖅᑖᕐᓗᑎᓗ ᐊᒻᒪᓗ 

ᑮᓇᐅᔭᖃᖅᑎᑕᐅᖏᓐᓇᐅᔭᕐᓗᑎ ᐱᐅᓯᕚᓪᓕᖅᑎᑕᐅᓗᓂ ᐳᕙᓪᓗᓐᓇᖅᑐᒧᑦ ᐸᖅᑭᔭᐅᓂᕐᒧᑦ ᐊᒻᒪᓗ 

ᐱᑕᖃᖅᑕᐃᓕᒪᑎᑦᓯᓂᕐᒧᑦ ᐱᓕᕆᐊᖑᔪᓂ ᐃᓄᐃᑦ ᓄᓇᖕᒐᓂ ᐃᓚᒋᓗᓂᐅᒃ ᓴᙱᓂᖅᑖᖅᑎᑦᑎᓂᕐᒥ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᖃᕋᓴᐅᔭᓕᕆᓂᕐᒧᑦ ᓄᓇᓖᑦ ᐊᑐᖅᐸᒃᑕᖏᑦ ᐊᐅᓚᔪᓐᓇᖁᓪᓗᒋᑦ 

ᓯᕗᓪᓕᐅᔾᔭᐅᔭᕆᐊᓕᒃ ᖃᓄᐃᓕᐅᕆᐊᕐᓂᕐᒧᑦ 1:  ᐱᐅᓯᕚᓪᓕᖅᑎᑕᐅᓗᓂ ᐳᕙᓪᓗᓐᓇᖅᑐᒧᑦ 

ᐸᖅᑭᔭᐅᓂᕐᒧᑦ ᐊᒻᒪᓗ ᐱᑕᖃᖅᑕᐃᓕᒪᑎᑦᓯᓂᕐᒧᑦ 

ᐱᓕᕆᐊᖑᔪᓂ  

1.2 ᐱᓕᕆᐊᖑᔪᒧᑦ ᓯᕗᓕᖅᑎ (ᓲᕐᓗ, ᑎᓕᐅᖅᑕᐅᓯᒪᔪᖅ ᓘᒃᑖᖅ ᐊᒻᒪᓗ ᐋᓐᓂᐊᓯᐅᖅᑎᓄᑦ ᓯᕗᓕᖅᑏᑦ 

ᐊᕕᒃᑐᖅᓯᒪᔪᓄᑦ ᐳᕙᓪᓗᓐᓇᖅᑐᒧᑦ ᐱᓕᕆᐊᖑᔪᓄᑦ ᓇᓗᓇᐃᔭᖅᓯᒪᑦᑎᐊᖅᑐᓂ ᐱᓕᕆᐊᒃᓴᖃᕐᓗᑎ 

ᐊᒻᒪᓗ ᑲᒪᒋᔭᕆᐊᓕᖏᓐᓂ)  

1.3 ᓈᒻᒪᒃᑐᒥ ᐊᒻᒪᓗ ᐊᔾᔨᒌᒃᑐᒥ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᓄᖕᓂ ᐃᑲᔪᕈᑎᒃᓴᓂ ᐊᒻᒪᓗ 

ᓱᖅᑯᐃᖅᓯᓂᕐᒧᑦ/ᒪᒥᓴᐃᓂᕐᒧᑦ ᓱᓇᒃᑯᑖᑦ (ᑕᑯᒋᐊᕐᓗᒍ ᓯᕗᓪᓕᐅᔾᔭᐅᔭᕆᐊᓕᒃ ᖃᓄᐃᓕᐅᕆᐊᕐᓂᕐᒧᑦ 4 

ᑐᑭᓯᒋᐊᕈᑎᒃᓴᓄᑦ ᐃᓐᓄᒃᓱᐃᓂᕐᒧᑦ) 

1.4 ᐋᓐᓂᐊᖃᕐᓇᙱᑦᑐᓕᕆᔩᑦ ᐃᒃᐱᒍᓱᓕᖅᑎᑕᐅᓯᒪᔪᑦ ᐳᕙᓪᓗᓐᓇᖅᑐᒥ ᐊᒻᒪᓗ ᒪᓕᒋᐊᓕᖕᓂ 

ᐊᔪᙱᓐᓂᐅᔭᕆᐊᓕᖕᓂ ᐋᓐᓂᐊᖃᕐᓇᙱᑦᑐᓕᕆᔨᓄᑦ ᑲᔪᓯᑎᑦᑎᓂᕐᒧᑦ ᐳᕙᓪᓗᓐᓇᖅᑐᒥ ᐸᖅᑭᔭᐅᓂᕐᒧᑦ 

(ᑕᑯᒋᐊᕐᓗᒍ ᓯᕗᓪᓕᐅᔾᔭᐅᔭᕆᐊᓕᒃ ᖃᓄᐃᓕᐅᕆᐊᕐᓂᕐᒧᑦ 4 ᑐᑭᓯᒋᐊᕈᑎᒃᓴᓄᑦ 

ᐃᓕᓐᓂᐊᕐᓂᕐᒧᑦ/ᐱᓕᒻᒪᒃᓴᐃᓂᕐᒧᑦ) 

1.5 ᓇᓕᒧᒌᒃᑐᒥ ᐊᑐᐃᓐᓇᖃᕐᕕᐅᓂᕐᒥ ᐱᐅᓂᖅᐹᓂ ᐊᒻᒪᓗ ᓄᑖᓂ/ᓴᖅᑭᕙᓪᓕᐊᔪᓂ ᓱᖅᑯᐃᖅᓯᓂᕐᒧᑦ 

ᐃᑲᔪᕈᑎᒃᓴᓂ ᐃᓚᒋᓗᓂᐅᒃ ᖃᕋᓴᐅᔭᑎᒍᑦ ᑕᕐᕋᖅᑐᐃᓂᕐᒥ ᐊᒻᒪᓗ ᐅᕆᐊᖅᑕᒥ ᐃᑲᔫᑎᒃᓴᖅ, GeneXpert 

ᐊᒻᒪᓗ ᐊᐅᖕᒧᑦ ᖃᐅᔨᓴᕈᑎ (IGRA) ᐊᒻᒪᓗ ᐃᓗᐃᑦᑐᑦ ᐃᔭᕈᕙᐅᔭᕐᓂ ᐆᒪᔪᑦ ᓴᓇᓯᒪᓂᖓᑕ ᓈᒪᓂᖏᑕ 

ᐋᖅᑭᒃᓱᖅᓯᒪᓂᖏᑦ – ᐃᑲᔪᖅᓱᖅᑕᐅᓯᓐᓈᑦ ᓈᒻᒪᒃᑐᒥ ᓄᓇᓖᑦ ᐊᑐᖅᐸᒃᑕᖏᑦ ᐊᐅᓚᔪᓐᓇᖁᓪᓗᒋᑦ ᐊᒻᒪᓗ 

ᐊᐅᖏᖅᓰᕕᖕᒥ, ᑕᕐᕋᖅᑑᑎᓕᕆᕝᕕᖕᒥ ᐊᒻᒪᓗ ᐄᔭᒐᖅᑖᕐᕕᖕᒥ ᐃᖅᑲᓇᐃᔭᖅᑎᓂ – ᐊᒻᒪᓗ ᐊᔾᔨᒌᒃᑐᓂ 

ᒪᓕᒋᐊᓕᖕᓂ ᐊᑐᕐᓂᕐᒧᑦ 

1.6 ᓇᓕᒧᒌᒃᑐᒥ ᐊᑐᐃᓐᓇᖃᕐᕕᐅᓂᕐᒥ ᓄᑖᓄᑦ ᐳᕙᓪᓗᓐᓇᖅᑐᒧᑦ/ᐊᐃᑦᑐᕐᓗᖕᓇᙱᑦᑐᖅ ᐳᕙᓪᓗᓐᓇᖅᑐᖅ 

ᐋᓐᓂᐊᒧᑦ ᐃᓅᓕᓴᐅᑏᑦ/ᒪᒥᓴᐃᓂᕐᒧᑦ ᓇᓖᕌᕈᑎᒃᓴᑦ ᐃᓄᐃᑦ ᓄᓇᖓᓂ ᓲᕐᓗ ᑖᓐᓇ 3HP ᐊᒻᒪᓗ 

ᐋᖅᑭᒃᓱᖅᓯᒪᔪᓂ ᐄᖅᑲᖅᑕᐅᒋᐊᓕᖕᓂ ᑲᑎᙵᖃᑎᒌᒃᑐᓂ ᒪᒥᓴᐃᓂᕐᒧᑦ ᐳᕙᓪᓗᓐᓇᖅᑐᒥ ᓄᑕᖅᑲᓂ, 

ᐃᑲᔪᖅᓱᖅᑕᐅᓗᓂ ᓈᒻᒪᒃᑐᒥ ᓄᓇᓖᑦ ᐊᑐᖅᐸᒃᑕᖏᑦ ᐊᐅᓚᔪᓐᓇᖁᓪᓗᒋᑦ ᐊᒻᒪᓗ ᐊᔾᔨᒌᒃᑐᓂ 

ᒪᓕᒋᐊᓕᖕᓂ ᐊᑐᕐᓂᕐᒧᑦ 

1.7 ᑐᙵᕕᒋᔭᐅᔪᑦ ᑎᑎᕋᖅᓯᒪᔪᓂ ᖃᐅᔨᓴᖅᑕᐅᓂᑯᓂ ᓄᐊᑕᐅᓯᒪᔪᓂᑦ ᐊᒻᒪᓗ ᑐᑭᓯᒋᐊᕈᑎᒃᓴᑦ 

ᐱᓪᓗᐊᑕᕐᓄᑦ ᐱᓕᕆᐊᖑᔪᓂ ᐱᕙᓪᓕᐊᑎᑦᑎᓂᕐᒧᑦ (ᓲᕐᓗ, ᐋᖅᑭᒃᓱᐃᓂᕐᒥ ᓈᒻᒪᒋᔭᐅᔪᓂ 

ᐊᑐᖅᑕᐅᔭᕆᐊᓕᖕᓂ ᐸᖅᑭᔭᐅᓂᕐᒧᑦ ᒪᓕᒋᐊᓕᖕᓂ) ᐊᒻᒪᓗ ᐃᓗᓕᖃᐅᖅᑎᐊᖅᑐᓂ ᐊᕕᒃᑐᖅᓯᒪᔪᓂ 

ᐳᕙᓪᓗᓐᓇᖅᑐᒥ ᐱᑕᖃᕈᓐᓃᖅᑎᑦᑎᓂᕐᒧᑦ ᖃᓄᐃᓕᐅᕆᐊᕐᓂᕐᒧᑦ ᐸᕐᓇᐅᑎᓂ ᐊᑐᐃᓐᓇᐅᑎᑦᑎᓂᕐᒧᑦ 

ᐱᒋᐊᕈᑎᒃᓴᓂ ᐱᕙᓪᓕᐊᓂᐅᔪᑦ ᐆᒃᑐᖅᑕᐅᔪᓐᓇᕐᒪᖔᖅ (ᓲᕐᓗ, ᐊᕕᒃᑐᖅᓯᒪᔪᓂ SWOT ᖃᐅᔨᓴᕈᑎᓂ)  

1.8 ᑎᑎᕋᖅᓯᒪᔪᓂ ᖃᐅᔨᓴᖅᑕᐅᓂᑯᓂ ᓄᐊᑕᐅᓯᒪᔪᓂᑦ ᐊᐅᓚᑦᑎᓂᕐᒧᑦ ᐱᓕᕆᔾᔪᓯᐅᔪᑦ, ᐱᓕᕆᓂᐅᔪᑦ ᐊᒻᒪᓗ 

ᓇᓗᓇᐃᕈᑏᑦ ᓇᐅᑦᑎᖅᓱᕐᓂᕐᒧᑦ ᐊᒃᑐᐃᓂᐅᔪᒥ ᓴᖅᑭᔮᖅᑐᓂ ᐊᒻᒪᓗ ᓄᑖᓄᑦ ᐱᓕᕆᐊᒃᓴᓄᑦ 

ᐱᓕᕆᐊᖃᕐᓂᕐᒧᑦ ᐊᒻᒪᓗ ᖃᓄᐃᓕᐅᕆᐊᕐᓂᕐᒧᑦ 

1.9 ᐋᓐᓂᐊᓂ ᖃᐅᔨᓴᖅᑎᐅᔪᓂ ᐃᑲᔪᖅᑕᐅᓂᕐᒧᑦ ᐳᕙᓪᓗᓐᓇᖅᑐᒧᑦ ᐊᑐᓂ ᐊᕕᒃᑐᖅᓯᒪᔪᓂ ᐊᒻᒪᓗ ᐃᓄᐃᑦ 

ᓄᓇᖕᒐ ᐃᓗᐃᑦᑑᓗᓂ 

1.10 ᐃᓗᓕᖏᑦ ᐊᒻᒪᓗ ᐋᖅᑭᒃᓱᖅᓯᒪᓂᖏᑦ ᓇᐅᑦᑎᖅᓱᐃᓂᕐᒧᑦ ᐊᒻᒪᓗ ᖃᐅᔨᓴᐃᓂᕐᒧᑦ ᐱᓕᕆᐊᖑᔫᑉ 

ᖃᓄᐃᑉᐸᓪᓕᐊᓂᕆᔭᖓᓂ ᐊᒻᒪᓗ ᐱᕙᓪᓕᐊᓂᕆᔭᖏᑦ ᑐᕌᖅᑕᐅᔪᓂ ᐊᒻᒪᓗ ᐊᑐᖅᑕᐅᔪᒪᔪᑦ ᑐᕌᒐᒃᓴᐃᑦ, 

ᐊᒻᒪᓗ ᐱᑕᖃᕈᓐᓃᖅᑎᑦᑎᓂᕐᒥ ᑎᑭᑕᐅᓇᓱᒃᑐᑦ ᐊᒻᒪᓗ ᑐᕌᖅᑕᐅᔪᑦ (ᓲᕐᓗ, ᐊᕕᒃᑐᖅᓯᒪᔪᑦ ᐅᖃᐅᔾᔪᐃᔨᒃᑯᑦ 

ᑎᒥᖏᑦ ᑭᒡᒐᖅᑐᐃᔨᖃᑦᑎᐊᕐᓗᑎ ᐊᕐᕌᒍᑕᒫᑦ ᕿᒥᕐᕈᐊᕐᓂᕐᒧᑦ ᐱᓕᕆᐊᖑᔫᑉ ᖃᓄᐃᑉᐸᓪᓕᐊᓂᕆᔭᖓᓂ) 

1.11 ᒪᓕᑦᑎᐊᕐᓗᓂ, ᖃᐅᔨᔭᐅᓂᑯᓂ ᑐᙵᕕᖃᕐᓗᓂ ᐊᒻᒪᓗ ᓇᓕᒧᒌᒃᑐᒥ ᐃᑉᐱᒍᓱᑦᑎᐊᕐᓗᓂ ᐋᓐᓂᐊᕕᖕᒥ 

ᐸᖅᑭᔭᐅᓂᕐᒧᑦ ᒪᓕᒋᐊᓖᑦ ᖃᐅᔨᔭᐅᔪᓄᑦ, ᒪᒥᓴᐃᓂᕐᒧᑦ ᐊᒻᒪᓗ ᑕᐃᒪᐃᑎᑦᓯᑦᑕᐃᓕᒪᓂᕐᒧᑦ 

ᐊᑐᖃᓯᐅᑎᔪᓂ ᐃᓅᓯᕐᒧᑦ ᐃᑲᔪᕐᓂᕐᒧᑦ ᐊᒻᒪᓗ ᓴᐳᔾᔨᓂᕐᒧᑦ, ᐋᖅᑭᒃᓱᖅᑕᐅᓯᒪᓗᑎ ᑖᒃᑯᓄᖓ 

ᐋᓐᓂᐊᖅᑐᓕᕆᓂᕐᒧᑦ ᐳᕙᓪᓗᓐᓇᖅᑐᒧᑦ ᐊᒻᒪᓗ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᔨᑦᑎᕈᑕᐅᔪᓄᑦ ᐃᓄᐃᑦ 

ᓄᓇᖕᒐᓂ, ᐊᒻᒪᓗ ᑐᕌᖓᓗᑎ ᑐᙵᕕᒋᔭᐅᔪᓂ ᐃᓄᖕᓂ ᑐᙵᕕᖃᕐᓂᕐᒥ ᐸᖅᑭᔭᐅᓂᕐᒧᑦ 

1.12 ᐊᑐᐃᓐᓇᖃᕐᕕᐅᓂᕐᒥ ᐋᓐᓂᐊᕕᖕᓂ ᖃᕋᓴᐅᔭᓕᕆᔾᔪᑎᓄᑦ ᐃᑲᔪᖅᑕᐅᓂᕐᒧᑦ ᐊᑦᑎᓂᖅᓴᐅᓕᖁᓪᓗᒋᑦ 

ᓱᖅᑯᐃᖅᓯᓂᕐᒧᑦ/ᒪᒥᓴᐃᓂᕐᒧᑦ ᑭᖑᕙᕈᑕᐅᔪᓂ ᐊᒻᒪᓗ ᐃᑲᔪᕐᓂᕐᒧᑦ ᐊᐅᓚᑦᑎᓂᕐᒥᑦ ᐱᔭᕆᐊᑐᔪᓂ 

ᖃᐅᔨᔭᐅᔪᓂ, ᖃᓂᒋᔭᖃᕐᓂᕐᒧᑦ ᖃᐅᔨᓴᕐᓂᕐᒥ ᐊᒻᒪᓗ ᓯᐊᒻᒪᒃᐸᓪᓕᐊᑎᓪᓗᒍ ᖃᐅᔨᓂᕐᒥ/ᑲᒪᒋᔭᖃᕐᓂᕐᒥ 

1.13 ᑲᒪᒋᔭᖃᕐᓂᕐᒥ ᐸᖅᑭᔭᐅᓂᕐᒧᑦ/ᐊᓂᑎᑕᐅᓂᕐᒧᑦ ᐸᕐᓇᐃᓂᖅ ᑕᑯᔭᐅᕕᒃᑲᓐᓂᕐᓂ ᐃᑲᔪᖅᓱᓂᐊᖅᑐᓂ 

ᑲᔪᓰᓐᓇᖅᑐᒥ ᐸᖅᑭᔭᐅᓂᕐᒧᑦ (ᓲᕐᓗ, ᐊᑐᕐᓂᕐᒥ ᒪᒥᓴᐃᓂᕐᒧᑦ/ᖃᐅᔨᒋᐊᕐᕕᐅᒃᑲᓐᓂᓂᕐᒧᑦ ᒪᓕᒋᐊᓕᖕᓂ 

ᒪᓕᑦᑎᐊᕐᓗᑎ ᑕᐃᒃᑯᓂᖓ ᐋᓐᓂᐊᔫᑉ ᐅᑎᕐᕕᒋᓂᐊᖅᑕᖓᓄ) 

1.14 ᐱᓕᕆᐊᖃᕐᓂᕐᒥ ᐊᒻᒪᓗ ᖃᓄᐃᓕᐅᕆᐊᕐᓂᕐᒥ ᓴᙱᓂᖅᓴᐅᓕᖅᑎᑦᑎᓂᕐᒥ ᐳᕙᓪᓗᓐᓇᖅᑐᒧᑦ 

ᐱᓕᕆᐊᖑᔪᓂ ᐊᒻᒪᓗ ᒥᒃᖠᒋᐊᖅᑎᕆᓂᕐᒧᑦ ᐊᒃᑐᐃᓂᐅᔪᓂ ᐳᕙᓪᓗᓐᓇᖅᑐᒧᑦ ᐊᒻᒪᓗ 

ᐱᐅᓯᕚᓪᓕᖅᑎᑦᑎᓂᕐᒥ ᑕᒪᐃᓐᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᓄᖕᓂ (ᓲᕐᓗ, ᐊᑐᖃᓯᐅᑎᓗᓂ ᑐᐹᑯᒥ 

ᐊᑐᙱᓐᓂᖅᓴᐅᓂᕐᒧᑦ ᐊᒻᒪᓗ ᑎᒥᒥᒍᑦ ᓱᑲᖃᓗᐊᕐᓂᕐᒧᑦ ᐊᐅᓚᑦᑎᓂᕐᒥ) 

1.15 ᑲᑐᔾᔨᖃᑎᖃᕐᓂᖅ ᐊᕕᒃᑐᖅᓯᒪᔪᓂ ᐊᒻᒪᓗ ᐊᓯᖏᓐᓂ (ᓲᕐᓗ, ᓄᓇᕐᔪᐊᕐᒥ ᐅᑭᐅᖅᑕᖅᑐᒥ ᖃᐅᔨᓴᕐᓂᕐᒧᑦ 

ᐳᕙᓪᓗᓐᓇᖅᑐᒧᑦ ᐱᓕᕆᖃᑎᒌᒃᑐᓄᑦ ᑲᑎᙵᔪᓄᑦ) ᐃᒪᐃᓕᐅᕐᓂᕐᒧᑦ: ᓇᓗᓇᐃᖅᓯᓂᕐᒥ ᐊᒻᒪᓗ 

ᐊᑐᖃᑎᒌᓐᓂᕐᒥ ᐱᐅᓂᖅᐹᓂ ᐊᒻᒪᓗ ᓴᖅᑭᕙᓪᓕᐅᔪᓂ ᐱᓕᕆᔾᔪᓯᐅᔪᓂ ᐳᕙᓪᓗᓐᓇᖅᑐᒧᑦ 

ᐸᖅᑭᔭᐅᓂᕐᒧᑦ ᐊᒻᒪᓗ ᐱᑕᖃᕈᓐᓃᖅᑎᑦᑎᓂᕐᒧᑦ, ᓴᓇᓂᕐᒥ ᐸᕐᓇᐅᓂᕐᒧᑦ ᑲᑐᔾᔨᖃᑎᒌᓂᐅᔪᓂ, ᓴᖅᑮᓂᕐᒥ 

ᓴᙱᓂᖅᓴᓂ ᑲᑐᔾᔨᖃᑎᒌᓂᐅᔪᓂ, ᐅᓄᕐᓂᖅᓴᐅᓕᕐᓗᑎ ᐊᑐᖃᓯᐅᑎᓂᕐᒥ ᐳᕙᓪᓗᓐᓇᖅᑐᒥ ᖃᐅᔨᓴᕐᓂᕐᒥ 

ᓴᖅᑭᔮᕙᒌᖅᑐᓄᑦ ᐱᓕᕆᐊᖑᔪᓄᑦ, ᐊᒻᒪᓗ ᐊᕝᕕᐊᕈᑎᖃᙱᓐᓂᖅᓴᐅᓕᕐᓗᓂ 

ᖃᐅᔨᓴᕋᐃᓂᕐᒧᑦ/ᒪᒥᓴᐃᓂᕐᒧᑦ ᑖᒃᑯᓂᖓ ᐊᐃᑦᑐᕐᓗᖕᓇᙱᑦᑐᖅ ᐳᕙᓪᓗᓐᓇᖅᑐᖅ 

ᐋᓐᓂᐊᖅ/ᐳᕙᓪᓗᓐᓇᖅᑐᖅ ᐋᓐᓂᐊᖃᕐᓇᙱᑦᑐᓕᕆᓂᐅᔪᓕᒫᒥ 

1.16 ᐱᓕᕆᖃᑎᒌᓐᓂᐅᔪᑦ ᓄᓇᓕᖕᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ ᐱᓕᕆᔨᓂ, 

ᐃᓄᓕᒫᓄᑦ ᐋᓐᓂᐊᖃᕐᓇᙱᑦᑐᓕᕆᔨᓂ, ᐊᑐᓕᖅᑎᑦᑎᓂᕐᒧᑦ ᐱᓕᕆᖃᑎᒌᓐᓂᐅᔪᓂ, ᖃᐅᔨᓴᖅᑎᓂ, 

ᐃᑲᔪᖅᑕᐅᕕᖕᓂ ᐱᔨᑦᑎᕋᐅᑎᓂ, ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᓕᕆᕝᕖᑦ, ᐊᒻᒪᓗ 

ᐊᔾᔨᐅᙱᑦᑐᒥ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ ᑲᑐᔾᔨᖃᑎᒌᖑᔪᓂ ᐱᔨᑦᑎᕋᖅᐸᒃᑐᓂ 

ᐱᓗᐊᖅᑐᒥ ᐊᑦᑐᖅᑕᐅᓴᕋᐃᑦᑐᓂ ᑲᑎᙵᔪᓂ 

1.17 ᑎᓕᐅᖅᑕᐅᓯᒪᔪᖅ ᐊᕕᒃᑐᖅᓯᒪᔪᓂ ᐳᕙᓪᓗᓐᓇᖅᑐᒥ ᐱᑕᖃᕈᓐᓃᖅᑎᑦᑎᓂᕐᒧᑦ ᓯᕗᓕᖅᑎᐅᔪᑦ 

ᑲᒪᒋᔭᖃᕐᓂᕐᒧᑦ ᐱᑕᖃᕈᓐᓃᖅᑎᑦᑎᓂᕐᒧᑦ ᐊᒃᓱᕉᑕᐅᔪᓄᑦ 

1.18 ᑲᒪᒋᔭᖃᕐᓂᕐᒥ ᐃᑲᔪᖅᓱᓂᕐᒧᑦ ᖃᓄᐃᓕᐅᕈᑕᐅᔪᓂ ᐃᓄᒋᐊᓄᑦ ᑲᒪᒋᔭᐅᔭᕆᐊᓕᖕᓄᑦ (ᓲᕐᓗ, ᓄᓇᓕᓕᒫᖅ 

ᖃᐅᔨᓴᖅᑕᐅᒋᐊᖃᕐᓂᖓ, ᓯᐊᒻᒪᒃᐸᓪᓕᐊᑎᓪᓗᒍ ᑲᒪᒋᔭᖃᕐᓂᕐᒥ) ᐃᓚᒋᓗᓂᐅᒃ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᓄᖕᓂ ᐃᑲᔪᕈᑎᒃᓴᓂ, ᓱᖅᑯᐃᖅᓯᓂᕐᒧᑦ/ᒪᒥᓴᐃᓂᕐᒧᑦ ᓱᓇᒃᑯᑖᑦ/ᓄᓇᓖᑦ 

ᐊᑐᖅᐸᒃᑕᖏᑦ ᐊᐅᓚᔪᓐᓇᖁᓪᓗᒋᑦ ᐊᒻᒪᓗ ᖃᕋᓴᐅᔭᓕᕆᔾᔪᑎᓄᑦ ᐃᑲᔪᖅᑕᐅᓂᕐᒧᑦ (ᐋᓐᓂᐊᕕᖕᓂ) 

1.19 ᐃᓄᖕᓂ ᓯᕗᓕᖅᑎᖃᕐᓗᑎ ᖃᐅᔨᓴᕐᓂᕐᒧᑦ ᐃᒪᐃᓕᐅᕐᓂᕐᒧᑦ: 

 ᓴᙱᓂᖅᓴᐅᓕᕐᓗᓂ ᐸᖅᑭᔭᐅᓂᕐᒧᑦ ᐊᑐᖅᑕᐅᔪᖅ ᐳᕙᓪᓗᓐᓇᖅᑐᒧᑦ/ᐊᐃᑦᑐᕐᓗᖕᓇᙱᑦᑐᖅ 

ᐳᕙᓪᓗᓐᓇᖅᑐᖅ ᐋᓐᓂᐊᖅ/ᖃᓂᒋᔭᖃᕐᓂᕐᒧᑦ ᖃᐅᔨᓴᕐᓂᖅ; 

 ᓇᓗᓇᐃᖅᓯᓗᑎ ᐅᓗᕆᐊᓇᖅᑐᒦᓐᓂᖅᐹᖑᔪᓂ ᐊᒻᒪᓗ ᐊᔪᕐᓇᕐᓂᖅᐹᖑᔪᓂ ᐅᐸᒍᑎᓂᕐᒧᑦ ᑲᑎᙵᔪᓂ; 

 ᐊᒥᒐᕆᔭᐅᔪᓂ ᑕᑕᑎᕆᓂᕐᒥ ᖃᐅᔨᒪᔭᐅᔪᓂ ᑖᒃᑯᓄᖓ 

ᐊᒃᑐᐃᓂᐅᔪᓄᑦ/ᐱᓕᕆᐊᖑᔪᓐᓇᕐᓂᖓ/ᑲᔪᓯᑎᑕᐅᓂᖓ ᐳᕙᓪᓗᓐᓇᖅᑐᒧᑦ ᐱᓕᕆᐊᖑᔪᓄᑦ 

ᐅᓚᕕᓴᐅᑏᑦ/ᖃᓄᐃᓕᐅᕈᑏᑦ (ᓲᕐᓗ, “ᓇᑉᐸᖅᑎᑕᐅᓲᑦ” ᓄᓇᓕᖕᓂ ᖃᐅᔨᓴᕐᓂᕐᒧᑦ ᐋᓐᓂᐊᕐᕕᕋᓛᑦ, 

ᓴᖅᑭᑎᑕᐅᓂᖓ ᓄᑦᑎᖅᑎᑕᐅᔪᓐᓇᖅᑐᑦ GeneXpert ᐊᐅᓚᐅᑎᓖᑦ ᖃᓂᒋᔭᖃᕐᓂᕐᒧᑦ 

ᐱᓕᕆᐊᖃᕐᓂᕐᒥ); 

 ᖃᐅᔨᓴᐃᓂᕐᒥ ᐳᕙᓪᓗᓐᓇᖅᑐᒥ ᐱᓕᕆᐊᖑᔪᓄᑦ ᐊᑐᐊᒐᑦ/ᐱᓕᕆᓂᐅᔪᑦ;  

 ᖃᐅᔨᓴᓱᒡᓗᒍ ᐊᑐᖅᑕᐅᓂᖓ ᐋᓐᓂᐊᕕᖕᓂ ᐆᒃᑑᑎᐅᔪᓂ, ᑕᑯᓗᒍ ᓄᓇᒦᓐᓂᖏᑦ ᐊᒻᒪᓗ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᓄᖕᓂ ᐃᑲᔪᕈᑎᒃᓴᓄᑦ ᐊᒃᓱᕉᑕᐅᔪᓂ; 

 ᖃᐅᔨᓴᕐᓂᖅ, ᓇᐅᑦᑎᖅᓱᐃᓂᖅ ᐊᒻᒪᓗ ᑐᓐᓂᖅᓴᐃᓂᕐᒥ ᖃᐅᔨᔭᐅᓂᑯᓂ 

ᐱᓕᕆᐊᖃᕐᓂᕐᒥ/ᖃᓄᐃᓕᐅᕆᐊᕐᓂᕐᒥ; 

 ᐊᑐᓕᖅᑎᑦᑎᓂᕐᒥ/ᖁᕝᕙᓯᓐᓂᖅᓴᒥ ᐊᑐᐃᓐᓇᖃᕐᕕᐅᓂᕐᒧᑦ ᓄᑖᓂ ᓱᖅᑯᐃᖅᓯᓂᕐᒧᑦ ᐃᑲᔪᕈᑎᒃᓴᓂ 

ᐊᒻᒪᓗ ᐃᓅᓕᓴᐅᑎᓄᑦ/ᒪᒥᓴᐃᓂᕐᒧᑦ ᓇᓖᕌᕈᑎᒃᓴᓂᑦ; 

 ᖁᕝᕙᓯᕆᐊᕐᓗᑎ ᑐᑭᓯᐅᒪᓂᕆᔭᖏᑦ ᐊᒃᑐᐃᓂᐅᔪᓂ ᐳᕙᓪᓗᓐᓇᖅᑐᖅ ᐃᓄᖕᓄᑦ, ᐊᒻᒪᓗ 

ᐅᓗᕆᐊᓇᕈᑕᐅᔪᓂ ᐳᕙᓪᓗᓐᓇᖅᑐᒧᑦ ᐊᔾᔨᐅᙱᑐᐃᓐᓇᕆᐊᓕᖕᓂ ᐃᓄᖕᓄᑦ ᐊᒻᒪᓗ/ᐅᕝᕙᓘᓐᓃᑦ 

ᐃᓄᐃᑦ ᓄᓇᖕᒐᓄᑦ; ᐊᒻᒪᓗ 

 ᐱᐅᓯᕚᓪᓕᖅᑕᐅᓗᑎ ᑕᐃᒪᐃᑎᑦᓯᑦᑕᐃᓕᒪᓂᕐᒧᑦ ᐸᕐᓇᐅᑎᓂ ᐊᒻᒪᓗ ᐱᓕᕆᐊᖃᕐᓂᕐᒥ 

  

ᐊᑐᓕᖁᔭᐅᔪᖅ: ᐱᒋᐊᖅᑎᑦᑎᓗᑎ ᑕᒪᐃᓐᓂ ᐊᒻᒪᓗ ᒐᕙᒪᓕᒫᓂ ᐊᖏᖅᓯᒪᓂᐅᔪᓂ, ᐱᓕᕆᖃᑎᒌᓐᓂᐅᔪᓂ ᐊᒻᒪᓗ 

ᖃᓄᐃᓕᐅᕆᐊᕐᓂᕐᒧᑦ ᐱᐅᓯᕚᓪᓕᖅᑎᑦᑎᓂᕐᒥ ᐃᓅᓯᕐᒨᖓᔪᑦ ᖃᓄᐃᓕᖓᕈᑕᐅᔪᑦ ᐃᓄᐃᑦ ᖃᓄᐃᙱᑦᑎᐊᕐᓂᖏᓐᓄᑦ 

ᐊᒻᒪᓗ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒥᒐᙱᓐᓂᖏᓐᓂ ᐱᓗᐊᖅᑐᒥ ᑐᕌᒐᖃᕐᓗᑎ ᐊᔪᖅᓴᕈᓐᓃᖅᑎᑦᑎᓂᕐᒧᑦ 

ᐊᒻᒪᓗ ᐊᒃᑐᐃᓂᐅᔪᓂ ᐃᓅᓯᕐᒨᖓᔪᑦ ᖃᓄᐃᓕᖓᕈᑕᐅᔪᑦ ᐃᓄᐃᑦ ᖃᓄᐃᙱᑦᑎᐊᕐᓂᖏᓐᓄᑦ ᐊᒻᒪᓗ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒥᒐᓗᐊᕐᓂᖏᓐᓂ ᖃᐅᔨᒪᔭᐅᔪᓂ ᐅᕝᕙᓘᓐᓃᑦ ᓂᕆᐅᒋᔭᐅᔪᓂ ᑐᕌᖓᓕᕈᑕᐅᔪᓂ 

ᐳᕙᓪᓗᓐᓇᖅᑐᒧᑦ. 

ᐱᓪᓗᐊᑕᕆᔭᐅᔪᑦ ᐊᕕᒃᑐᖅᓯᒪᔪᓂ ᐳᕙᓪᓗᓐᓇᖅᑐᒥ ᐱᑕᖃᕈᓐᓃᖅᑎᑦᑎᓂᕐᒧᑦ ᖃᓄᐃᓕᐅᕆᐊᕐᓂᕐᒧᑦ ᐸᕐᓇᐅᑏᑦ: 

2.1 ᒪᓕᒐᓕᕆᔩᑦ ᐊᖏᖅᓯᒪᓂᖏᑦ ᖁᑦᑎᖕᓂᐅᔪᓕᒫᓂ ᒐᕙᒪᓂ ᑮᓇᐅᔭᖅᑖᕐᓗᑎᓗ ᐊᒻᒪᓗ 

ᑮᓇᐅᔭᖃᖅᑎᑕᐅᖏᓐᓇᐅᔭᕐᓗᑎ ᐊᔪᖅᓴᕈᓐᓃᖅᑎᑦᑎᓂᕐᒧᑦ, ᐱᐅᓯᕚᓪᓕᖅᑎᑦᑎᓂᕐᒥ ᐃᓅᓯᕐᒨᖓᔪᓂ 

ᖃᓄᐃᓕᖓᕈᑕᐅᔪᓂ ᐊᒻᒪᓗ ᓴᖅᑮᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒥᒐᙱᓐᓂᐅᔪᓂ ᐃᓄᐃᑦ 

ᓄᓇᖕᒐᓂ 

2.2 ᑐᓴᖅᑎᑕᐅᓂᖅ, ᐃᓚᐅᑎᑦᑎᓂᖅ ᐊᒻᒪᓗ ᓂᐱᖁᑎᒋᔭᐅᓂᖅ ᐃᓄᑐᐃᓐᓇᕐᓂ, ᓄᓇᓕᖕᓂ ᐊᒻᒪᓗ 

ᐊᓯᖏᓐᓂ ᓇᖕᒥᓂᖃᖃᑕᐅᔪᓂᑦ 

2.3 ᐃᓗᓕᖏᑦ ᐊᒻᒪᓗ ᐋᖅᑭᒃᓱᖅᓯᒪᓂᖏᑦ ᑕᒪᐃᓐᓂ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂ, ᒐᕙᒪᑐᖃᒃᑯᓐᓂ ᐊᒻᒪᓗ 

ᑲᓇᑕᐅᑉ ᓂᒋᐊᓂ/ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᑦ ᒐᕙᒪᐃᑦ, ᐊᓯᖏᓪᓗ ᓇᖕᒥᓂᖃᖃᑕᐅᔪᑦ 

ᓯᕗᓪᓕᐅᔾᔭᐅᔭᕆᐊᓕᒃ ᖃᓄᐃᓕᐅᕆᐊᕐᓂᕐᒧᑦ 2:  ᐊᔪᖅᓴᕈᓐᓃᖅᑎᑦᑎᓗᑎ, ᐱᐅᓯᕚᓪᓕᖅᑎᑦᑎᓗᑎ 

ᐃᓅᓯᕐᒨᖓᔪᑦ ᖃᓄᐃᓕᖓᕈᑕᐅᔪᑦ ᐃᓄᐃᑦ 

ᖃᓄᐃᙱᑦᑎᐊᕐᓂᖏᓐᓄᑦ ᐊᒻᒪᓗ ᓴᖅᑮᓗᑎ 

ᐃᓅᓯᕐᒥ ᐊᒥᒐᙱᓐᓂᐅᔪᓂ  

ᐱᓕᕆᖃᑎᒌᖁᔨᔪᓂ, ᐅᖃᐅᓯᖃᕐᓂᕐᒥ ᐊᒻᒪᓗ ᖃᓄᐃᓕᐅᕆᐊᕐᓂᕐᒥ ᐳᕙᓪᓗᓐᓇᖅᑐᒥ 

ᐱᑕᖃᕈᓐᓃᖅᑎᑦᑎᓂᕐᒧᑦ 

2.4 ᑎᑎᕋᖅᓯᒪᔪᓂ ᖃᐅᔨᓴᖅᑕᐅᓂᑯᓂ ᓄᐊᑕᐅᓯᒪᔪᓂᑦ ᐊᐅᓚᑦᑎᓂᕐᒧᑦ ᐱᓕᕆᔾᔪᓯᐅᔪᑦ, ᐱᓕᕆᓂᐅᔪᑦ ᐊᒻᒪᓗ 

ᓇᓗᓇᐃᕈᑏᑦ ᐋᖅᑭᒃᓱᐃᓂᕐᒧᑦ ᐊᒻᒪᓗ ᓇᐅᑦᑎᖅᓱᐃᓂᕐᒧᑦ ᐱᓪᓗᐊᑕᓂ ᐃᓄᒋᐊᕐᓂᐅᔪᓂ ᐊᒻᒪᓗ ᐃᓅᓯᕐᒧᑦ 

ᑮᓇᐅᔾᔭᓂᕐᒧᑦ ᖃᓄᐃᓕᖓᓂᕆᔭᖏᓐᓂ 

2.5 ᐱᓕᕆᐊᖃᕐᓂᕐᒥ ᐊᒻᒪᓗ ᖃᓄᐃᓕᐅᕆᐊᕐᓂᕐᒥ ᐅᔾᔨᕈᓱᓕᖅᑎᑦᑎᓂᕐᒧᑦ ᓄᓇᓕᖕᓂ ᐊᒻᒪᓗ 

ᑲᑐᔾᔨᖃᑎᒋᔭᐅᔪᓂ ᑲᓲᒪᖃᑎᒌᓐᓂᖏᓐᓂ ᐳᕙᓪᓗᓐᓇᖅᑐᖅ ᐊᒻᒪᓗ ᐊᔪᖅᓴᕐᓂᐅᔪᖅ, ᐃᓅᓯᕐᒨᖓᔪᑦ 

ᖃᓄᐃᓕᖓᕈᑕᐅᔪᑦ ᐃᓄᐃᑦ ᖃᓄᐃᙱᑦᑎᐊᕐᓂᖏᓐᓄᑦ (SDOIH) ᐊᒻᒪᓗ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᐊᒥᒐᙱᓐᓂᖏᑦ, ᐊᒻᒪᓗ ᐊᑐᐃᓐᓇᐅᑎᑦᑎᔪᓂ ᓇᓕᒧᒌᒃᑐᒥ ᐊᑐᐃᓐᓇᖃᕐᓂᕐᒥ ᐃᓅᓯᕐᒥ ᓴᐳᔾᔨᓂᕐᒧᑦ 

ᐳᕙᓪᓗᓐᓇᖅᑐᒧᑦ ᐸᖅᑭᔭᐅᓂᕐᒧᑦ 

2.6 ᑲᑐᔾᔨᖃᑎᖃᕐᓂᖅ ᐊᓯᓐᓂ ᓇᓗᓇᐃᖅᓯᓂᕐᒧᑦ ᐊᒻᒪᓗ ᖃᐅᔨᖃᑎᒌᓐᓂᕐᒥ ᐱᐅᓂᖅᐹᓂ ᐊᒻᒪᓗ 

ᐊᓯᔾᔨᖅᐸᓪᓕᐊᔪᓂ ᐱᐅᓯᐅᔪᓂ ᐊᔪᖅᓴᕈᓐᓃᖅᑎᑦᑎᓂᕐᒧᑦ, ᐱᐅᓯᕚᓪᓕᖅᑎᑦᑎᓂᕐᒥ ᐃᓅᓯᕐᒨᖓᔪᑦ 

ᖃᓄᐃᓕᖓᕈᑕᐅᔪᑦ ᐃᓄᐃᑦ ᖃᓄᐃᙱᑦᑎᐊᕐᓂᖏᓐᓄᑦ (SDOIH) ᐊᒻᒪᓗ ᓴᖅᑮᓂᕐᒥ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒥᒐᙱᓐᓂᐅᔪᓂ 

2.7 ᐃᖅᑲᓇᐃᔭᕐᓂᖅ ᐊᒻᒪᓗ ᑮᓇᐅᔾᔭᓂᕐᒧᑦ ᓯᐊᒻᒪᒃᓯᒪᓂᖓ ᐃᑉᐱᒍᓱᑦᑎᐊᖅᑐᒥ ᐃᓄᐃᑦ ᐃᓕᖅᑯᓯᖓᓂ 

ᐊᒻᒪᓗ ᐊᕙᑎᓕᕆᓂᕐᒧᑦ ᐃᓱᒫᓘᑕᐅᔪᓂ, ᐱᒻᒪᕆᐅᓂᖓᓄᑦ ᓂᕆᔭᐅᕙᒃᑐᑦ ᓂᕿᑦᑎᐊᕙᐃᓪᓗ ᐃᓄᐃᑦ 

ᑎᒥᖏᓐᓄᑦ − ᑕᐃᒪᐃᓕᖓᕈᑕᐅᔪᖅ ᐊᓐᓇᐅᒪᔭᐅᓇᓱᖕᓂᖓ ᐃᓄᐃᑦ ᐃᓕᖅᑯᓯᖓ, ᐊᒻᒪᓗ ᓄᓇᖓ 

ᑕᕆᐊᕐᒥᐅᑕᐃᓪᓗ ᐃᓂᒋᕙᒃᑕᖏᑦ 

2.8 ᐃᓄᖕᓂ ᓯᕗᓕᖅᑎᖃᕐᓗᑎ ᖃᐅᔨᓴᕐᓂᕐᒧᑦ ᐃᒪᐃᓕᐅᕐᓂᕐᒧᑦ: 

 ᐊᒥᒐᕆᔭᐅᔪᓂ ᑕᑕᑎᕆᓂᕐᒥ ᖃᐅᔨᒪᔭᐅᔪᓂ ᑖᒃᑯᓄᖓ ᐊᒃᑐᐃᓂᐅᔪᓄᑦ ᐊᔪᖅᓴᓂᕐᒧᑦ, ᐃᓅᓯᕐᒨᖓᔪᑦ 

ᖃᓄᐃᓕᖓᕈᑕᐅᔪᑦ ᐃᓄᐃᑦ ᖃᓄᐃᙱᑦᑎᐊᕐᓂᖏᓐᓄᑦ (SDOIH) ᐊᒻᒪᓗ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒥᒐᓗᐊᕐᓂᖏᑦ ᐳᕙᓪᓗᓐᓇᖅᑐᒧᑦ ᐃᓄᐃᑦ ᓄᓇᖕᒐᓂ; 

 ᖃᐅᔨᓴᕐᓗᑎ ᐊᑐᐊᒐᕐᓂᒃ ᐊᒻᒪᓗ ᐱᓕᕆᓂᐅᔪᓂᑦ ᐊᒃᑐᐃᓂᖃᓲᓂᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᐊᒥᒐᙱᓐᓂᖏᓐᓄᑦ; ᐊᒻᒪᓗ 

 ᖃᐅᔨᓴᕐᓂᖅ, ᓇᐅᑦᑎᖅᓱᐃᓂᖅ ᐊᒻᒪᓗ ᑐᓐᓂᖅᓴᐃᓂᕐᒥ ᖃᐅᔨᔭᐅᓂᑯᓂ ᐱᓕᕆᐊᖃᕐᓂᕐᒥ 

ᑲᒪᒋᔭᖃᕐᓂᕐᒧᑦ ᐊᔪᖅᓴᓗᐊᕐᓂᕐᒥ, ᐃᓅᓯᕐᒨᖓᔪᑦ ᖃᓄᐃᓕᖓᕈᑕᐅᔪᑦ ᐃᓄᐃᑦ 

ᖃᓄᐃᙱᑦᑎᐊᕐᓂᖏᓐᓄᑦ (SDOIH) ᐊᒻᒪᓗ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒥᒐᙱᓐᓂᖏᑦ 

ᐳᕙᓪᓗᓐᓇᖅᑐᖅ ᓱᖅᑯᐃᖅᑕᐅᖃᑦᑕᕋᓗᐊᖅᑎᓪᓗᒍ ᐋᓐᓂᐊᕕᖕᓂ ᐊᒻᒪᓗ ᐋᓐᓂᐊᕕᐊᓗᖕ, ᐊᒃᑐᐃᓂᖃᓲᖅ 

ᐃᓛᒃᑰᖓᔪᓂ ᐃᓄᖕᓂ, ᐃᓚᒋᔭᖏᓐᓂ ᐊᒻᒪᓗ ᓄᓇᓕᖏᓐᓂ. ᑕᐃᒃᑯᐊ ᐊᑦᑐᖅᑕᐅᔪᑦ ᐊᒻᒪᓗ ᐅᓗᕆᐊᓇᖅᑐᒦᑦᑐᑦ 

ᐳᕙᓪᓗᓐᓇᖅᑐᒧᑦ ᖃᐅᔨᒪᓂᖅᐹᖑᔪᑦ ᖃᓄᖅ ᐅᔾᔨᕈᓱᓕᖅᑎᑦᑎᒋᐊᖃᕐᒪᖔᑦᑕ, 

ᐅᓗᕆᐊᓇᖅᑐᒦᙱᓐᓂᖅᓴᐅᓕᖅᑎᑦᑎᓂᕐᒧᑦ ᐊᒻᒪᓗ ᐅᓄᕐᓂᖅᓴᓂ ᖃᐅᔨᓴᕐᓗᑎ ᐊᒻᒪᓗ ᒪᒥᓴᐃᓗᑎ ᐃᓕᖅᑯᓯᕐᒧᑦ 

ᓈᒻᒪᒋᔭᐅᔪᓂ ᐊᒻᒪᓗ ᐃᓕᖅᑯᓯᕐᒧᑦ ᐊᑦᑕᕐᓇᙱᑦᑐᒃᑯᑦ. ᐱᒻᒪᕆᐅᔪᓂ ᐅᖃᐅᓯᒃᓴᖃᕐᒥᔪᑦ ᓄᓇᓕᖕᒥᐅᑦ ᐊᒻᒪᓗ 

ᐃᓗᓕᖏᑦ ᑐᕌᖓᔪᓂ ᐳᕙᓪᓗᓐᓇᖅᑐᒥ ᐃᓄᐃᑦ ᓄᓇᓕᖏᓐᓂ ᐊᒻᒪᓗ ᐱᒻᒪᕆᐅᓂᖓ ᐃᑲᔪᕐᓂᕆᔭᖏᑦ ᐃᓛᒃᑰᖓᔪᑦ 

ᐊᒻᒪᓗ ᓄᓇᓕᐅᔪᑦ ᑕᐃᒪᐃᑎᑦᓯᒍᓇᖅᑐᑦ ᐳᕙᓪᓗᓐᓇᖅᑐᒥ ᐱᑕᖃᕈᓐᓃᖅᑎᑦᑎᓂᕐᒧᑦ.  

ᐊᑐᓕᖁᔭᐅᔪᖅ: ᐊᑐᓕᖅᑎᑦᑎᓂᕐᒥ ᓄᓇᓕᖕᓂ ᓇᖕᒥᓂᖃᖅᑎᑦᑎᓂᕐᒥ ᐊᒻᒪᓗ ᐊᔪᙱᓐᓂᕐᒧᑦ ᖃᓄᐃᓕᐅᕆᐊᕈᑎᓂ 

ᐃᓚᐅᑎᑦᑎᓂᕐᒧᑦ, ᐃᓕᓐᓂᐊᖅᑎᑦᑎᓂᕐᒧᑦ ᐊᒻᒪᓗ ᓴᙱᓂᖅᑖᖅᑎᑦᑎᓂᕐᒥ ᓄᓇᓕᖕᒥᐅᑕᓂ ᐊᒻᒪᓗ ᐃᓗᓕᖏᓐᓂ.  

ᐱᓪᓗᐊᑕᕆᔭᐅᔪᑦ ᐊᕕᒃᑐᖅᓯᒪᔪᓂ ᐳᕙᓪᓗᓐᓇᖅᑐᒥ ᐱᑕᖃᕈᓐᓃᖅᑎᑦᑎᓂᕐᒧᑦ ᖃᓄᐃᓕᐅᕆᐊᕐᓂᕐᒧᑦ ᐸᕐᓇᐅᑏᑦ: 

3.1 ᐃᓄᖕᓂ ᐃᓚᐅᑎᑦᑎᓂᖅ ᐋᖅᑭᒃᓱᐃᓂᕐᒥ, ᐊᑐᓕᖅᑎᑦᑎᓂᕐᒥ, ᐊᒻᒪᓗ ᖃᐅᔨᓴᖅᑕᐅᓂᖓᓂ 

ᐱᓕᕆᔾᔪᓯᐅᔪᓄᑦ ᐊᒻᒪᓗ ᐱᓕᕆᐊᖃᕐᓂᕐᒥ, ᐊᒻᒪᓗ ᐊᔪᙱᓂᖃᕐᓂᕐᒥ ᐱᓯᒪᑦᑎᓂᕐᒧᑦ ᐱᔭᒃᓴᖃᕐᓗᓂ 

ᓵᑕᐅᔪᓐᓇᕐᓗᓂ 

3.2 ᐱᓕᕆᔾᔪᓯᐅᔪᑦ ᐊᒻᒪᓗ ᐱᓕᕆᐊᖃᕐᓂᐅᔪᑦ ᐃᓕᓴᖅᓯᔪᓂ ᐊᒻᒪᓗ ᐊᑐᖃᓯᐅᑎᔪᓂ ᐃᓅᓯᕐᒨᖓᔪᓂ 

ᐱᒻᒪᕆᐅᒋᔭᐅᔪᓂ ᐃᓄᐃᑦ ᓄᓇᓕᖏᓐᓄ  

3.3 ᐱᓕᕆᔾᔪᓯᐅᔪᑦ ᐊᒻᒪᓗ ᐱᓕᕆᐊᖃᕐᓂᐅᔪᑦ ᓴᙱᓂᖅᑖᖅᑎᑦᑎᓂᕐᒥ ᐊᒻᒪᓗ ᐊᐅᓚᔾᔭᐃᓂᕐᒥ ᐃᓛᒃᑰᖓᔪᓂ 

ᐊᒻᒪᓗ ᓄᓇᓕᖕᓂ, ᐊᒻᒪᓗ ᐱᑕᖃᙱᓐᓂᖅᓴᐅᓗᓂ ᐅᒃᐱᕆᔭᐅᕐᓗᒃᑐᓂ ᐊᒻᒪᓗ ᐊᑭᕋᖅᑐᓂᕐᒥ 

ᑐᕌᖓᖃᓯᐅᑎᔪᓂ ᐳᕙᓪᓗᓐᓇᖅᑐᒧᑦ 

3.4 ᑎᑎᕋᖅᓯᒪᔪᓂ ᖃᐅᔨᓴᖅᑕᐅᓂᑯᓂ ᓄᐊᑕᐅᓯᒪᔪᓂᑦ ᐊᐅᓚᑦᑎᓂᕐᒧᑦ ᐱᓕᕆᔾᔪᓯᐅᔪᑦ, ᐱᓕᕆᓂᐅᔪᑦ ᐊᒻᒪᓗ 

ᓇᓗᓇᐃᕈᑏᑦ ᐋᖅᑭᒃᓱᐃᓂᕐᒧᑦ ᐊᒻᒪᓗ ᓇᐅᑦᑎᖅᓱᐃᓂᕐᒧᑦ ᐊᒃᑐᐃᓂᐅᔪᓂ ᓄᓇᓕᖕᓂ 

ᓴᙱᓂᖅᑖᖅᑎᑦᑎᓂᕐᒥ ᐊᒻᒪᓗ ᐊᐅᓚᔾᔭᐃᑎᑦᑎᓂᕐᒥ ᐳᕙᓪᓗᓐᓇᖅᑐᒥ ᐱᑕᖃᕈᓐᓃᖅᑎᑦᑎᓂᕐᒧᑦ 

ᐊᒃᓱᕉᑕᐅᔪᓂ 

ᓯᕗᓪᓕᐅᔾᔭᐅᔭᕆᐊᓕᒃ ᖃᓄᐃᓕᐅᕆᐊᕐᓂᕐᒧᑦ 3:  ᓴᙱᓂᖅᑖᖅᑎᑦᑎᓂᕐᒥ ᐊᒻᒪᓗ ᐊᐅᓚᔾᔭᐃᓂᕐᒥ 

ᓄᓇᓕᖕᒥ  

3.5  ᐃᓄᖕᓂ ᓯᕗᓕᖅᑎᖃᕐᓗᑎ ᖃᐅᔨᓴᕐᓂᕐᒧᑦ ᐃᒪᐃᓕᐅᕐᓂᕐᒧᑦ: 

 ᐊᒥᒐᕆᔭᐅᔪᓂ ᑕᑕᑎᕆᓂᕐᒥ ᖃᐅᔨᒪᔭᐅᔪᓂ ᑖᒃᑯᓄᖓ ᐊᒃᑐᐃᓂᐅᔪᓄᑦ ᓄᓇᓕᖕᓂ 

ᓴᙱᓂᖅᑖᖅᑎᑦᑎᓂᕐᒥ ᐊᒻᒪᓗ ᐊᐅᓚᔾᔭᐃᑎᑦᑎᓂᕐᒥ, ᐊᒻᒪᓗ ᐅᒃᐱᕆᔭᐅᕐᓗᒃᑐᓂ ᐊᒻᒪᓗ ᐊᑭᕋᖅᑐᓂᕐᒥ 

ᑐᕌᖓᖃᓯᐅᑎᔪᓂ ᐳᕙᓪᓗᓐᓇᖅᑐᒧᑦ ᑖᔅᓱᒧᖓ ᐳᕙᓪᓗᓐᓇᖅᑐᒥ ᐱᑕᖃᕈᓐᓃᖅᑎᑦᑎᓂᕐᒧᑦ 

ᐊᒃᓱᕉᑕᐅᔪᓂ;  

 ᖃᐅᔨᓴᕐᓗᑎ ᐊᑐᐊᒐᕐᓂ ᐊᒻᒪᓗ ᐱᓕᕆᓂᐅᔪᓂ ᐊᒃᑐᐃᓂᖃᓲᓂ ᓄᓇᓕᖕᒥ ᓴᙱᓂᖅᑖᖅᑎᑦᑎᓂᕐᒥ 

ᐊᒻᒪᓗ ᐊᐅᓚᔾᔭᐃᑎᑦᑎᓂᕐᒥ (ᓲᕐᓗ, ᐊᑐᐊᒐᐃᑦ ᐊᑭᓕᖅᓱᖅᑕᐅᖏᓪᓗᓂ ᐃᑲᔪᕐᓂᕐᒧᑦ); ᐊᒻᒪᓗ 

 ᖃᐅᔨᓴᐃᓂᕐᒥ ᐱᓕᕆᐊᖃᕐᓂᕐᒥ ᑐᕌᖓᔪᓂ ᐱᑕᖃᙱᓐᓂᖅᓴᐅᓕᖅᑎᑦᑎᓂᕐᒥ ᐅᒃᐱᕆᔭᐅᕐᓗᒃᑐᓂ 

ᐊᒻᒪᓗ ᐊᑭᕋᖅᑐᓂᕐᒥ ᑐᕌᖓᖃᓯᐅᑎᔪᓂ ᐳᕙᓪᓗᓐᓇᖅᑐᒧᑦ 

 
 

ᓈᒻᒪᒃᑐᒥ ᐊᒻᒪᓗ ᑐᕌᖓᑦᑎᐊᖅᑐᒥ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᓄᖕᓂ ᐃᑲᔪᕈᑎᒃᓴᖃᕐᓂᖅ (HHR) 

ᐱᒻᒪᕆᐅᖃᑕᐅᔪᖅ ᐳᕙᓪᓗᓐᓇᖅᑐᖅᑖᖅᑕᐃᓕᒪᑎᑦᓯᓂᕐᒥ ᐊᒻᒪᓗ ᐊᐅᓚᑦᑎᓂᕐᒧᑦ ᐱᓕᕆᐊᖑᔪᒥ.23 ᐊᕕᒃᑐᖅᓯᒪᔪᑦ 

ᐊᒃᓱᕈᕐᔪᐊᖅᓯᒪᔪᑦ ᑎᑭᐅᒪᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᓄᖕᓂ ᐃᑲᔪᕈᑎᒃᓴᖃᕐᓂᖅ ᒪᓕᒋᐊᓕᖕᓂ 

ᑲᔪᓯᑎᑦᑎᓂᕐᒧᑦ ᐳᕙᓪᓗᓐᓇᖅᑐᖃᖅᑕᐃᓕᒪᑎᑦᓯᓂᕐᒧᑦ ᐊᒻᒪᓗ ᐸᖅᑭᔭᐅᓂᕐᒧᑦ ᐃᓚᖏᓐᓂ ᐃᓄᐃᑦ ᓄᓇᓕᖏᓐᓂ, 

ᐱᓗᐊᖅᑐᒥ ᑕᐃᒃᑯᐊ ᐅᖓᓯᒃᑐᒦᑦᑐᓂ ᐊᒻᒪᓗ ᑕᐃᒃᑯᐊ ᐃᓄᒋᐊᒃᑐᓂ ᐅᕝᕙᓘᓐᓃᑦ ᐊᑯᓂᐊᓗᒃ ᐳᕙᓪᓗᓐᓇᖅᑐᒥ 

ᓯᐊᒻᒪᒡᕕᐅᓯᒪᔪᓂ. ᐱᑕᖃᕆᐊᖃᓪᓚᕆᒃᑐᖅ ᐊᖏᒡᓕᑎᕆᓂᕐᒥ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᓄᖕᓂ 

ᐃᑲᔪᕈᑎᒃᓴᖃᕐᓂᖅ ᐃᓗᓕᖃᕈᓐᓇᕐᓂᖓᓄᑦ ᖃᐅᔨᒪᒋᐊᑦᑎᐊᕐᓂᕐᒧᑦ ᑕᐃᒃᑯᐊ ᐱᓕᕆᐊᒃᓴᖃᖅᑐᑦ 

ᐳᕙᓪᓗᓐᓇᖅᑐᖃᖅᑕᐃᓕᒪᑎᑦᓯᓂᕐᒥ ᐊᒻᒪᓗ ᐸᖅᑭᔭᐅᓂᕐᒧᑦ ᐱᕙᒌᔭᖅᓯᒪᑦᑎᐊᕋᓗᐊᕐᒪᖔᑦᑕ − ᓴᐳᔾᔨᓂᕐᒧᑦ 

ᑐᙵᕕᒋᔭᐅᔪᓂ ᐱᓕᕆᐊᖑᔪᓂ ᐊᒻᒪᓗ ᐱᕙᒌᔭᕐᓂᒧᑦ ᐃᑲᔪᖅᓱᓂᕐᒧᑦ ᐊᓯᔾᔨᕈᑕᐅᓂᐊᖅᑐᓂ ᑎᑭᐅᒪᓂᕐᒧᑦ ᑖᔅᓱᒥᖓ 

2025-ᒥ ᑎᑭᑕᐅᓇᓱᒃᑐᑦ ᐊᒻᒪᓗ 2030-ᒥ ᐱᑕᖃᕈᓐᓃᕐᓂᕐᒧᑦ ᑐᕌᖅᑕᐅᔪᒧᑦ.  

ᐃᓚᖏᑦ ᓇᓗᓇᐃᔭᖅᑕᐅᔪᑦ ᐱᒻᒪᕆᐅᓂᖏᓐᓂ ᐱᐅᑦᑎᐊᖅᑐᒥ ᐳᕙᓪᓗᓐᓇᖅᑐᒧᑦ ᐸᖅᑭᔭᐅᓂᕐᒧᑦ ᐊᒻᒪᓗ 

ᑕᐃᒪᐃᑎᑦᓯᑦᑕᐃᓕᒪᕐᓂᑦᒧ ᐱᔨᑦᑎᕋᐅᑎᓄᑦ ᐃᓄᐃᑦ ᓄᓇᓕᖏᓐᓂ ᒪᑯᐊᖑᔪᑦ: 

                                                        
23 Centers for Disease Control and Prevention. Essential components of a tuberculosis prevention and control program; 

and Screening for tuberculosis and tuberculosis infection in high-risk populations: recommendations of the Advisory 

Council for the Elimination of Tuberculosis. MMWR (ᑐᑦᑕᕐᕕᐅᔪᑦ ᐋᓐᓂᐊᓂ ᐊᐅᓚᑦᑎᓂᕐᒧᑦ ᐊᒻᒪᓗ ᐱᑕᖃᖅᑕᐃᓕᒪᑎᑦᑎᓂᕐᒧᑦ. 

ᐃᓗᓕᓃᖃᓯᐅᑎᒋᐊᓖᑦ ᐳᕙᓪᓗᓐᓇᖅᑐᖃᖅᑕᐃᓕᒪᑎᑦᓯᓂᕐᒥ ᐊᒻᒪᓗ ᐊᐅᓚᑦᑎᓂᕐᒧᑦ ᐱᓕᕆᐊᖑᔪᒥ; ᐊᒻᒪᓗ ᖃᐅᔨᓴᕐᓂᕐᒧᑦ ᐳᕙᓪᓗᓐᓇᖅᑐᒧᑦ 

ᐊᒻᒪᓗ ᐳᕙᓪᓗᓐᓇᖅᑑᑉ ᐋᓐᓂᐊᖓᓄᑦ ᐅᓗᕆᐊᓇᖅᑐᕐᔪᐊᕐᒦᑦᑐᓂ ᐃᓄᒋᐊᕐᓂᐅᔪᓂ: ᐊᑐᓕᖁᔭᐅᓯᒪᔪᑦ ᐅᖃᐅᔾᔪᐃᔨᒃᑯᑦ ᑲᑎᒪᔨᖏᓐᓂ 

ᐱᑕᖃᕈᓐᓃᖅᑎᑦᑎᓂᕐᒧᑦ ᐳᕙᓪᓗᓐᓇᖅᑐᒥ. ᐋᓐᓂᐊᖃᕐᓂᖏᑦ ᐊᒻᒪᓗ ᑐᖁᕙᒃᑐᑦ ᐅᓄᕐᓂᖏᑦ ᐱᓇᓱᐊᕈᓯᑕᒫᑦ ᐅᓂᒃᑳᓕᐊᑦ), 1995; 44 (ᓈᓴᐅᑖ 

RR-11) 

ᓯᕗᓪᓕᐅᔾᔭᐅᔭᕆᐊᓕᒃ ᖃᓄᐃᓕᐅᕆᐊᕐᓂᕐᒧᑦ 4:  ᓴᙱᓂᖅᓴᐅᓕᖅᑎᑕᐅᓂᖓ ᐳᕙᓪᓗᓐᓇᖅᑐᒧᑦ 

ᐸᖅᑭᔭᐅᓂᕐᒧᑦ ᐊᒻᒪᓗ ᐱᑕᖃᖅᑕᐃᓕᒪᑎᑦᓯᓂᕐᒧᑦ 

ᐃᓗᓕᖃᕈᓐᓇᕐᓂᖓᓄᑦ 

 ᓈᒻᒪᒃᑐᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᓄᖕᓂ ᐃᑲᔪᕈᑎᒃᓴᖃᕐᓂᖅ ᐃᑲᔪᕐᓂᕐᒧᑦ ᑕᒪᐃᓐᓂ 

ᐱᓕᕆᕝᕕᖕᓂ/ᐃᓗᓕᖏᓐᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐸᖅᑭᔭᐅᓂᕐᒧᑦ (ᓲᕐᓗ, ᑖᒃᑯᐊᑐᐊᖑᖏᑦᑐᑦ 

ᐃᓄᓕᒫᓄᑦ ᐋᓐᓂᐊᖃᕐᓇᙱᑦᑐᓕᕆᓂᖅ/ᐳᕙᓪᓗᓐᓇᖅᑐᖅ); 

 ᑐᑭᓯᓇᑦᑎᐊᖅᑐᓂ ᐱᓕᕆᐊᒃᓴᕆᔭᐅᔪᓂ ᐊᒻᒪᓗ ᑲᒪᒋᔭᐅᔭᕆᐊᓕᖕᓂ ᐃᖅᑲᓇᐃᔭᖅᑎᓄᑦ (ᓲᕐᓗ, ᓄᓇᓕᖕᓂ 

ᐋᓐᓂᐊᓯᐅᖅᑏᑦ ᑕᑯᖃᓯᐅᑎᓗᒋᑦ ᐳᕙᓪᓗᓐᓇᖅᑐᒧᑦ ᐋᓐᓂᐊᓯᐅᖅᑏᑦ, ᐳᕙᓪᓗᓐᓇᖅᑐᒧᑦ ᐋᓐᓂᐊᓯᐅᖅᑏᑦ 

ᑕᑯᖃᓯᐅᑎᓗᒋᑦ ᐃᓅᓕᓴᐅᑎᓂ ᐄᖅᑲᕋᓗᐊᕐᒪᖔᖅ ᖃᐅᔨᓴᖅᑏᑦ ᐃᖅᑲᓇᐃᔭᖅᑎᐅᔪᑦ); 

 ᓈᒻᒪᒃᑐᓂ/ᑐᕌᖓᑦᑎᐊᖅᑐᒥ ᐃᓕᓴᖅᓯᓂᕐᒥ ᐃᑲᔪᕐᓂᖏᑦ/ᐱᓕᕆᐊᖃᕐᓂᖏᑦ ᐃᓄᐃᑦ ᐱᓕᕆᔨᒻᒪᕆᐅᔪᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᔨᑦᑎᕋᐅᑎᓂ ᐊᑐᖅᑕᐅᕙᒃᑐᓂ; 

 ᐱᓕᕆᐊᖏᓐᓄᑦ ᑐᕌᖓᑦᑎᐊᖅᑐᒥ ᐳᕙᓪᓗᓐᓇᖅᑐᒧᑦ ᐊᔪᙱᓐᓂᖃᕐᓂᖅ; 

 ᑐᓴᒪᖃᑎᒌᑦᑎᐊᓂᕐᒥ ᐱᔨᑦᑎᕋᖅᑐᓂ ᐃᓗᓕᖏᓐᓂ ᐊᒻᒪᓗ ᐋᓐᓂᐊᕕᖕᓂ ᐊᒻᒪᓗ ᐃᓗᓕᒪᓄᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᖅᑲᓇᔭᖅᑎᓂ; 

 ᑐᙵᕕᒋᔭᐅᔪᑦ, ᐊᑐᖅᑕᐅᕐᖓᕆᐊᓖᑦ ᓱᕆᐃᔭᐃᓂᕐᒧᑦ/ᐱᓕᒻᒪᒃᓴᐃᓂᕐᒧᑦ ᐳᕙᓪᓗᓐᓇᖅᑐᒧᑦ ᐊᒻᒪᓗ 

ᖃᐅᔨᓴᖅᑕᐅᔪᓄᑦ ᐊᑦᑕᓇᔾᔭᐃᖅᓯᒪᓂᕐᒥ/ᐊᔪᙱᓐᓂᐅᔪᓂ ᑕᒪᐃᓐᓂ ᐋᓐᓂᐊᖃᕐᓇᙱᑦᑐᓕᕆᔨᓄᑦ 

ᐱᓕᕆᔪᓄᑦ ᐃᓄᐃᑦ ᓄᓇᖕᒐᓂ ᐊᒻᒪᓗ ᖁᕝᕙᓯᓐᓂᖅᓴᒥ ᐳᕙᓪᓗᓐᓇᖅᑐᒧᑦ 

ᐃᓕᓐᓂᐊᕐᓂᕐᒧᑦ/ᐱᓕᒻᒪᒃᓴᐃᓂᕐᒥ ᐋᓐᓂᐊᖃᕐᓇᙱᑦᑐᓕᕆᔨᓄᑦ ᑲᒪᒋᔭᖃᕆᐊᓕᖏᑦ ᐃᓚᖃᖅᐸᑕ 

ᐳᕙᓪᓗᓐᓇᖅᑐᒧᑦ ᐸᖅᑭᔭᐅᓂᕐᒧᑦ ᐊᒻᒪᓗ ᑕᐃᒪᐃᑎᑦᓯᑦᑕᐃᓕᒪᓂᕐᒧᑦ; 

 ᐊᔾᔨᒌᓐᓂᐅᔪᒥ ᐸᖅᑭᔭᐅᓂᕐᒧᑦ ᐱᔨᑦᑎᕋᖅᑎᓄᑦ, ᐱᓗᐊᖅᑐᒥ ᐃᖅᑲᓇᐃᔭᖅᑎᓄᑦ ᐱᓕᕆᖃᑎᖃᓪᓚᕆᒃᑐᓂ 

ᐋᓐᓂᐊᔪᓂ ᐊᒻᒪᓗ ᐃᓚᒌᖑᔪᓂ; 

 ᓈᒻᒪᒃᑐᓂ ᐃᑲᔪᖅᓱᓂᕐᒧᑦ ᐃᖅᑲᓇᐃᔭᖅᑎᓄᑦ ᑕᒪᐃᓐᓂ ᖁᕝᕙᓯᓐᓂᐅᔪᓂ ᐸᖅᑭᔭᐅᓂᕐᒧᑦ ᐊᖅᑯᑎᒃᑯᑦ, 

ᐱᓗᐊᖅᑐᒥ ᑕᐃᒃᑯᐊ ᐅᖓᓯᒃᑐᒥ ᓄᓇᓕᖕᓃᑦᑐᓂ ᓘᒃᑖᖃᙱᑦᑐᓂ; 

 ᓈᒻᒪᒃᑐᓂ ᐊᒻᒪᓗ ᑐᕌᖓᑦᑎᐊᖅᑐᓂ ᐃᑲᔪᕐᓂᕐᒧᑦ/ᑲᒪᓂᕐᒧᑦ ᐱᓕᕆᔨᓪᓗᐊᑕᕐᓄᑦ ᐃᖅᑲᓇᐃᔭᖅᑎᓄᑦ (ᓲᕐᓗ, 

ᐃᓅᓕᓴᐅᑎᓂ ᐄᖅᑲᕋᓗᐊᕐᒪᖔᖅ ᖃᐅᔨᓴᖅᑏᑦ ᐃᖅᑲᓇᐃᔭᖅᑎᐅᔪᑦ); 

 ᑲᔪᓰᓐᓇᖅᑐᒥ ᐱᓕᕆᔨᒻᒪᕆᐅᓂᕐᒧᑦ ᐱᕙᓪᓕᐊᑎᑦᑎᓂᖅ/ᐃᓕᓐᓂᐊᕐᓂᖅ/ᐱᓕᒻᒪᒃᓴᐃᓂᕐᒧᑦ 

ᐱᕕᖃᖅᑎᑕᐅᓂᕐᒥ; 

 ᓈᒻᒪᒃᑐᓂ ᐊᒻᒪᓗ ᐊᑑᑎᖃᑦᑎᐊᖅᑐᓂ ᐃᒡᓗᒃᓴᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᖅᑲᓇᐃᔭᖅᑎᓄᑦ;  

 ᐊᑭᓕᖅᓱᖅᑕᐅᓂᖏᑦ ᐊᒻᒪᓗ ᐱᕚᓪᓕᕈᑏᑦ ᐊᒥᒐᙱᓐᓂᖏᑦ (ᓲᕐᓗ, ᐃᖅᑲᓇᐃᔭᖅᑎᓄᑦ/ᑳᓐᑐᕌᒃᑕᐅᔪᓄᑦ 

ᐋᓐᓂᐊᓯᐅᖅᑎᓄᑦ ᐊᒻᒪᓗ “ᑎᒥᒥᙶᖅᑐᓂ” ᐋᓐᓂᐊᓯᐅᖅᑎᓂ);  

 ᓈᒻᒪᒃᑐᓂ ᐊᒻᒪᓗ ᐊᑑᑎᖃᑦᑎᐊᖅᑐᓂ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ 

ᐊᑦᑕᓇᔾᔭᐃᖅᓯᒪᓂᕐᒧᑦ ᐱᓕᕆᐊᖑᔪᓄᑦ/ᐃᑲᔪᖅᓱᖅᑕᐅᓂᖅ; ᐊᒻᒪᓗ 

 ᓈᒻᒪᒃᑐᓂ ᑐᓴᐅᒪᔪᓕᕆᓂᕐᒧᑦ ᐃᓗᓕᖃᕈᓐᓇᕐᓂᖓᓄᑦ ᓄᓇᓕᐅᔪᒥ 

ᐊᑐᓕᖁᔭᐅᔪᖅ: ᓴᙱᓂᖅᓴᐅᓕᖅᑎᓪᓗᒍ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᓄᖕᓂ ᐃᑲᔪᕈᑎᒃᓴᖃᕐᓂᕐᒥ ᐊᒻᒪᓗ 

ᐊᑐᓕᖅᑎᑦᑎᓂᕐᒥ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᔨᑦᑎᕋᖅᑎᓄᑦ ᐅᔾᔨᕈᓱᓕᖅᑎᑦᑎᓂᕐᒥ ᐊᒻᒪᓗ 

ᐊᔪᙱᑦᑎᐊᕋᓗᐊᕐᒪᖔᖅ ᓴᙱᓂᖅᓴᐅᓕᕈᑎᒃᓴᓂᑦ ᖃᐅᔨᒪᑦᑎᐊᕆᐊᕐᓂᕐᒧᑦ ᐃᓕᖅᑯᓯᕐᒧᑦ ᐊᒻᒪᓗ 

ᐊᑑᑎᖃᑦᑎᐊᕋᓗᐊᕐᒪᖔᑦ ᐃᒃᐱᒍᓱᑦᑎᐊᕐᓂᕐᒥ ᐸᖅᑭᔭᐅᓂᕐᒧᑦ ᐊᒻᒪᓗ ᑲᒪᒋᔭᖃᕐᓂᕐᒥ ᑭᖑᕙᖓᖏᑦᑐᒥ ᖃᐅᔨᓂᕐᒥ 

ᐊᒻᒪᓗ ᒪᒥᓴᐃᓂᕐᒥ ᐊᐃᑦᑐᕐᓗᖕᓇᖅᑐᒥ ᐳᕙᓪᓗᓐᓇᖅᑐᒥ ᐊᒻᒪᓗ ᐊᐃᑦᑐᕐᓗᖕᓇᙱᑦᑐᖅ ᐳᕙᓪᓗᓐᓇᖅᑐᖅ 

ᐋᓐᓂᐊᖅ (LTBI).  

ᐱᓪᓗᐊᑕᕆᔭᐅᔪᑦ ᐊᕕᒃᑐᖅᓯᒪᔪᓂ ᐳᕙᓪᓗᓐᓇᖅᑐᒥ ᐱᑕᖃᕈᓐᓃᖅᑎᑦᑎᓂᕐᒧᑦ ᖃᓄᐃᓕᐅᕆᐊᕐᓂᕐᒧᑦ ᐸᕐᓇᐅᑏᑦ: 

4.1 ᒪᓕᒐᓕᕆᔩᑦ ᐊᖏᖅᓯᒪᓂᖏᑦ ᖁᑦᑎᖕᓂᐅᔪᓕᒫᓂ ᒐᕙᒪᓂ ᑮᓇᐅᔭᖅᑖᕐᓗᑎᓗ ᐊᒻᒪᓗ 

ᑮᓇᐅᔭᖃᖅᑎᑕᐅᖏᓐᓇᐅᔭᕐᓗᑎ ᖃᐅᔨᒪᒋᐊᑦᑎᐊᕐᓂᕐᒧᑦ ᓈᒻᒪᒃᑐᒥ ᐊᒻᒪᓗ ᑐᕌᖓᑦᑎᐊᖅᑐᒥ ᐱᓕᕆᓂᕐᒥ 

ᐊᒻᒪᓗ ᐃᓗᓕᖃᕈᓐᓇᕐᓂᖓᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᓄᖕᓂ ᐃᑲᔪᕈᑎᒃᓴᖃᕐᓂᕐᒧᑦ 

ᐳᕙᓪᓗᓐᓇᖅᑐᒥ ᐸᖅᑭᔭᐅᓂᕐᒧᑦ ᐊᒻᒪᓗ ᑕᐃᒪᐃᑎᑦᓯᑦᑕᐃᓕᒪᓂᕐᒧᑦ ᐱᓕᕆᐊᒃᓴᓂ/ᐱᔨᑦᑎᕋᐅᑎᓂ  

4.2 ᑎᑎᕋᖅᓯᒪᔪᓂ ᖃᐅᔨᓴᖅᑕᐅᓂᑯᓂ ᓄᐊᑕᐅᓯᒪᔪᓂᑦ ᐊᐅᓚᑦᑎᓂᕐᒧᑦ ᐱᓕᕆᔾᔪᓯᐅᔪᑦ, ᐱᓕᕆᓂᐅᔪᑦ ᐊᒻᒪᓗ 

ᓇᓗᓇᐃᕈᑏᑦ ᐋᖅᑭᒃᓱᐃᓂᕐᒧᑦ ᐊᒻᒪᓗ ᓇᐅᑦᑎᖅᓱᐃᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᓄᖕᓂ 

ᐃᑲᔪᕈᑎᒃᓴᖃᕐᓂᕐᒧᑦ ᐱᔭᐅᔭᕆᐊᓕᖕᓂ ᐊᒻᒪᓗ ᐃᓗᓕᖏᑦ ᐊᒻᒪᓗ ᐋᖅᑭᒃᓱᖅᓯᒪᓂᖏᑦ 

ᐱᓕᕆᑦᑎᐊᕈᓐᓇᕐᓂᕐᒧᑦ ᐊᒻᒪᓗ ᐊᑑᑎᖃᑦᑎᐊᖅᑐᒃᑯᑦ ᐊᒥᒐᕆᔭᐅᔪᑦ ᓇᓗᓇᐃᖅᑕᐅᑎᓪᓗᒋᑦ 

4.3 ᐱᓕᕆᖃᑎᖃᕐᓂᕐᒥ ᓄᓇᓕᐅᔪᒥ ᖃᓄᖅ ᐅᓄᕐᓂᖅᓴᓂ ᐃᓄᖕᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᐸᖅᑭᔭᐅᓂᕐᒧᑦ ᐃᖅᑲᓇᐃᔭᖅᑎᑖᕈᓐᓇᕐᒪᖔᑦ ᐊᒻᒪᓗ ᐊᖏᒡᓕᒋᐊᕐᓗᓂ ᐱᓕᕆᐊᖓ ᓄᓇᓕᖕᒥ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᖅᑲᓇᐃᔭᖅᑎᐅᔪᑦ ᐃᓄᓕᒫᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᐱᓕᕆᐊᖑᔪᓂ ᐃᓚᒋᓗᓂᐅᒃ ᐳᕙᓪᓗᓐᓇᖅᑐᖃᖅᑕᐃᓕᒪᑎᑦᑎᓂᕐᒧᑦ ᐊᒻᒪᓗ ᐸᖅᑭᔭᐅᓂᕐᒧᑦ 

4.4 ᐱᓕᕆᐊᖃᕐᓂᕐᒥ ᐊᒻᒪᓗ ᖃᓄᐃᓕᐅᕆᐊᕐᓂᕐᒥ ᐃᓕᓐᓂᐊᖅᑎᑦᑎᓂᕐᒧᑦ/ᐱᓕᒻᒪᒃᓴᐃᑎᑦᑎᓂᕐᒧᑦ, 

ᐃᖅᑲᓇᐃᔭᖅᑎᑖᓂᕐᒥ ᐊᒻᒪᓗ ᐱᓯᒪᑦᑎᓂᕐᒥ ᓈᒻᒪᒃᑐᓂ ᐊᒻᒪᓗ ᐊᑑᑎᖃᑦᑎᐊᖅᑐᓂ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᓄᖕᓂ ᐃᑲᔪᕈᑎᒃᓴᖃᕐᓂᖅ, ᐱᓕᕆᐊᖃᕐᓂᖅᓴᐅᓗᑎ ᐅᓄᕐᓂᖅᓴᓂ 

ᐃᓄᖕᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᖅᑲᓇᐃᔭᖅᑎᑖᓂᕐᒥ ᐊᒻᒪᓗ ᐊᖏᒡᓕᒋᐊᖅᑎᑦᑎᓂᕐᒥ 

ᐱᓕᕆᐊᖓᓂ ᓄᓇᓕᖕᓂ ᐋᓐᓂᐊᖃᕐᓇᙱᑦᑐᓕᕆᔨᐅᔪᑦ (ᓲᕐᓗ, ᓄᓇᓕᖕᒥ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᐃᑲᔪᖅᑏᑦ, ᐃᓄᓕᒫᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᑲᔪᖅᑏᑦ) ᐃᑲᔪᖅᓱᓂᕐᒧᑦ ᐳᕙᓪᓗᓐᓇᖅᑐᒧᑦ 

ᐊᒻᒪᓗ ᐊᓯᖏᓐᓂ ᐃᓄᓕᒫᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᖃᓄᐃᓕᐅᕈᑕᐅᔪᓄᑦ ᐊᑐᓂ ᓄᓇᓕᐅᔪᓂ 

4.5 ᐱᓕᕆᖃᑎᖃᕐᓂᕐᒥ ᐃᖅᑲᓇᐃᔭᖅᑎᓂ ᑕᒪᐃᓐᓂ ᐱᓕᕆᐊᖑᔪᓂ ᖁᕝᕙᓯᓐᓂᐅᔪᓂ ᐃᖅᑲᓇᐃᔮᒥ 

ᓈᒻᒪᒃᓴᕐᓂᕐᒧᑦ  

4.6 ᑲᑐᔾᔨᖃᑎᖃᕐᓂᖅ ᐊᓯᖕᓂ ᓇᓗᓇᐃᖅᓯᓂᕐᒧᑦ ᐊᒻᒪᓗ ᖃᐅᔨᖃᑎᒌᓐᓂᕐᒥ ᐱᐅᓂᖅᐹᓂ ᐊᒻᒪᓗ 

ᐊᓯᔾᔨᖅᐸᓪᓕᐊᔪᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᓄᖕᓂ ᐃᑲᔪᕈᑎᒃᓴᖃᕐᓂᕐᒥ ᐊᒻᒪᓗ 

ᐊᔪᙱᓐᓂᖃᕐᓂᕐᒧᑦ ᓴᙱᓂᕆᔭᐅᔪᓂ ᐱᐅᓯᐅᔪᓂ 

4.7 ᓄᑖᖑᔪᑦ/ᓴᙱᓂᖅᓴᐅᔪᑦ ᐱᓕᕆᖃᑎᒌᓐᓂᐅᔪᑦ ᓇᓂᓯᓂᕐᒧᑦ ᓄᑖᖑᓂᖅᓴᓂ ᐊᒻᒪᓗ 

ᒪᑭᒪᑎᑕᐅᒍᓐᓇᖅᑐᓂ ᐋᖅᑭᒋᐊᕈᑎᒃᓴᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᓄᖕᓂ ᐃᑲᔪᕈᑎᒃᓴᖃᕐᓂᕐᒧᑦ 

ᐊᒃᓱᕉᑕᐅᔪᓄᑦ (ᓲᕐᓗ, ᑖᒃᑯᓂᖓ ᓄᓇᖃᖅᑳᖅᑐᓄᑦ ᐱᔨᑦᑎᕋᑦᑎᒃᑯᑦ ᑲᓇᑕᒥ, ᑲᓇᑕᐅᑉ 

ᓂᒋᐊᓂ/ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᑦ ᐳᕙᓪᓗᓐᓇᖅᑐᒧᑦ ᐱᓕᕆᐊᖑᔪᑦ, ᐱᓕᕆᔨᒻᒪᕆᖕᓄᑦ 

ᖃᐅᔨᓴᖅᑎᐅᔪᑦ ᑎᒦᑦ, ᐊᐅᖏᖅᓰᕕᖕᒥ ᐸᐃᑉᐹᖅᑖᖅᑎᑦᑎᔨᐅᔪᑦ ᑎᒦᑦ, ᓯᓚᑦᑐᖅᓴᕐᕕᒡᔪᐊᓂ 

ᐃᓕᓐᓂᐊᕐᕕᐅᔪᑦ) 

4.8 ᐃᓄᖕᓂ ᓯᕗᓕᖅᑎᖃᕐᓗᑎ ᖃᐅᔨᓴᕐᓂᕐᒧᑦ ᐃᒪᐃᓕᐅᕐᓂᕐᒧᑦ: 

 ᖃᐅᔨᓴᕐᓗᑎ ᐊᑐᐊᒐᕐᓂ ᐊᒻᒪᓗ ᐱᓕᕆᓂᐅᔪᓂ ᐊᒃᑐᐃᓂᖃᓲᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᐃᓄᖕᓂ ᐃᑲᔪᕈᑎᒃᓴᖃᕐᓂᒥ  

 

 

ᒪᓕᑦᑎᐊᕐᓗᒍ ᓄᓇᕐᔪᐊᕐᒥ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑲᑐᔾᔨᖃᑎᒌᖏᑕ ᓄᖅᑲᖅᑎᑦᑎᓂᕐᒥᑦ ᐳᕙᓪᓗᓐᓇᖅᑐᒥ 

ᐸᕐᓇᐅᑎ, ᓴᙱᓂᖅᓴᐅᓕᖅᑎᑦᑎᓂᕐᒥ ᐳᕙᓪᓗᓐᓇᖅᑐᒥ ᐸᖅᑭᔭᐅᓂᕐᒧᑦ ᐊᒻᒪᓗ ᐱᑕᖃᖅᑕᐃᓕᒪᑎᑦᑎᓂᕐᒧᑦ ᐃᓄᐃᑦ 

ᓄᓇᖕᒐᓂ, ᐊᒻᒪᓗ ᑎᑭᐅᒪᓂᕐᒧᑦ 2025-ᒥ ᑎᑭᑕᐅᓇᓱᒃᑐᖅ ᐊᒻᒪᓗ 2030-ᒥ ᐱᑕᖃᕈᓐᓃᖅᑎᑦᑎᓂᕐᒧᑦ ᑐᕌᖅᑕᐅᔪᒧᑦ 

ᐱᑕᖃᕆᐊᖃᕐᓂᐊᖅᑐᖅ ᐋᖅᑭᒋᐊᕈᑎᒃᓴᓂ ᐳᕙᓪᓗᓐᓇᖅᑐᒧᑦ ᐃᑲᔪᕈᑎᒃᓴᓄᑦ ᐊᓯᔾᔨᕐᓂᐅᔪᓂᒡᓗ ᖃᓄᖅ 

ᐳᕙᓪᓗᓐᓇᖅᑐᒧᑦ ᐱᔨᑦᑎᕋᐅᑏᑦ ᑲᔪᓯᑎᑕᐅᕙᖕᒪᖔᑦ. ᐱᓕᕆᖃᑎᖃᕐᓂᕐᒥ ᒐᕙᒪᓂ, ᑲᑐᔾᔨᖃᑎᒋᔭᐅᔪᓂ ᐊᒻᒪᓗ 

ᖃᐅᔨᓴᖅᑐᓕᕆᕝᕕᖕᓂ, ᐊᒻᒪᓗ ᐃᑲᔪᖅᑕᐅᓗᓂ ᑖᔅᓱᒧᖓ ᑲᓇᑕᒥ ᐃᓄᖕᓄᑦ ᐸᕐᓇᐅᑎᐅᔪᖅ ᖃᐅᔨᓴᕐᓂᕐᒧᑦ (2018), 

ᓯᕗᓪᓕᐅᔾᔭᐅᔭᕆᐊᓕᒃ ᖃᓄᐃᓕᐅᕆᐊᕐᓂᕐᒧᑦ 5:  ᐋᖅᑭᒃᓱᐃᓂᕐᒥ ᐊᒻᒪᓗ ᐊᑐᓕᖅᑎᑦᑎᓂᕐᒥ ᐃᓄᖕᓄᑦ 

ᑐᕌᖓᔪᓂ ᐋᖅᑭᒋᐊᕈᑎᒃᓴᓂ  

ᐃᓄᐃᑦ ᐊᑐᕈᓐᓇᖅᑐᑦ ᖃᐅᔨᓴᖅᑕᐅᓂᑯᓂ ᐋᖅᑭᒃᓱᐃᓂᕐᒧᑦ ᐊᒻᒪᓗ ᐊᑐᓕᖅᑎᑦᑎᓂᕐᒧᑦ ᐋᖅᑭᒋᐊᕈᑎᒃᓴᓂ 

ᑐᕌᖓᑦᑎᐊᖅᑐᓂ, ᓇᓕᒧᒌᒃᑐᓂ, ᓈᒻᒪᒋᔭᐅᔪᓂ, ᐊᒻᒪᓗ ᐊᔪᙱᑦᑐᓂ ᑎᑭᐅᒪᓂᕐᒧᑦ.  

ᐃᓚᒋᔭᐅᑐᐃᓐᓇᕆᐊᓖᑦ ᐳᕙᓪᓗᓐᓇᖅᑐᒧᑦ ᑐᕌᖓᔪᓄᑦ ᖃᐅᔨᓴᕐᓂᐅᔪᓄᑦ ᓇᓗᓇᐃᖅᑕᐅᓯᒪᔪᓂ ᐋᖅᑭᒃᑕᐅᓯᒪᓂᖏᑦ 

ᓯᕗᓪᓕᐅᔾᔭᐅᔭᕆᐊᓖᑦ ᖃᓄᐃᓕᐅᕆᐊᕐᓂᕐᒧᑦ ᒪᑯᐊᖑᔪᑦ:  

 ᐋᓐᓂᐊᓂ ᖃᐅᔨᓴᕐᓂᕐᒧᑦ ᐊᒻᒪᓗ ᓇᐅᑦᑎᖅᓱᐃᓂᕐᒧᑦ ᑐᑭᓯᐅᒪᓂᕐᒧᑦ ᐱᔾᔪᑕᐅᕙᒃᑐᓂ ᐊᒻᒪᓗ 

ᓴᖅᑭᑉᐸᓪᓕᐊᔪᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐋᓐᓂᐊᓂ; 

 ᐊᐅᓚᑦᑎᓂᕐᒧᑦ ᐊᒻᒪᓗ ᐊᑐᓕᖅᑎᑦᑎᓂᕐᒧᑦ ᖃᐅᔨᓴᕐᓂᖅ ᐱᐅᓯᕚᓪᓕᖅᑎᑦᑎᓂᕐᒧᑦ ᐱᓕᕆᐊᖑᔪᓂ 

ᖃᐅᔨᔭᐅᓂᑯᓂ ᑐᙵᕕᖃᕐᓗᑎ ᐃᓱᒪᓕᐅᕆᓂᐊᕐᒪᑕ ᓇᓗᓇᐃᖅᓯᓗᑎ ᐱᔨᑦᑎᕋᕐᓂᕐᒧᑦ 

ᐊᑲᐅᙱᓕᐅᕈᑕᐅᔪᓂ, ᖃᐅᔨᓴᕈᑏᑦ ᐱᔨᑦᑎᕋᐅᑏᑦ ᓄᑖᙳᖅᑎᑕᐅᕙᓪᓕᐊᓂᖏᑦ, ᐊᒻᒪᓗ ᖃᐅᔨᓴᕐᓂᕐᒧᑦ 

ᐱᔨᑦᑎᕋᐅᑏᑦ ᐊᑭᖏᓐᓂ; 

 ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᑐᐊᒐᖅ ᐊᒻᒪᓗ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᑐᖅᑕᐅᕙᒃᑐᓂ 

ᖃᐅᔨᓴᕐᓂᕐᒧᑦ ᑐᑭᓯᐅᒪᓂᕐᒧᑦ ᖃᓄᖅ ᐋᓐᓂᐊᖃᕐᓇᙱᑦᑐᓕᕆᓂᖅ ᐸᖅᑭᔭᐅᓂᕐᒧᑦ 

ᑮᓇᐅᔭᖃᖅᑎᑕᐅᕙᖕᒪᖔᖅ, ᐋᖅᑭᒃᓱᖅᑕᐅᕙᖕᒪᖔᖅ, ᑲᔪᓯᑎᑕᐅᕙᖕᒪᖔᖅ ᐊᒻᒪᓗ ᐊᑐᖅᑕᐅᕙᖕᒪᖔᖅ, 

ᐊᒻᒪᓗ ᖃᓄᖅ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᑐᐊᒐᐃᑦ ᓯᕗᓪᓕᐅᑎᑕᐅᕙᖕᒪᖔᑦ, ᐋᖅᑭᒃᓱᖅᑕᐅᕙᖕᒪᖔᑦ 

ᐊᒻᒪᓗ ᐊᑐᓕᖅᑎᑕᐅᕙᖕᒪᖔᑦ; ᐊᒻᒪᓗ 

 ᐃᓅᓯᕐᒧᑦ ᖃᐅᔨᓴᖅᑐᓕᕆᓂᕐᒧᑦ ᖃᐅᔨᓴᖅᑕᐅᓂᑰᔪᑦ ᐊᒻᒪᓗ ᖃᐅᔨᓴᕐᓂᖅ ᐃᓅᓯᕐᒨᖓᔪᑦ 

ᖃᓄᐃᓕᖓᕈᑕᐅᔪᑦ ᐃᓄᐃᑦ ᖃᓄᐃᙱᑦᑎᐊᕐᓂᖏᓐᓄᑦ. 

ᐊᑐᓕᖁᔭᐅᔪᖅ: ᑲᒪᒋᔭᖃᕐᓗᑎ ᐃᓄᖕᓄ ᑐᕌᖓᔪᓂ ᐳᕙᓪᓗᓐᓇᖅᑐᒧᑦ ᓇᐅᑦᑎᖅᓱᐃᓂᕐᒥ ᐊᒻᒪᓗ ᖃᐅᔨᓴᕐᓂᕐᒥ 

ᐱᕙᓪᓕᐊᑎᑦᑎᓂᕐᒧᑦ ᖃᐅᔨᓴᐅᓂᑯᓂ ᑐᙵᕕᖃᕐᓂᕐᒥ, ᓇᓕᒧᒃᑐᓂ ᑐᕌᖓᔪᓂ ᐊᒻᒪᓗ ᐃᓄᖕᓄᑦ ᑐᓴᐅᒪᑎᑕᐅᓂᕐᒥ 

ᐱᓕᕆᓂᐅᔪᓂ ᑎᑭᐅᒪᓂᕐᒧᑦ ᐊᒻᒪᓗ ᑲᔪᓯᑦᑎᐊᓂᕐᒧᑦ ᐳᕙᓪᓗᓐᓇᖅᑐᒥ ᐱᑕᖃᕈᓐᓃᖅᑎᑦᑎᓂᕐᒧᑦ. 

ᐱᓪᓗᐊᑕᕆᔭᐅᔪᑦ ᐊᕕᒃᑐᖅᓯᒪᔪᓂ ᐳᕙᓪᓗᓐᓇᖅᑐᒥ ᐱᑕᖃᕈᓐᓃᖅᑎᑦᑎᓂᕐᒧᑦ ᖃᓄᐃᓕᐅᕆᐊᕐᓂᕐᒧᑦ ᐸᕐᓇᐅᑏᑦ: 

5.1 ᒪᓕᒐᓕᕆᔩᑦ ᐊᖏᖅᓯᒪᓂᖏᑦ ᖁᑦᑎᖕᓂᐅᔪᓕᒫᓂ ᒐᕙᒪᓂ ᑮᓇᐅᔭᖅᑖᕐᓗᑎᓗ ᐊᒻᒪᓗ 

ᑮᓇᐅᔭᖃᖅᑎᑕᐅᖏᓐᓇᐅᔭᕐᓗᑎ ᐊᖏᒡᓕᒋᐊᖅᑎᕆᓂᕐᒧᑦ ᐊᒻᒪᓗ ᓴᙱᓂᖅᓴᐅᓕᖅᑎᑦᑎᓂᕐᒧᑦ ᐃᓄᖕᓄᑦ 

ᓯᕗᓕᖅᑎᖃᕐᓗᑎ ᖃᐅᔨᓴᐃᓂᕐᒥ, ᐊᒻᒪᓗ ᖃᐅᔨᓴᐃᓂᕐᒧᑦ ᐊᒻᒪᓗ ᐃᓄᖕᓂ ᐃᑲᔪᕈᑎᒃᓴᓂ ᓄᓇᓖᑦ 

ᐊᑐᖅᐸᒃᑕᖏᑦ ᐊᐅᓚᔪᓐᓇᖁᓪᓗᒋᑦ ᐱᔭᐅᔭᕆᐊᓕᖕᓂ ᐃᑲᔪᖅᓱᓂᕐᒧᑦ 

5.2 ᑐᑭᓕᕇᖃᑎᖃᕐᓗᑎ ᑖᔅᓱᒥᖓ ᑲᓇᑕᒥ ᐃᓄᖕᓄᑦ ᐸᕐᓇᐅᑎᐅᔪᖅ ᖃᐅᔨᓴᕐᓂᕐᒧᑦ 

5.3 ᐱᓕᕆᐊᖃᕐᓂᕐᒥ ᐊᒻᒪᓗ ᖃᓄᐃᓕᐅᕆᐊᕐᓂᕐᒥ ᐃᓚᐅᑎᑦᑎᓂᕐᒧᑦ ᐃᓛᒃᑰᖓᔪᓂ ᐊᒻᒪᓗ ᓄᓇᓕᖕᓂ 

ᐊᒃᓱᕈᕈᑕᐅᔪᓂ/ᖃᐅᔨᓴᕐᓂᕐᒧᑦ ᑐᕌᖅᐸᓪᓕᐊᔪᓂ ᐱᕙᓪᓕᐊᑎᑦᑎᓂᕐᒧᑦ/ᐊᑐᓕᖅᑎᑦᑎᓂᕐᒧᑦ ᐃᓄᖕᓄ 

ᑐᕌᖓᔪᓂ ᐋᖅᑭᒋᐊᕈᑎᒃᓴᓂ ᑎᑭᐅᒪᓂᕐᒧᑦ ᐊᒻᒪᓗ ᑲᔪᓯᑎᑦᓰᓐᓇᓂᕐᒧᑦ ᐳᕙᓪᓗᓐᓇᖅᑐᒥ 

ᐱᑕᖃᕈᓐᓃᖅᑎᑦᑎᓂᕐᒥ 

5.4 ᖃᐅᔨᓴᕐᓗᑎ ᐱᓕᕆᖃᑎᒌᓐᓂᐅᔪᑦ ᐊᒻᒪᓗ ᖃᐅᔨᔭᐅᕙᓪᓕᐊᔪᓂ ᓴᙱᓂᖅᓴᐅᓕᖅᑎᑦᑎᓂᕐᒥ 

ᐳᕙᓪᓗᓐᓇᖅᑐᒥ ᐸᖅᑭᔭᐅᓂᕐᒧᑦ ᐊᒻᒪᓗ ᐱᑕᖃᖅᑕᐃᓕᒪᑎᑦᓯᓂᕐᒧᑦ ᐱᓕᕆᐊᖑᔪᓂ ᐃᓄᖕᓄᑦ, 

ᑎᑭᐅᒪᓂᕐᒧᑦ ᐊᒻᒪᓗ ᑲᔪᓯᑎᑦᓰᓐᓇᓂᕐᒧᑦ ᐳᕙᓪᓗᓐᓇᖅᑐᒥ ᐱᑕᖃᕈᓐᓃᖅᑎᑦᑎᓂᕐᒥ, ᐊᒻᒪᓗ 

ᐃᑲᔪᕐᓂᖃᖃᓯᐅᑎᓂᕐᒥ ᑲᓇᑕᒥ ᐊᒻᒪᓗ ᓄᓇᕐᔪᐊᕐᒥ ᐊᒃᓱᕈᕈᑕᐅᔪᓂ ᓄᖅᑲᖅᑎᑦᑎᓇᓱᓐᓂᕐᒥ 

ᐳᕙᓪᓗᓐᓇᖅᑐᒥ  

5.5 ᑎᑎᕋᖅᓯᒪᔪᓂ ᖃᐅᔨᓴᖅᑕᐅᓂᑯᓂ ᓄᐊᑕᐅᓯᒪᔪᓂᑦ ᐊᐅᓚᑦᑎᓂᕐᒧᑦ ᐱᓕᕆᔾᔪᓯᐅᔪᑦ 

 

 

ᓄᓇᓖᑦ ᐊᑐᖅᐸᒃᑕᖏᑦ ᐊᐅᓚᔪᓐᓇᖁᓪᓗᒋᑦ, ᐱᓕᕆᓂᐅᔪᖅ ᐊᒻᒪᓗ ᐃᓗᓕᖃᕈᓐᓇᕐᓂᖓᓄᑦ ᐳᕙᓪᓗᓐᓇᖅᑐᒥ 

ᑐᓴᖅᑎᑦᑎᓂᕐᒧᑦ, ᓇᐅᑦᑎᖅᓱᐃᓂᕐᒧᑦ ᐊᒻᒪᓗ ᑎᑎᕋᖅᓯᒪᔪᓂ ᖃᐅᔨᓴᖅᑕᐅᓂᑯᓂ ᓄᐊᑕᐅᓯᒪᔪᓂ ᐊᔾᔨᒌᙱᑦᑐᑦ 

ᐃᓄᐃᑦ ᐊᕕᒃᑐᖅᓯᒪᔪᑦ ᓄᓇᖏᓐᓂ. ᑖᓐᓇ ᐊᔾᔨᒌᙱᓐᓂᐅᔪᖅ ᐊᒃᓱᕈᕈᑕᐅᓯᒪᔪᖅ ᑐᑭᓯᐅᒪᓂᕐᒥ ᐳᕙᓪᓗᓐᓇᖅᑐᒧᑦ 

ᐋᓐᓂᐊᖅᑐᓕᕆᓂᖅ ᐃᓄᐃᑦ ᓄᓇᖕᒐᓂ ᐊᒻᒪᓗ ᐃᓛᒃᑰᖓᔪᓂ ᐊᕕᒃᑐᖅᓯᒪᔪᓂ. ᐊᒥᒐᕆᔭᐅᔪᑦ ᓄᓇᓖᑦ 

ᐊᑐᖅᐸᒃᑕᖏᑦ ᐊᐅᓚᔪᓐᓇᖁᓪᓗᒋᑦ, ᐱᓕᕆᓂᐅᔪᖅ ᐊᒻᒪᓗ ᐃᓗᓕᖃᕈᓐᓇᕐᓂᖓᓄᑦ ᑭᒡᓕᖃᖅᑐᒥ ᐱᔪᓐᓇᕐᓂᖃᖅᐳᖅ 

ᖃᐅᔨᔭᐅᓂᑯᓂ ᑐᙵᕕᖃᕐᓂᕐᒧᑦ ᐃᓱᒪᓕᐅᕆᓂᕐᒧᑦ ᐳᕙᓪᓗᓐᓇᖅᑐᒧᑦ ᐱᓕᕆᐊᖑᔪᒧᑦ ᓯᕗᓪᓕᐅᑎᔭᐅᖁᔭᐅᔪᓂᑦ 

ᐊᒻᒪᓗ ᐱᕙᓪᓕᐊᑎᑦᑎᓂᕐᒧ. ᑕᐃᒪᐃᑦᑐᑦ ᐊᒥᒐᕆᔭᐅᔪᑦ ᐱᔾᔪᑕᐅᔪᓐᓇᕐᒥᔪᑦ ᑭᑭᑕᐅᔪᓄᑦ ᐱᕕᖃᕐᓂᐅᔪᓄᑦ 

ᐳᕙᓪᓗᓐᓇᖅᑐᖃᖅᑕᐃᓕᒪᑎᑦᓯᓂᕐᒧᑦ, ᐊᒻᒪᓗ ᑭᖑᕙᕈᑕᐅᔪᓄᑦ ᓇᓗᓇᐃᖅᓯᓂᕐᒥ ᐃᓄᒋᐊᒃᑐᓂ ᐱᑕᖃᖅᑐᓂ ᐊᒻᒪᓗ 

ᐊᓯᖏᓐᓂ ᓇᓗᓇᐃᕈᑎᓂ ᑲᔪᓰᓐᓇᖅᑐᒥ ᐳᕙᓪᓗᓐᓇᖅᑐᖅ ᐃᖏᕐᕋᓂᖓᓂ ᐊᒻᒪᓗ ᐳᕙᓪᓗᓐᓇᖅᑐᖅ 

ᓯᐊᒻᒪᒃᐸᓪᓕᐊᑎᓪᓗᒍ. 

ᓯᕗᒧᐊᖅᐸᓪᓕᐊᓂᖅ, ᐱᐅᓯᕚᓪᓕᖅᑎᑦᑎᓂᖅ (ᐊᔪᕐᓇᙱᑎᓪᓗᒍ) ᐊᔾᔨᒌᓕᖅᑎᑦᑎᓂᕐᒥ ᐸᕐᓇᐅᑎᓂ ᐊᒻᒪᓗ 

ᐊᑐᖅᑕᐅᕙᒃᑐᓂ ᓇᐅᑦᑎᖅᓱᐃᓂᕐᒧᑦ ᐊᒻᒪᓗ ᖃᐅᔨᓴᐃᓂᕐᒧᑦ ᐱᕚᓪᓕᕈᑕᐅᓂᐊᖅᑐᖅ ᐱᓪᓗᐊᑕᕐᓂ ᐳᕙᓪᓗᓐᓇᖅᑐᒧᑦ 

ᐱᓕᕆᐊᖑᔪᓄᑦ ᖃᓄᐃᓕᐅᕈᑕᐅᔪᓄᑦ. ᐊᔪᙱᔾᔪᑕᐅᓂᐊᕐᒥᔪᖅ ᓇᐅᑦᑎᖅᓱᕐᓂᕐᒧᑦ ᐊᒻᒪᓗ ᖃᐅᔨᓴᐃᓂᕐᒧᑦ 

ᐱᕙᓪᓕᐊᓂᐅᔪᒥ 2025-ᒥ ᑎᑭᑕᐅᓇᓱᒃᑐᖅ, ᑲᔪᓯᑦᑎᐊᓂᕐᒧᑦ ᐊᒻᒪᓗ ᑎᑭᐅᒪᓂᕐᒧᑦ ᐳᕙᓪᓗᓐᓇᖅᑐᒥ 

ᓯᕗᓪᓕᐅᔾᔭᐅᔭᕆᐊᓕᒃ ᖃᓄᐃᓕᐅᕆᐊᕐᓂᕐᒧᑦ 6:  ᖃᐅᔨᒪᒋᐊᑦᑎᐊᓂᕐᒥ ᓵᑕᐅᓕᕈᓐᓇᕐᓂᕐᓂ 

ᐳᕙᓪᓗᓐᓇᖅᑐᒥ ᐱᑕᖃᕈᓐᓃᖅᑎᑦᑎᓂᕐᒧᑦ  

ᐱᑕᖃᕈᓐᓃᖅᑎᑦᑎᓂᕐᒥ, ᐊᒻᒪᓗ ᖃᐅᔨᒪᑦᑎᐊᕆᐊᕐᓂᕐᒥ ᐃᓄᐃᑦ ᓇᓕᒧᒌᒃᑐᒥ ᐊᑐᐃᓐᓇᖃᕐᕕᐅᒐᓗᐊᕐᒪᖔᑦᑕ 

ᐱᐅᑦᑎᐊᖅᑐᒥ ᐳᕙᓪᓗᓐᓇᖅᑐᒧᑦ ᐸᖅᑭᔭᐅᓂᕐᒧᑦ ᐊᒻᒪᓗ ᑕᐃᒪᐃᑎᑦᓯᑦᑕᐃᓕᒪᓂᕐᒧᑦ ᐱᔨᑦᑎᕋᐅᑎᓂ. 

ᑕᐃᒪᐃᒋᐊᖃᙱᑐᐃᓐᓇᕆᐊᓖᑦ ᐃᓄᐃᑦ ᐊᕕᒃᑐᖅᓯᒪᔪᑦ ᓄᓇᖓ ᐊᑐᖅᑐᐃᓐᓇᐅᓗᑎ ᐊᔾᔨᒌᒃᑐᓂ ᐱᓕᕆᔾᔪᓯᕐᓂ 

ᓇᐅᑦᑎᖅᓱᐃᓂᕐᒧᑦ ᐊᒻᒪᓗ ᖃᐅᔨᓴᐃᓂᕐᒧᑦ (ᕐᓗ ᐊᑕᐅᓯᕐᒥ ᖃᕋᓴᐅᔭᓕᕆᔾᔪᑎᒥ ᐊᑐᖅᑕᐅᓲᒥ), ᑭᓯᐊᓂ ᐱᒻᒪᕆᐅᕗᖅ 

ᐃᓗᓕᖃᐅᑦᑎᐊᖅᑐᒥ ᑐᙵᕕᒋᔭᐅᔪᑦ (2016) ᐊᒻᒪᓗ ᐊᕐᕌᒍᑕᒫᑦ ᐳᕙᓪᓗᓐᓇᖅᑐᒧᑦ ᐋᓐᓂᐊᖅᑐᓕᕆᓂᖅ ᐅᓂᒃᑳᓕᐊᑦ 

ᓴᖅᑭᑕᐅᕙᒡᓗᑎ ᐊᑐᓂ ᐃᓄᐃᑦ ᐊᕕᒃᑐᖅᓯᒪᔪᑦ ᓄᓇᖓᓄᑦ ᑕᒪᐃᓐᓄᑦ.  

ᐊᕕᒃᑐᖅᓯᒪᔪᑦ ᐱᓕᕆᖃᑎᖃᕆᐊᖃᕐᓂᐊᕐᒥᔪᑦ ᓄᓇᓕᖕᓂ ᐊᒻᒪᓗ ᑲᑐᔾᔨᖃᑎᒋᔭᐅᔪᓂ ᓇᓗᓇᐃᖅᓯᓂᕐᒧᑦ 

ᐆᒃᑐᕋᖅᑕᐅᔪᓇᖅᑐᓂ, ᓈᒻᒪᒃᑲᓗᐊᕐᒪᖔᑦ ᐃᑉᐱᒍᓱᑦᑎᐊᖅᑐᓂ ᐳᕙᓪᓗᓐᓇᖅᑐᒧᑦ ᐱᓕᕆᐊᓄᑦ ᑐᕌᒐᐅᔪᓂ ᐊᒻᒪᓗ 

ᐊᑐᖅᑕᐅᔪᒪᔪᑦ ᑐᕌᒐᒃᓴᐃᑦ, ᐊᒻᒪᓗ ᐃᓛᒃᑰᖓᓗᑎ ᐱᓕᕆᖃᑎᖃᕐᓗᑎ ᓄᓇᓕᖏᓐᓂ ᓇᓗᓇᐃᖅᓯᓂᕐᒧᑦ 

ᐊᕕᒃᑐᖅᓯᒪᔪᓄᑦ ᑐᕌᖓᔪᓂ ᐱᓕᕆᐊᖑᔪᓂ ᐱᓕᕆᓂᕐᒧᑦ ᐊᒻᒪᓗ ᐊᓯᖏᓐᓂ ᐱᕙᓪᓕᐊᓂᕐᒧᑦ ᖃᐅᔨᓴᕈᑎᓂ 

(ᓇᓗᓇᐃᕈᑏᑦ) ᑐᑭᓕᕇᒃᑐᓂ ᑐᕌᒐᕆᔭᐅᔪᒧᑦ ᐊᒻᒪᓗ ᐊᑐᖅᑕᐅᔪᒪᔪᑦ ᑐᕌᒐᒃᓴᐃᑦ ᐊᑐᖅᑕᖓᓂ ᐳᕙᓪᓗᓐᓇᖅᑐᒧᑦ 

ᐱᓕᕆᐊᖑᔪᓂ. ᐱᓕᕆᖃᑎᒌᔭᕆᐊᓖᑦ ᓇᓗᓇᐃᖅᓯᓂᕐᒧᑦ ᐊᔾᔨᒌᒃᑐᒥ ᐅᑭᐅᖅᑕᖅᑐᓕᒫᒥ ᓇᓗᓇᐃᕈᑎᓂ, ᐊᒻᒪᓗ 

ᐋᖅᑭᒃᓱᐃᓗᑎ ᓄᓇᓖᑦ ᐊᑐᖅᐸᒃᑕᖏᑦ ᐊᐅᓚᔪᓐᓇᖁᓪᓗᒋᑦ, ᐃᑲᔪᕈᑎᒃᓴᓂ ᐊᒻᒪᓗ ᐱᓕᕆᓂᐅᔪᓂ 

ᐊᑐᖅᑕᐅᔭᕆᐊᓕᖕᓂ ᓄᐊᑦᑎᓂᕐᒧᑦ, ᓇᐅᑦᑎᖅᓱᐃᓂᕐᒧᑦ, ᖃᐅᔨᓴᐃᓂᕐᒧᑦ, ᐊᒻᒪᓗ ᐅᓂᒃᑳᓕᐅᓂᕐᒧᑦ ᓇᓗᓇᐃᕈᑎᓂ. 

ᑐᓴᐅᒪᖃᑎᒌᓐᓂᕐᒧᑦ ᐊᖏᕈᑎᑦ ᐊᒻᒪᓗ ᐊᓯᖏᑦ ᒪᓕᒋᐊᓖᑦ ᐃᓕᐅᕋᖅᑕᐅᓂᐊᖅᑐᑦ ᐱᔪᓐᓇᖅᑎᑦᑎᓂᕐᒥ ᐃᓛᒃᑰᖓᔪᑦ 

ᐊᕕᒃᑐᖅᓯᒪᔪᑦ ᓇᐅᑦᑎᖅᓱᕈᓐᓇᕐᓂᐊᕐᒪᑕ, ᖃᐅᔨᓴᐃᓗᑎ ᐊᒻᒪᓗ ᑐᑭᓕᐅᕆᓗᑎ ᓇᖕᒥᓂᖅ ᑎᑎᕋᖅᓯᒪᔪᓂ 

ᖃᐅᔨᓴᖅᑕᐅᓂᑯᓂ ᓄᐊᑕᐅᓯᒪᔪᓂ, ᐊᒻᒪᓗ ᑐᓂᓯᓂᕐᒧᑦ ᖃᐅᔨᔭᐅᔪᓂ ᐊᒻᒪᓗ ᐱᕙᓪᓕᐊᓂᐅᔪᒥ 

ᐱᑕᖃᕈᓐᓃᖅᑎᑦᑎᓂᕐᒧᑦ ᑭᖑᕙᖓᖏᑦᑐᒥ ᐊᒻᒪᓗ ᓈᒻᒪᒃᑐᒃᑯᑦ. 

ᐊᑐᓕᖁᔭᐅᔪᖅ: ᐊᑐᓕᖅᑎᑦᑎᓂᕐᒥ ᓇᐅᑦᑎᖅᓱᐃᓂᕐᒧᑦ ᐊᒻᒪᓗ ᖃᐅᔨᓴᐃᓂᕐᒧᑦ ᐸᕐᓇᐅᑎᓂ ᐊᒻᒪᓗ ᐊᑐᖅᑕᐅᕙᒃᑐᓂ.  

ᐱᓪᓗᐊᑕᕆᔭᐅᔪᑦ ᐊᕕᒃᑐᖅᓯᒪᔪᓂ ᐳᕙᓪᓗᓐᓇᖅᑐᒥ ᐱᑕᖃᕈᓐᓃᖅᑎᑦᑎᓂᕐᒧᑦ ᖃᓄᐃᓕᐅᕆᐊᕐᓂᕐᒧᑦ ᐸᕐᓇᐅᑏᑦ: 

6.1 ᒪᓕᒐᓕᕆᔩᑦ ᐊᖏᖅᓯᒪᓂᖏᑦ ᖁᑦᑎᖕᓂᐅᔪᓕᒫᓂ ᒐᕙᒪᓂ ᑮᓇᐅᔭᖅᑖᕐᓗᑎᓗ ᐊᒻᒪᓗ 

ᑮᓇᐅᔭᖃᖅᑎᑕᐅᖏᓐᓇᐅᔭᕐᓗᑎ ᖃᐅᔨᒪᒋᐊᑦᑎᐊᕐᓂᕐᒧᑦ ᑖᓐᓇ 2025-ᒥ ᑎᑭᑕᐅᓇᓱᒃᑐᖅ ᑲᔪᓯᑎᑕᐅᓗᓂ, 

ᐊᒻᒪᓗ ᐳᕙᓪᓗᓐᓇᖅᑐᖅ ᐱᑕᖃᕈᓐᓃᖅᑎᑕᐅᓂᖓ ᑎᑭᐅᒪᔭᐅᑦᑎᐊᕐᓗᓂ 2030-ᒥ ᐊᒻᒪᓗ 

ᑕᐃᒪᐃᓕᖓᐃᓐᓇᓕᕐᓗᓂ ᐊᓂᒍᖅᓯᒪᓕᖅᐸ 

6.2 ᑐᓴᖅᑎᑕᐅᓂᖅ, ᐃᓚᐅᑎᑦᑎᓂᖅ ᐊᒻᒪᓗ ᓂᐱᖁᑎᒋᔭᐅᓂᖅ ᐃᓄᑐᐃᓐᓇᕐᓂ, ᓄᓇᓕᖕᓂ ᐊᒻᒪᓗ 

ᐊᓯᖏᓐᓂ ᓇᖕᒥᓂᖃᖃᑕᐅᔪᓂᑦ 

6.3 ᐃᓗᓕᖏᑦ ᐊᒻᒪᓗ ᐋᖅᑭᒃᓱᖅᓯᒪᓂᖏᑦ ᑕᒪᐃᓐᓂ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂ, ᑎᒍᒥᐊᖅᑏᑦ 

ᐱᔪᓐᓇᐅᑎᖏᑦ, ᒐᕙᒪᑐᖃᒃᑯᑦ ᐊᒻᒪᓗ ᑲᓇᑕᐅᑉ ᓂᒋᐊᓂ/ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᑦ ᒐᕙᒪᒃᑯᑦ 

ᐱᓕᕆᕝᕕᖏᑦ, ᐊᓯᖏᓪᓗ ᓇᖕᒥᓂᖃᖃᑕᐅᔪᑦ ᖃᐅᔨᒪᒋᐊᑦᑎᐊᖅᑐᑦ ᓵᑕᐅᓕᕈᓐᓇᕐᓂᖏᓐᓂ ᑎᑭᐅᒪᓂᕐᒧᑦ 

ᐊᒻᒪᓗ ᑲᔪᓯᑎᑦᑎᓂᕐᒧᑦ ᐳᕙᓪᓗᓐᓇᖅᑐᒥ ᐱᑕᖃᕈᓐᓃᖅᑎᑦᑎᓂᕐᒧᑦ 

6.4 ᐱᓕᕆᖃᑎᒌᓐᓂᐅᔪᑦ ᓇᓗᓇᐃᖅᓯᓂᕐᒧᑦ ᐊᕕᒃᑐᖅᓯᒪᔪᓕᒫᓂ ᐊᒻᒪᓗ ᐊᕕᒃᑐᖅᓯᒪᔪᓂ ᑐᕌᖓᔪᓂ 

ᐱᓕᕆᐊᖑᔪᓂ ᐱᓕᕆᓂᕐᒧᑦ ᓇᓗᓇᐃᕈᑏᑦ ᓇᐅᑦᑎᖅᓱᐃᓂᕐᒧᑦ ᐊᒻᒪᓗ ᖃᐅᔨᓴᐃᓂᕐᒧᑦ ᐱᕙᓪᓕᐊᓂᐅᔪᓂ 

6.5 ᑐᙵᕕᒋᔭᐅᔪᑦ ᑎᑎᕋᖅᓯᒪᔪᓂ ᖃᐅᔨᓴᖅᑕᐅᓂᑯᓂ ᓄᐊᑕᐅᓯᒪᔪᓂᑦ, ᐊᐅᓚᑦᑎᓂᕐᒧᑦ ᐱᓕᕆᔾᔪᓯᐅᔪᑦ 

ᐊᒻᒪᓗ ᐱᓕᕆᓂᐅᔪᑦ ᓇᐅᑦᑎᖅᓱᐃᓂᕐᒧᑦ ᐊᒻᒪᓗ ᖃᐅᔨᓴᐃᓂᕐᒧᑦ ᐱᕙᓪᓕᐊᓂᐅᔪᒥ ᑐᕌᕐᓂᕐᒧᑦ 

ᑲᔪᓯᑦᑎᐊᓂᕐᒧᑦ ᐊᒻᒪᓗ ᑎᑭᐅᒪᓂᕐᒧᑦ ᐳᕙᓪᓗᓐᓇᖅᑐᒥ ᐱᑕᖃᕈᓐᓃᖅᑎᑦᑎᓂᕐᒧᑦ  

6.6 ᓇᐅᑦᑎᖅᓱᐃᓂᖅ ᐊᒻᒪᓗ ᖃᐅᔨᓴᐃᓂᖅ ᐱᓕᕆᐊᖃᕐᓂᕐᒥ ᐊᒻᒪᓗ ᖃᓄᐃᓕᐅᕆᐊᕐᓂᕐᒥ 

ᖃᐅᔨᒪᑦᑎᐊᕆᐊᕐᓂᕐᒥ ᐃᑲᔫᑎᖃᑦᑎᐊᕋᓗᐊᕐᒪᖔᑦᑕ ᑲᔪᓯᑦᑎᐊᓂᕐᒧᑦ ᐊᒻᒪᓗ ᑎᑭᐅᒪᓂᕐᒧᑦ 

ᐳᕙᓪᓗᓐᓇᖅᑐᒥ ᐱᑕᖃᕈᓐᓃᖅᑎᑦᑎᓂᕐᒧᑦ ᐊᒻᒪᓗ ᐊᑑᑎᖃᐃᓐᓇᕐᓗᑎ, ᐃᑲᔫᑎᖃᐃᓐᓇᕐᓗᑎ ᐊᒻᒪᓗ 

ᓇᓕᒧᒌᖏᓐᓇᕐᓗᑎ  

6.7 ᑲᑐᔾᔨᖃᑎᖃᕐᓂᖅ ᐊᓯᖕᓂ ᓇᓗᓇᐃᖅᓯᓂᕐᒧᑦ ᐊᒻᒪᓗ ᖃᐅᔨᖃᑎᒌᓐᓂᕐᒥ ᐱᐅᓂᖅᐹᓂ ᐊᒻᒪᓗ 

ᐊᓯᔾᔨᖅᐸᓪᓕᐊᔪᓂ ᐊᒻᒪᓗ ᑲᔪᓯᑦᑎᐊᑎᑦᑎᓂᕐᒥ ᐳᕙᓪᓗᓐᓇᖅᑐᒥ ᐱᑕᖃᕈᓐᓃᖅᑎᑦᑎᓂᕐᒧᑦ (ᓲᕐᓗ, ᐃᓄᐃᑦ 

ᐅᑭᐅᖅᑕᖅᑐᒥ ᑲᑎᒪᔨᖏᑦ, ᓄᓇᕐᔪᐊᕐᒥ ᐅᑭᐅᖅᑕᖅᑐᒥ ᓇᐅᑦᑎᖅᓱᐃᓂᕐᒧᑦ ᐳᕙᓪᓗᓐᓇᖅᑐᒧᑦ 

ᐱᓕᕆᖃᑎᒌᖑᔪᓂ, ᑲᓇᑕᒥ ᐳᕙᓪᓗᓐᓇᖅᑐᒥ ᐱᑕᖃᕈᓐᓃᖅᑎᑦᑎᓂᕐᒧᑦ ᐱᓕᕆᖃᑎᒌᒃᑐᑦ, ᓄᓇᕐᔪᐊᕐᒥ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑲᑐᔾᔨᖃᑎᒌᖏᑦ, ᓄᓇᕐᔪᐊᕐᒥ ᔫᓐᓂᔭᓐᑯ ᐊᑭᕋᖅᑐᖅᑐᑦ ᐳᕙᓪᓗᓐᓇᖅᑐᒥ 

ᐊᒻᒪᓗ ᐳᕙᒃᑯᑦ ᐋᓐᓂᐊᖑᔪᓂ) 

6.8 ᖃᓄᐃᓕᖓᓂᖓ ᐊᒻᒪᓗ ᐊᐅᓚᑦᑎᓂᖅ ᖃᐅᔨᒪᑦᑎᐊᕆᐊᕐᓂᕐᒧᑦ ᐳᕙᓪᓗᓐᓇᖅᑐᒥ 

ᐱᑕᖃᕈᓐᓃᖅᑎᑦᑎᓂᕐᒧᑦ ᐊᒃᓱᕈᕈᑕᐅᔪᑦ ᑐᑭᓕᕇᑦᑎᐊᕋᓗᐊᕐᒪᖔᑦ ᐊᓯᖏᓐᓂ ᖃᓄᐃᓕᐅᕈᑕᐅᔪᓂ 

ᐱᐅᓯᕚᓪᓕᖅᑎᑦᑎᓂᕐᒧᑦ/ᓴᐳᔾᔨᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᖃᓄᐃᙱᑦᑎᐊᕐᓂᕐᒧᑦ 

ᐃᓄᖕᓂ (ᓲᕐᓗ, ᐃᓄᐃᑦ ᑕᐱᕇᑦ ᑲᓇᑕᒥ ᐸᕐᓇᐅᑏᑦ, ᒐᕙᒪᑐᖃᒃᑯᑦ ᑮᓇᐅᔭᖃᖅᑎᑦᑎᓂᖏᑦ 

ᐃᒡᓗᓕᕆᓂᕐᒧᑦ) 

6.9 ᐃᓄᖕᓂ ᓯᕗᓕᖅᑎᖃᕐᓗᑎ ᖃᐅᔨᓴᕐᓂᕐᒧᑦ ᐃᒪᐃᓕᐅᕐᓂᕐᒧᑦ: 

 ᐊᒥᒐᕆᔭᐅᔪᓂ ᑕᑕᑎᕆᓂᕐᒥ ᖃᐅᔨᒪᔭᐅᔪᓂ ᐳᕙᓪᓗᓐᓇᖅᑐᒧᑦ ᐋᓐᓂᐊᖅᑐᓕᕆᓂᖅ/ᐊᒃᑐᐃᓂᖓ 

ᐃᓄᐃᑦ ᓄᓇᖕᒐᓂ ᐊᒻᒪᓗ ᐊᑐᓂ ᐃᓄᐃᑦ ᐊᕕᒃᑐᖅᓯᒪᔪᑦ ᓄᓇᖓᓂ; ᐊᒻᒪᓗ 

 ᖃᐅᔨᓴᐃᓂᕐᒥ ᐃᓄᓕᒫᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐳᕙᓪᓗᓐᓇᖅᑐᒧᑦ ᐱᓕᕆᐊᖑᔪᓄᑦ 

ᐊᑐᐊᒐᕐᓂᒃ, ᐱᓕᕆᓂᐅᔪᓂ, ᐅᓚᕕᓴᐅᑏᑦ ᐊᒻᒪᓗ ᖃᓄᐃᓕᐅᕈᑕᐅᔪᑦ 

ᐊᓯᔾᔩᔪᓐᓇᖅᑐᓂ/ᐊᒃᑐᓂᖃᕈᓐᓇᖅᑐᓂ ᑲᔪᓯᑦᑎᐊᓂᕐᒧᑦ ᐊᒻᒪᓗ ᑎᑭᐅᒪᓂᕐᒧᑦ ᐳᕙᓪᓗᓐᓇᖅᑐᒥ 

ᐱᑕᖃᕈᓐᓃᖅᑎᑦᑎᓂᕐᒧᑦ (ᓲᕐᓗ, ᐊᑐᓕᖅᑎᑦᑎᓂᕐᒥ ᐊᒻᒪᓗ/ᐅᕝᕙᓘᓐᓃᑦ ᖃᓄᐃᓐᓂᕆᔭᖏᑦ 

ᐊᕕᒃᑐᖅᓯᒪᔪᓂ ᐳᕙᓪᓗᓐᓇᖅᑐᒥ ᐱᑕᖃᕈᓐᓃᖅᑎᑦᑎᓂᕐᒧᑦ ᖃᓄᐃᓕᐅᕆᐊᕐᓂᕐᒧᑦ ᐸᕐᓇᐅᑎᓂ) 

ᐃᓱᐊ 

 

ᒫᔾᔨ 23, 2018-ᒥ, ᑲᓇᑕᐅᑉ ᒐᕙᒪᖓ ᐊᖏᖅᓯᒪᓕᓚᐅᖅᑐᑦ ᐱᓕᕆᖃᑎᖃᕐᓂᕐᒥ ᐃᓄᖕᓂ ᒥᒃᖠᕆᐊᖅᑎᕆᓂᕐᒧᑦ 

ᐳᕙᓪᓗᓐᓇᖅᑐᖃᖅᑐᑦ ᖃᔅᓯᐅᓂᖏᓐᓂ ᐃᓄᐃᑦ ᓄᓇᖕᒐᓂ 50 ᐳᓴᓐᓂᑎᒥ ᑎᑭᓚᐅᖅᑎᓐᓇᒍ 2025 ᐊᒻᒪᓗ 

ᐱᑕᖃᕈᓐᓃᖅᑎᑦᑎᓂᕐᒥ ᐳᕙᓪᓗᓐᓇᖅᑐᒥ ᐃᓄᐃᑦ ᓄᓇᖕᒐᓂ ᑎᑭᓪᓗᒍ 2030. ᑖᒃᑯᐊ ᑐᕌᖅᑕᐅᔪᑦ ᐱᕐᔪᐊᖑᔪᑦ 

ᐊᒻᒪᓗ ᐊᒃᓱᕈᕐᓇᕐᓂᐊᖅᑐᑦ ᑎᑭᐅᒪᓂᕐᒧᑦ, ᑭᓯᐊᓂ ᐱᔭᒃᓴᖃᖅᑐᐃᓐᓇᐅᔪᒍᑦ ᑕᐃᒪᐃᓕᐅᕐᓂᕐᒧᑦ − ᐅᕙᑦᑎᓐᓄ ᐊᒻᒪᓗ 

ᓯᕗᓂᒃᓴᒥ ᑭᖑᕚᒃᓴᑎᓐᓄᑦ.  

ᒫᓐᓇᐅᓕᖅᑐᖅ ᒐᕙᒪᐅᔪᑦ ᑲᑐᔾᔨᖃᑎᖃᕆᐊᖃᓪᓚᕆᓕᖅᑐᑦ ᐃᓄᖕᓂ ᓄᖅᑲᖅᑎᑦᑎᓂᕐᒧᑦ ᐳᕙᓪᓗᓐᓇᖅᑐᒥ ᐃᓄᐃᑦ 

ᓄᓇᖕᒐᓂ. ᐃᓄᐃᑦ ᐊᒃᓱᕈᓗᐊᖅᓯᒪᔪᑦ ᐊᑯᓂᓗᐊᕌᓗᒃ ᐳᕙᓪᓗᓐᓇᖅᑐᒧᑦ ᐊᒻᒪᓗ ᐃᓚᒋᔭᕗᑦ ᓄᓇᓕᕗᓪᓗ ᐊᑐᖅᑐᑦ 

ᓱᓕ ᑲᙳᓇᖅᑐᒥ ᐳᕙᓪᓗᓐᓇᖅᑐᒧᑦ ᐋᓐᓂᐊᖑᔪᖅ ᖃᐅᔨᒪᔭᐅᙱᑦᑎᐊᒻᒪᕆᓕᖅᑎᓪᓗᒍ ᑕᒪᐃᓐᓂᑲᓴᖅ ᐊᓯᖏᓐᓂ 

ᑲᓇᑕᐅᑉ ᐃᓗᐊᓂ.  

ᐊᔪᖅᓴᕈᓐᓃᖅᑎᑦᑎᓂᒃᑯᑦ ᐊᒻᒪᓗ ᐱᐅᓯᕚᓪᓕᑎᑦᑎᓂᕐᒥ ᐃᓅᓯᕐᒨᖓᔪᑦ ᖃᓄᐃᓕᖓᕈᑕᐅᔪᑦ ᐃᓄᐃᑦ 

ᖃᓄᐃᙱᑦᑎᐊᕐᓂᖏᓐᓄᑦ ᐱᒻᒪᕆᐅᔪᑦ ᓄᖅᑲᖅᑎᑦᑎᓂᕐᒧᑦ ᐳᕙᓪᓗᓐᓇᖅᑐᒥ. ᑖᓐᓇᑦᑕᐅᖅ ᖃᐅᔨᒪᑦᑎᐊᕆᐊᕐᓂᕐᒥ 

ᐃᓄᐃᑦ ᐊᖏᖅᓯᒪᓪᓚᕆᒃᑲᓗᐊᕐᒪᖔᑦᑕ ᑕᐅᑐᕐᕉᒐᖃᕐᓂᕐᒥ ᐱᑕᖃᕈᓐᓃᖅᑎᑦᑎᓂᕐᒥ ᐳᕙᓪᓗᓐᓇᖅᑐᒥ. ᐋᖅᑭᒃᓱᐃᓂᒃᑯᑦ 

ᐊᒻᒪᓗ ᐊᑐᓕᖅᑎᑦᑎᓂᒃᑯᑦ ᐊᕕᒃᑐᖅᓯᒪᔪᒥ ᐳᕙᓪᓗᓐᓇᖅᑐᒥ ᐱᑕᖃᕈᓐᓃᖅᑎᑦᑎᓂᕐᒧᑦ ᖃᓄᐃᓕᐅᕆᐊᕐᓂᕐᒧᑦ 

ᐸᕐᓇᐅᑎᓂ ᐃᑲᔪᖅᑕᐅᓗᑎ ᐃᓄᐃᑦ ᐳᕙᓪᓗᓐᓇᖅᑐᒥ ᐱᑕᖃᕈᓐᓃᖅᑎᑦᑎᓂᕐᒧᑦ ᐋᖅᑭᒃᑕᐅᓯᒪᓂᖏᑦ, ᐃᓄᐃᑦ ᐊᒻᒪᓗ 

ᑲᑐᔾᔨᖃᑎᒋᔭᕗᑦ ᐱᓕᕆᐊᖃᕐᓂᐊᖅᑐᑦ ᑖᔅᓱᒥᖓ ᐊᑲᐅᙱᓕᐅᕈᑎᒥ ᓄᑖᒥ ᐆᒪᑦᑎᐊᕆᓪᓗᑎ, ᓄᑖᓂ ᐃᓱᒪᖃᕐᓗᑎ 

ᐊᒻᒪᓗ ᓄᑖᓂ ᐃᑲᔪᕈᑎᒃᓴᖃᕐᓗᑎ.  

ᐱᓕᕆᖃᑎᒌᓐᓂᐊᖅᑐᒍ ᐊᓯᔾᔩᓂᕐᒧᑦ ᐳᕙᓪᓗᓐᓇᖅᑐᒧᑦ ᐸᖅᑭᔭᐅᓂᕐᒧᑦ ᑎᑭᐅᒪᓂᖅᓴᐅᓂᕐᒧᑦ ᐱᔭᐅᔭᕆᐊᓕᖕᓂ 

ᐃᓄᖁᑎᑦᑎᓐᓄ; ᐊᑐᖃᓯᐅᑎᓂᕐᒥ ᐊᑑᑎᖃᕐᓂᕐᐹᖑᔪᓂ ᐊᒻᒪᓗ ᓈᒻᒪᓐᓂᖅᐹᖑᔪᓂ ᐱᓕᕆᔾᔪᓯᕐᓂ ᓱᖅᑯᐃᖅᓯᓂᕐᒧᑦ, 

ᒪᒥᓴᐃᓂᕐᒧᑦ ᐊᒻᒪᓗ ᐳᕙᓪᓗᓐᓇᖅᑐᖅᑖᖅᑎᑦᓯᑦᑕᐃᓕᒪᓂᕐᒥ; ᐊᒻᒪᓗ ᖃᐅᔨᒪᒋᐊᑦᑎᐊᕐᓂᕐᒥ ᐊᑐᐃᓐᓇᖃᕐᓂᕗᑦ 

ᐸᖅᑭᔭᐅᓂᕐᒧᑦ ᐊᑑᑎᖃᑦᑎᐊᕋᓗᐊᕐᒪᖔᖅ ᐊᒻᒪᓗ ᓈᒻᒪᒃᑲᓗᐊᕐᒪᖔᖅ.  

ᐳᕙᓪᓗᓐᓇᖅᑐᖅ ᖃᓄᖅ ᐃᓱᒪᒋᖕᒪᖔᑦᑎᒍᑦ ᐊᓯᔾᔨᕐᓂᐊᖅᑕᕗᑦ; ᐋᓐᓂᐊᖑᓗᓂ ᑕᑯᖏᓪᓗᑎᒍ ᑭᓯᐊᓂ 

ᓇᓗᓇᐃᖅᑕᐅᒍᑎᐅᓗᓂ ᐃᓅᓯᕐᒧᑦ ᓇᓕᒧᒌᙱᓐᓂᐅᔪᓂ ᐱᔪᓐᓇᖅᑎᑦᑎᔪᓂ ᓯᐊᒻᒪᒃᑎᑦᑎᓂᕐᒥᑦ ᐳᕙᓪᓗᓐᓇᖅᑐᒥ, 

ᐋᓐᓂᐊᖃᕐᓇᙱᑦᑐᓕᕆᓂᖅ ᐊᒻᒪᓗ ᖃᓄᐃᙱᑦᑎᐊᕐᓂᖅ ᐱᐅᔪᓐᓃᖅᑎᑕᐅᓪᓗᓂ ᐅᓄᖅᑐᐊᓗᖕᓂ ᐃᓄᖁᑎᑦᑎᓐᓂ. 

ᐱᓗᐊᙳᐊᖅᑐᒥ ᐱᒻᒪᕆᐅᔪᖅ, ᐃᓕᓴᖅᓯᓂᐊᖅᑐᒍ ᑐᕌᒐᕆᔭᐅᔪᖅ ᓴᓇᓂᕐᒥ ᓴᙱᔪᓂ ᐊᒻᒪᓗ ᒪᑭᒪᑎᑕᐅᒍᓐᓇᖅᑐᓂ 

ᐳᕙᓪᓗᓐᓇᖅᑐᒧᑦ ᐸᖅᑭᔭᐅᓂᕐᒧᑦ ᐱᓕᕆᐊᖑᔪᓂ ᐊᐅᓚᑦᑎᓂᐅᖏᑦᑐᖅ ᐋᓐᓂᐊᒥ; ᑎᑭᐅᒪᓂᐅᕗᖅ ᐊᒻᒪᓗ ᓴᐳᔾᔨᓂᕐᒥ 

ᖃᓄᐃᙱᑦᑎᐊᕐᓂᕐᒥ.  

ᐃᓚᓕᐅᔾᔭᐅᓯᒪᔪᖅ A – ᐳᕙᓪᓗᓐᓇᖅᑐᖃᕐᓂᖏᑦ ᐃᓄᐃᑦ 

ᐊᕕᒃᑐᖅᓯᒪᔪᑦ ᓄᓇᖓ  

 

ᐳᕙᓪᓗᓐᓇᖅᑐᖃᕐᓂᖏᑦ ᐊᔾᔨᒌᖃᑦᑕᙱᑦᑐᑦ ᐃᓄᐃᑦ ᐊᕕᒃᑐᖅᓯᒪᔪᑦ ᓄᓇᖏᑎᒍᑦ (ᐊᔾᔨᙳᐊᖅ A1). ᓄᓇᕗᒻᒥ 

ᐅᖃᐅᓯᖃᖅᑎᓪᓗᒋᑦ ᐅᓄᓛᓂᑦ ᐳᕙᓪᓗᓐᓇᖅᑐᖃᕐᓂᖏᓐᓂ ᑕᐃᑲᓂ (670 ᐱᖃᖅᑐᑦ), ᐳᕙᓪᓗᓐᓇᖅᑐᖃᕐᓂᖏᑦ 

ᖃᔅᓯᐅᓂᖏᑦ ᐅᓄᖏᓐᓂᖅᓴᐅᔪᑦ ᑕᐃᒃᑯᓂᖓ ᐊᓯᖕᓂ ᐊᕕᒃᑐᖅᓯᒪᔪᓂ ᓲᖃᐃᒻᒪ ᐊᖏᓂᖅᐹᒥ ᐃᓄᖕᓂ 

ᐃᓄᒋᐊᕐᓂᖃᕐᓂᖓᓄᑦ. ᐊᕕᒃᑐᖅᓯᒪᔪᓂ ᐃᓄᑭᓐᓂᖅᓴᐅᓂ ᐃᓄᓕᖕᓂ, ᒥᑭᑦᑐᑦ ᐊᓯᔾᔨᕐᓂᐅᔪᑦ ᓈᓴᐅᑎᓂ 

ᐳᕙᓪᓗᓐᓇᖅᑐᖃᖅᑐᓂ ᐊᒃᓱᕐᔪᐊᕌᓗᒃ ᐊᓯᔾᔩᔪᓐᓇᖅᑐᑦ ᐳᕙᓪᓗᓐᓇᖅᑐᖃᕐᓂᖓᓂ.  

ᐊᔾᔨᙳᐊᖅ A1. ᐳᕙᓪᓗᓐᓇᖅᑐᖃᕐᓂᖏᑦ ᐋᓐᓂᐊᒥᑦ ᐃᓄᖕᓂ ᐃᓄᐃᑦ ᐊᕕᒃᑐᖅᓯᒪᔪᑦ ᓄᓇᖏᑎᒍᑦ,  

2006-201624 

 
 

ᖃᐅᔨᒪᔭᐅᓕ: ᐊᔾᔨᒌᙱᓐᓂᐅᔪᑦ ᑎᑎᕋᖅᓯᒪᔪᓂ ᖃᐅᔨᓴᖅᑕᐅᓂᑯᓂ ᓄᐊᑕᐅᓯᒪᔪᓂ ᑕᒡᕙᓂ ᐅᓂᒃᑳᓕᐊᒥ ᐊᒻᒪᓗ 

ᑎᑎᕋᖅᓯᒪᔪᓂ ᖃᐅᔨᓴᖅᑕᐅᓂᑯᓂ ᓄᐊᑕᐅᓯᒪᔪᓂ ᓴᖅᑭᑕᐅᓚᐅᖅᑐᓂ ᓯᕗᓂᖓᓂ ᑲᓇᑕᒥ, ᑲᓇᑕᐅᑉ 

ᓂᒋᐊᓂᐊᒻᒪᓗ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᑦ ᓇᐅᑦᑎᖅᓱᐃᓂᕐᒧᑦ ᐅᓂᒃᑳᓕᐊᓂ ᑕᐃᒪᐃᓕᖓᑐᐃᓐᓇᕆᐊᓖᑦ 

ᐅᓂᒃᑳᓕᐅᕐᓂᕐᒧᑦ ᑭᖑᕙᖁᑕᐅᔪᓄᑦ ᐅᕝᕙᓘᓐᓃᑦ ᐊᔾᔨᒌᙱᓐᓂᐅᔪᓂ ᖃᖓᒃᑯᑦ ᑎᑎᕋᖅᓯᒪᔪᓂ ᖃᐅᔨᓴᖅᑕᐅᓂᑯᓂ 

ᓄᐊᑕᐅᓯᒪᔪᑦ ᐲᖅᑕᐅᓚᐅᕐᒪᖔᑦ ᐊᔾᔨᒌᙱᑐᓂ ᓇᐅᑦᑎᖅᓱᕐᓂᕐᒧᑦ ᑐᖅᑯᐃᕕᖕᓂ. ᐅᓂᒃᑳᓕᐅᖅᑐᖅ ᑲᓇᑕᐅᑉ ᓂᒋᐊᓂ 

ᐅᕝᕙᓘᓐᓃᑦ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᒥ ᓄᑖᙳᖅᑎᕆᑐᐃᓐᓇᕆᐊᓕᒃ ᓴᖅᑭᔮᖅᑎᑕᒥᓂ ᑎᑎᕋᖅᓯᒪᔪᓂ 

ᖃᐅᔨᓴᖅᑕᐅᓂᑯᓂ ᓄᐊᑕᐅᓂᑯᓂ ᑕᐃᒪᐃᒐᔪᓐᓂᖅᓴᐅᓗᓂ. ᐊᔾᔨᒌᙱᓐᓂᐅᔪᓂ ᓴᖅᑭᔮᖅᑐᖃᕐᓂᕈᓂ ᑖᔅᓱᒧᖓ 

                                                        
24 ᑲᓇᑕᒥ ᐳᕙᓪᓗᓐᓇᖅᑐᒧᑦ ᐅᓂᒃᑳᓕᐅᕐᓂᕐᒧᑦ ᐊᑐᖅᑕᐅᓲᖅ – ᒪᐃ 2018 (ᖃᐅᔨᒋᐊᕐᕕᒋᓗᒍ: ᔭ. ᕚᓴᓐ) 

ᐅᓂᒃᑳᓕᐊᒧᑦ ᐊᒻᒪᓗ ᑲᓇᑕᐅᑉ ᓂᒋᐊᓂ ᐅᕝᕙᓘᓐᓃᑦ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᓂ ᐅᓂᒃᑳᓕᐊᓂ, ᐅᖃᓕᒫᖅᑏᑦ 

ᑲᔪᖏᖅᓴᖅᑕᐅᕗᑦ ᖃᐅᔨᒋᐊᕐᓗᑎ ᑲᓇᑕᐅᑉ ᓂᒋᐊᓂ/ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᑦ ᓄᓇᓕᖏᓐᓂ 

ᑐᑭᓯᒋᐊᑦᑎᐊᕐᓂᕐᒧᑦ. 

 

ᐳᕙᓪᓗᓐᓇᖅᑐᖃᕐᓂᖏᑦ ᐊᕐᕌᒍᑎᒍᑦ ᐊᒻᒪᓗ ᐃᓄᐃᑦ ᐊᕕᒃᑐᖅᓯᒪᔪᑦ ᓄᓇᖏᑎᒍᑦ ᑕᐃᑲᓂ 2006-2016-ᒧᑦ 

ᓴᖅᑭᔮᖅᑐᑦ ᓇᓗᓇᐃᒃᑯᑕᖅ A1-ᒥ. ᐱᖓᓱᑦ ᐃᓄᐃᑦ ᐊᕕᒃᑐᖅᓯᒪᔪᑦ ᓄᓇᖏᑦ ᖃᐅᔨᓯᒪᔪᑦ ᐊᒃᓱᕐᔪᐊᕌᓗᒃ ᓯᐊᒻᒪᒃᓯᒪᔪᒥ 

ᐊᕐᕌᒍᓂ ᖁᓕᓂ.  

ᓇᓗᓇᐃᒃᑯᑕᖅ A1. ᐳᕙᓪᓗᓐᓇᖅᑐᖃᕐᓂᖏᑦ ᖃᔅᓯᐅᓂᖏᑦ ᐊᒻᒪᓗ ᐱᑕᖃᕐᓂᖏᑦ ᐳᕙᓪᓗᓐᓇᖅᑐᒥ ᐋᓐᐊᓂᒥ 

ᐃᓄᖕᓂ ᐃᓛᒃᑰᓕᖓᔪᓂ ᐃᓄᐃᑦ ᐊᕕᒃᑐᖅᓯᒪᔪᖏᓐᓂ, 2006-201625,26 

 

 

ᐃᓄᕕᐊᓗᐃᑦ  ᓄᓇᑦᓯᐊᕗᑦ ᓄᓇᕕᒃ ᓄᓇᕗᑦ 

ᐳᕙᓪᓗᓐᓇᖅᑐᖃᖅᑐᑦ 

ᐳᕙᓪᓗᓐᓇᖅᑐᖃᖅᑐᑦ 

ᖃᔅᓯᐅᓂᖏᑦ/ 

100,000  

ᐳᕙᓪᓗᓐᓇᖅᑐᖃᖅᑐᑦ 

ᐳᕙᓪᓗᓐᓇᖅᑐᖃᖅᑐᑦ 

ᖃᔅᓯᐅᓂᖏᑦ/ 

100,000  

ᐳᕙᓪᓗᓐᓇᖅᑐᖃᖅᑐᑦ 

ᐳᕙᓪᓗᓐᓇᖅᑐᖃᖅᑐᑦ 

ᖃᔅᓯᐅᓂᖏᑦ/ 

100,000  

ᐳᕙᓪᓗᓐᓇᖅᑐᖃᖅᑐᑦ 

ᐳᕙᓪᓗᓐᓇᖅᑐᖃᖅᑐᑦ 

ᖃᔅᓯᐅᓂᖏᑦ/ 

100,000  

2006 1 16.7 5 203.5 7 63.8 48 155.8 

2007 0 0.0 1 40.0 12 106.8 31 98.7 

2008 0 0.0 2 78.4 22 192.0 59 185.0 

2009 0 0.0 14 536.2 14 119.5 55 168.7 

2010 0 0.0 1 37.8 12 99.9 98 293.8 

2011 0 0.0 1 37.1 26 212.9 73 213.5 

2012 0 0.0 0 0.0 75 601.4 80 230.5 

2013 0 0.0 5 184.5 32 252.6 51 144.1 

2014 0 0.0 2 73.9 31 240.8 83 230.4 

2015 0 0.0 24 887.2 41 310.6 43 117.7 

2016 0 0.0 17 628.2 41 304.0 49 132.1 

ᑲᑎᓪᓗᒋᑦ 1 - 72 - 313 - 670 - 

ᐊᕐᕌᒍᓂ 

ᑕᓪᓕᒪᓂ 

ᐊᑯᓐᓂᖅᓱᖅᑐᒥ 

0 0.0 10 354.9 44 340.0 61 170.2 

 

 

ᐃᓄᕕᐊᓗᐃᑦ 

ᐊᐃᑦᑐᕐᓗᖕᓇᖅᑐᒥ ᐳᕙᓪᓗᓐᓇᖅᑐᒥ ᐅᖃᐅᓯᐅᔪᖃᓚᐅᙱᑦᑐᖅ ᐃᓄᕕᐊᓗᖕᓂ ᐊᑯᓐᓂᖏᓐᓂ 2007 ᐊᒻᒪᓗ 2016. 

  

                                                        
25 ᑲᓇᑕᒥ ᐳᕙᓪᓗᓐᓇᖅᑐᒧᑦ ᐅᓂᒃᑳᓕᐅᕐᓂᕐᒧᑦ ᐊᑐᖅᑕᐅᓲᖅ – ᐊᐃᕐᕆᓕ 2018 (ᖃᐅᔨᒋᐊᕐᕕᒋᓗᒍ: ᔭ. ᕚᓴᓐ) 

26 ᑲᓇᑕᒥ ᐳᕙᓪᓗᓐᓇᖅᑐᒧᑦ ᐅᓂᒃᑳᓕᐅᕐᓂᕐᒧᑦ ᐊᑐᖅᑕᐅᓲᖅ – ᒪᐃ 2018 (ᖃᐅᔨᒋᐊᕐᕕᒋᓗᒍ: ᔭ. ᕚᓴᓐ) 

ᓄᓇᕗᑦ 

ᓄᓇᕗᒻᒥ, ᐊᑯᓐᓂᖅᓱᖅᑐᒥ ᖃᔅᓯᐅᓂᖏᑦ ᐳᕙᓪᓗᓐᓇᖅᑐᖃᖅᑐᑦ ᐊᑐᓂ 100,000-ᓂᒃ ᐃᓄᒋᐊᕐᓂᐅᔪᓂ ᐊᕐᕌᒍᓄᑦ  

2006-2016-ᒥ 181.1-ᖑᓚᐅᖅᑐᑦ. ᓯᐊᒻᒪᒃᓯᒪᔪᑦ ᓄᓇᓕᖕᓂ ᐊᕐᕌᒍᓂ 2010, 2012, 2014 ᐊᒻᒪᓗ 2017. 

ᐱᑕᖃᕐᓂᖅᓴᐅᔪᖅ ᕿᑭᖅᑖᓗᖕᒥ, ᐊᑯᓐᓂᖅᓱᖅᑐᒥ ᐅᓄᕐᓂᖏᑦ 305.1-ᖑᔪᑦ ᑕᐃᑲᓂ 2006-2016-ᒥ. ᑭᓯᐊᓂ, 

ᐊᕐᕌᒍᓂ ᒪᕐᕉᖕᓂ ᓯᐊᒻᒪᒃᓯᒪᔪᑦ ᐊᓯᖏᓐᓂ ᒪᕐᕈᖕᓂ ᐊᕕᒃᑐᖅᓯᒪᔪᓂ ᓄᓇᕘᒥ. 2017-ᒥ, 11-ᖑᔪᑦ 25-ᖑᔪᓂ 

ᓄᓇᓕᖕᓂ ᐱᑕᖃᖅᑐᓂ ᐅᓂᒃᑳᖃᓚᐅᖅᑐᑦ. ᒪᒃᑯᒃᑐᑦ ᐊᒻᒪᓗ ᐃᓐᓇᐅᓕᓵᖅᑐᑦ ᐊᕐᕌᓖᑦ ᐊᑯᓐᓂᖏᓐᓂ 15 ᐊᒻᒪᓗ 24 

ᐅᓄᕐᓂᖅᐹᓂ ᐊᐃᑦᑐᕐᓗᖕᓇᖅᑐᒥ ᐳᕙᓪᓗᓐᓇᖅᑐᖃᖅᑐᑦ ᓄᓇᕗᒻᒥ. ᑕᐃᒪᐃᒍᑕᐅᔪᑦ ᐱᑕᖃᐃᓐᓇᕐᓂᖓᓄᑦ 

ᐳᕙᓪᓗᓐᓇᖅᑐᒥ ᓄᓇᕗᒻᒥ ᐃᓚᖃᖅᑐᖅ ᐃᒡᓗᑭᒃᓴᓗᐊᕐᓂᖏᓐᓂ ᐊᒃᑐᐃᓂᖃᖅᑐᒥ ᓄᓇᕘᓕᒫᒥ ᐊᒻᒪᓗ 

ᐊᒃᓱᕈᕈᑕᐅᔪᖅ ᑲᔪᓯᑎᑦᑎᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᔨᑦᑎᕋᐅᑎᓂ ᐊᖏᔪᒥ, ᐅᖓᓯᒃᑐᒥ ᓄᓇᖃᕐᕕᐅᔪᒥ. 

ᓄᓇᕕᒃ 

ᓄᓇᕕᖕᒥ, ᐊᐃᑦᑐᕐᓗᖕᓇᖅᑐᒥ ᐳᕙᓪᓗᓐᓇᖅᑐᖃᕐᓂᖏᑦ ᐅᓄᖏᓐᓂᖅᓴᐅᓕᓚᐅᖅᑐᑦ 1960-ᖏᓐᓂ ᑕᐃᑯᖓ  

2000-ᕿᑎᐊᓄᑦ. ᐊᕐᕌᒐᓂ ᐅᓄᕐᓂᖅᓴᓂ ᑕᑯᓚᐅᖅᑐᑦ ᐋᓐᓂᐊᓕᖕᓂ, ᑎᑭᐅᒪᓚᐅᖅᑐᖅ 350-ᓂᒃ ᐊᑐᓂ  

100,000-ᓂᒃ ᑕᐃᑲᓂ 2011-2015-ᒥ. ᐅᓄᕐᓂᖅᐹᖑᓚᐅᖅᑐᑦ ᐱᑕᖃᕐᓂᖏᑦ ᓄᑕᖅᑲᓂ, ᒪᒃᑯᒃᑐᓂ ᐊᒻᒪᓗ ᐃᓐᓇᕐᓂ 

34 ᑐᖔᓂ ᐊᕐᕌᒍᓕᖕᓂ. 2008-ᒥᑦ 2017-ᒧᑦ, 11-ᖑᔪᑦ 14-ᖑᔪᓂ ᓄᓇᓕᖕᓂ ᐱᑕᖃᖅᑐᓂ ᐅᓂᒃᑳᖃᓚᐅᖅᑐᑦ. 

ᑕᐃᒪᙵᓂ 2012-ᒥ, ᐱᖓᓱᑦ ᑖᒃᑯᓇᙵ ᓄᓇᓕᐅᔪᓂ ᐊᒃᓱᕐᔪᐊᕌᓗᒃ ᓯᐊᒻᒪᕐᔪᐊᖅᓯᒪᔪᒥ ᖃᐅᔨᓯᒪᔪᑦ, 

ᐃᓄᒋᐊᕌᓗᖕᓂ ᖃᐅᔨᓴᕆᐊᖃᖅᖢᑎᒃ. 

ᓄᓇᑦᓯᐊᕗᑦ 

ᐊᑯᓐᓂᖅᓱᖅᑐᒥ ᐅᓄᕐᓂᖏᑦ ᐳᕙᓪᓗᓐᓇᖅᑐᖃᖅᑐᑦ ᐊᑐᓂ 100,000-ᓂᒃ ᐃᓄᒋᐊᕐᓂᐅᔪᓂ ᐊᕐᕌᒍᓄᑦ  

2006-2016-ᒥ ᓄᓇᑦᓯᐊᕗᖕᒥ 248.4-ᖑᓚᐅᖅᑐᑦ ᐱᑕᖃᕐᓂᖏᑦ ᐊᑐᓂ 100,000-ᓂᒃ; ᖁᑦᑎᓂᖅᐹᖑᔪᖅ ᑕᒪᐃᓐᓂ 

ᑎᓯᒪᓂ ᐃᓄᐃᑦ ᓄᓇᖏᓐᓂ. ᑖᓐᓇ ᖁᑦᑎᒃᑐᒻᒪᕆᐊᓗᒃ ᐃᔨᖅᓯᒪᑎᑕᐅᔪᖅ ᐅᓂᒃᑳᓕᐅᖅᐸᓐᓂᖏᓐᓂ ᖃᔅᓯᐅᓂᖏᓐᓂ 

ᑖᒃᑯᓄᖓ ᑲᓇᑕᐅᑉ ᓂᒋᐊᓂ ᐅᕝᕙᓘᓐᓃᑦ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᑦ (ᓲᕐᓗ, ᑖᒃᑯᐊ ᓛᐸᑐᐊ ᐃᓄᖏᑕ 

ᓈᓴᐅᑎᖏᑦ ᐊᓯᐅᔨᔭᐅᓲᑦ ᐃᓄᒋᐊᕐᓂᖅᓴᒥ ᐊᕕᒃᑐᖅᓯᒪᔪᒥ ᐃᓄᒋᐊᕐᓂᐅᔪᓂ, ᐃᓄᑭᓐᓂᖅᓴᓂ ᐱᑕᖃᖅᑐᓂ). 

ᑕᐃᒪᙵᓂ 2006-ᒥ, ᓯᐊᒻᒪᒃᓯᒪᔪᑦ ᐊᕌᒍᓂ 2006-2007, 2009-2010, 2015, 2016-2017 ᐊᒻᒪᓗ 2018 

ᐳᕙᓪᓗᓐᓇᖅᑐᒧᑦ ᑐᖁᓯᒪᔪᑦ ᑐᕌᖓᓪᓗᑎ ᐱᖓᓱᓄᑦ ᓯᐊᒻᒪᒃᓯᒪᔪᓄᑦ ᒪᕐᕉᖕᓂ ᑕᓪᓕᒪᐅᔪᓂ ᓄᓇᑦᓯᐊᕗᑦ 

ᓄᓇᓕᖏᓐᓂ.  

ᐃᓚᓕᐅᔾᔭᐅᓯᒪᔪᖅ B − ᓄᓇᕐᔪᐊᕐᒥ ᐸᖅᑭᔭᐅᓂᕐᒧᑦ ᑲᑎᒪᔩᑦ 

ᐋᓐᓂᐊᔫᑉ ᐱᔪᓐᓇᐅᑎᖓ ᐳᕙᓪᓗᓐᓇᖅᑐᒧᑦ ᐸᖅᑭᔭᐅᓂᕐᒧᑦ 

ᐋᓐᓂᐊᔫᑉ ᐱᔪᓐᓇᐅᑎᖏᑦ 

ᐱᔪᓐᓇᐅᑎᖃᖅᑐᑎᑦ ᐃᒪᐃᓕᖓᔪᒥ: 

ᐸᖅᑭᔭᐅᓂᕐᒧᑦ 

• ᐱᔪᓐᓇᐅᑎᖃᖅᑐᑎᑦ ᐊᑭᖃᙱᑦᑐᒥ ᐊᒻᒪᓗ ᐊᔾᔨᒌᒃᑐᒥ ᐊᑐᐃᓐᓇᖃᕐᕕᐅᓂᕐᒧᑦ ᐳᕙᓪᓗᓐᓇᖅᑐᒧᑦ ᐸᖅᑭᔭᐅᓂᕐᒧᑦ, ᑕᐃᑲᙵᑦ ᓱᖅᑭᐃᒋᔭᐅᓇᓱᓐᓂᕐᒧᑦ 

ᒪᒥᓴᖅᑕᐅᓂᐅᑉ ᐃᓱᐊᓄᑦ, ᖃᓄᐃᓕᖓᒐᓗᐊᖅᐸᑕ ᐃᑲᔪᕈᑎᒃᓴᐅᔪᑦ, ᐃᓅᓃᑦ, ᐊᖑᑕᐅᓂᖓ ᐊᕐᓇᐅᓂᖓ, ᐅᑭᐅᑎᑦ, ᐅᖃᐅᓰᑦ, ᒪᓕᒐᖅᑎᒍᑦ 

ᖃᓄᐃᓕᖓᓃᑦ, ᐅᒃᐱᕐᓂᒃᑯᑦ ᐅᒃᐱᕆᔭᑎᑦ, ᓄᓕᐊᕐᓃᑦ, ᐃᓕᖅᑯᓰᑦ, ᐅᕝᕙᓘᓐᓃᑦ ᐊᓯᐊᓂ ᐋᓐᓂᐊᖃᕋᓗᐊᕈᕕᑦ 

• ᐱᔪᓐᓇᐅᑎᖃᖅᑐᑎᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐅᖃᐅᔾᔪᖅᑕᐅᔪᓐᓇᕐᓗᑎ ᐊᒻᒪᓗ ᒪᒥᓴᖅᑕᐅᓗᑎ ᑕᒪᐃᓐᓂ ᑎᑭᐅᒪᔪᒥ ᓄᑖᓂᒃ International 

Standards for Tuberculosis Care (ᓄᓇᕐᔪᐊᕐᒥ ᐊᑐᖅᑕᐅᔭᕆᐊᓕᖕᓂ ᐳᕙᓪᓗᓐᓇᖅᑐᒧᑦ ᐸᖅᑭᔭᐅᓂᕐᒧᑦ), ᑐᙵᕕᓖᑦ ᐋᓐᓂᐊᔫᑉ ᐱᒋᐊᓕᖏᓐᓂ, 

ᑕᐃᒃᑯᐊᓗ ᐅᓄᖅᑐᓄᑦ ᐃᓅᓕᓴᒐᒃᓴᐅᙱᑦᑐᓄᑦ ᐳᕙᓪᓗᓐᓇᖅᑐᒧᑦ (MDR-TB) ᐅᕝᕙᓘᓐᓃᑦ ᐳᕙᓪᓗᓐᓇᖅᑐᖅ-ᐃᓄᖕᓃᓲᖅ 

ᐊᓐᓇᐅᒪᔾᔪᑎᖃᑦᑎᐊᕈᓐᓃᕐᓇᖅᑐᖅ ᖁᐱᕐᕈᐊᕐᔪᐃᑦ (ᐊᓴᐱ) ᐋᓐᓂᐊᓕᕈᑕᐅᔪᑦ ᐊᒻᒪᓗ ᑕᐃᒪᐃᑎᑦᓯᖅᑕᐃᓕᒪᓂᕐᒧᑦ ᒪᒥᓴᕐᓂᖅ ᓄᑕᕋᕐᓄᑦ ᐊᓯᖕᓄᓪᓗ 

ᐅᓗᕆᐊᓇᖅᑐᐊᓗᖕᒦᒃᑐᓄᑦ 

• ᐱᔪᓐᓇᐅᑎᖃᖅᑐᑎᑦ ᐱᕚᓪᓕᕈᓐᓇᕐᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᓄᓇᓕᖕᒥ ᐃᑲᔪᖅᑕᐅᓇᓱᓐᓂᕐᒧᑦ, ᐃᓕᓐᓂᐊᖅᑎᑕᐅᓂᕐᒧᑦ, ᐊᒻᒪᓗ 

ᑕᐃᒪᐃᑎᑦᓯᑦᑕᐃᓕᒪᓂᕐᒧᑦ ᖃᓄᐃᓕᐅᕈᑕᐅᔪᓄᑦ ᐃᓚᒋᔭᐅᓪᓗᓂ ᐃᓗᐃᑦᑑᓕᖓᔪᒥ ᐸᖅᑭᔭᐅᓂᕐᒧᑦ ᐱᓕᕆᐊᖑᔪᓄᑦ 

ᐃᓱᒪᒋᔭᐅᑦᓯᐊᕐᓂᖅ 

• ᐱᔪᓐᓇᐅᑎᖃᖅᑐᑎᑦ ᐃᑉᐱᒋᔭᐅᑦᑎᐊᕐᓂᕐᒥ ᐊᒻᒪᓗ ᐃᓱᒪᒋᔭᐅᑦᓯᐊᕐᓂᕐᒥ, ᐃᓚᒋᓪᓗᓂᐅᒃ ᐱᔨᑦᑎᕋᖅᑕᐅᓂᕐᒥ ᑲᑕᒃᓴᖅᑕᐅᖏᓪᓗᑎ, ᐊᑭᕋᖅᑐᖅᑕᐅᖏᓪᓗᑎ, 

ᐅᕝᕙᓘᓐᓃᑦ ᑭᑭᑕᐅᓇᓱᙱᓪᓗᑎ ᐋᓐᓂᐊᖃᕐᓇᙱᑦᑐᓕᕆᔨᐅᔪᓄᑦ ᐊᒻᒪᓗ ᐊᖏᔪᖅᑲᐅᑎᓄᑦ 

• ᐱᔪᓐᓇᐅᑎᖃᖅᑐᑎᑦ ᐱᐅᑦᑎᐊᖅᑐᒥ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑲᒪᒋᔭᐅᓂᕐᒧᑦ ᐱᐅᑦᑎᐊᖅᑐᒥ ᐊᕙᑎᒥ, ᐃᑲᔪᖅᓱᖅᑕᐅᓯᓐᓈᑦ ᐃᓚᒋᔭᓐᓄᑦ, 

ᐱᖃᓐᓇᕆᔭᓐᓄᑦ, ᐊᒻᒪᓗ ᓄᓇᓕᐅᔪᒧᑦ 

ᑐᑭᓯᒋᐊᕈᑎᒃᓴᑦ 

• ᐱᔪᓐᓇᐅᑎᖃᕐᓂᖅ ᑐᑭᓯᒋᐊᕈᑎᒃᓴᓄᑦ ᖃᓄᐃᑦᑐᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᔨᑦᑎᕋᐅᑎᓂ ᐊᑐᐃᓐᓇᖅᑕᖃᕐᒪᖔᖅ ᐳᕙᓪᓗᓐᓇᖅᑐᒧᑦ ᐊᒻᒪᓗ 

ᖃᓄᐃᑦᑐᓂ ᐱᔭᒃᓴᖃᕐᒪᖔᖅ, ᐃᓚᐅᒋᐊᖃᕐᒪᖔᑦ, ᐊᒻᒪᓗ ᑐᕌᖓᔪᓂ ᐅᕝᕙᓘᓐᓃᑦ ᑐᕌᖓᖏᑦᑐᓂ ᐊᑭᓂ ᐃᓚᐅᔪᖃᕐᒪᖔᖅ 

• ᐱᔪᓐᓇᐅᑎᖃᕐᓂᖅ ᑐᓂᔭᐅᓂᕐᒧᑦ ᑭᖑᕙᖓᖏᑦᑐᒥ, ᐃᓗᓕᖃᑦᑎᐊᖅᑐᒥ, ᐊᒻᒪᓗ ᓇᓗᓇᐃᔭᖅᓯᒪᑦᑎᐊᖅᑐᒥ ᐋᓐᓂᐊᕐᓂᕐᒧᑦ ᖃᓄᐃᓕᖓᓂᕆᔭᓐᓂ, 

ᓱᖅᑯᐃᖅᑕᐅᓯᒪᓗᓂ, ᐱᑕᖃᑐᐃᓐᓇᕆᐊᖃᕐᓂᖓᓄᑦ (ᓇᓖᕌᕈᑎᒃᓴᖅ ᓯᕗᓂᒃᓴᒥ ᐋᓐᓂᐊᖃᑐᐃᓐᓇᕆᐊᖃᕐᓂᕐᒥ), ᐊᒻᒪᓗ ᒪᒥᓴᐃᓂᕐᒧᑦ ᐊᑐᓕᖁᔭᐅᔪᖅ, 

ᑐᓴᖅᑎᑕᐅᓗᑎ ᐅᓗᕆᐊᓇᕈᑕᐅᒐᔪᒃᑐᓂ ᐊᒻᒪᓗ ᓈᒻᒪᒋᔭᐅᔪᓂ ᐊᓯᐊᒎᖔᕈᑎᓂ 

• ᐱᔪᓐᓇᐅᑎᖃᕐᓂᖅ ᑕᐃᒎᓯᖏᑦ ᐊᒻᒪᓗ ᐄᖅᑲᕆᐊᖃᕐᓂᖏᑦ ᓇᓕᐊᓐᓂᑐᐃᓐᓇᖅ ᐃᓅᓕᓴᐅᑎᓂ ᐅᕝᕙᓘᓐᓃᑦ ᐅᓚᕕᓴᐅᑎᒥ ᑐᓂᔭᐅᓂᐊᖅᑐᒥ, 

ᖃᓄᐃᓕᐅᕈᑕᐅᒐᔪᓲᑦ ᐊᒻᒪᓗ ᓴᖅᑭᑐᐃᓐᓇᕆᐊᓕᖕᓂ, ᐊᒻᒪᓗ ᐊᒃᑐᐃᓂᖃᑐᐃᓐᓇᕆᐊᖃᕐᓂᖓ ᐊᓯᖏᓐᓄᑦ ᖃᓄᐃᓕᖓᓂᐅᔪᓄᑦ ᐅᕝᕙᓘᓐᓃᑦ 

ᒪᒥᓴᐅᑎᓄᑦ 

• ᐱᔪᓐᓇᐅᑎᖃᕐᓂᖅ ᐊᑐᐃᓐᓇᖃᕐᕕᐅᓂᕐᒥ ᐋᓐᓂᐊᖅᑐᓕᕆᓂᕐᒧᑦ ᑐᑭᓯᒋᐊᕈᑎᒃᓴᓂ ᑐᕌᖓᔪᓂ ᐋᓐᓂᐊᔫᑉ ᖃᓄᐃᓕᖓᓂᕆᔭᖓᓄᑦ ᐊᒻᒪᓗ 

ᒪᒥᓴᖅᑕᐅᓂᖓᓄᑦ ᐊᒻᒪᓗ ᑕᕐᕋᖓᓂ ᐋᓐᓂᐊᖅᑐᓕᕆᓂᐅᑉ ᐅᓂᒃᑳᓕᐊᖓᓂ ᑐᒃᓯᕋᐅᑕᐅᒍᓂ ᐋᓐᓂᐊᔪᒧᑦ ᐅᕝᕙᓘᓐᓃᑦ ᐃᓄᖕᒧᑦ ᐱᔪᓐᓇᖅᑎᑕᐅᔪᒧᑦ 

ᐋᓐᓂᐊᔪᒧᑦ 

• ᐱᔪᓐᓇᐅᑎᖃᕐᓂᖅ ᑲᑎᖃᑎᖃᕐᓂᕐᒥ, ᐅᖃᐅᓯᖃᕐᓂᕐᒥ ᐊᔾᔨᒌᒃᑐᓂ ᐊᑐᕐᓂᑰᔪᓂ ᐃᓅᖃᑎᒋᔭᒥᓂ ᐊᒻᒪᓗ ᐊᓯᖕᓂ ᐋᓐᓂᐊᔪᓂ ᐊᒻᒪᓗ ᐃᓅᓯᓕᕆᔭᐅᓂᕐᒧᑦ 

ᖃᖓᑐᐃᓐᓇᖅ ᓱᖅᑯᐃᑦᑕᐅᓂᕐᒧᑦ ᒪᒥᓴᐃᓂᐃᒧᑦ ᐱᔭᕇᖅᓯᓂᕐᒥ 

ᓂᕈᐊᕈᓐᓇᕐᓂᖅ 

• ᐱᔪᓐᓇᐅᑎᖃᕐᓂᖅ ᐊᓯᖔᖓᓂ ᐋᓐᓂᐊᖅᑐᓕᕆᓂᕐᒧᑦ ᐃᓱᒪᓕᐅᖅᑕᐅᓂᕐᒥ, ᐊᑐᐃᓐᓇᖃᕐᕕᐅᓯᓐᓈᑦ ᓯᕗᓂᖓᓂ ᐋᓐᓂᐊᖅᑐᓕᕆᓂᕐᒧᑦ ᑎᑎᖅᑲᓂ 

• ᐱᔪᓐᓇᐅᑎᖃᕐᓂᖅ ᐊᖏᖅᓯᒪᓂᕐᒧᑦ ᐅᕝᕙᓘᓐᓃᑦ ᐋᒃᑳᕐᓂᕐᒧᑦ ᐱᓚᒃᑕᐅᔾᔪᑎᓂ ᓄᖑᓴᖅᑕᐅᓂᐊᕐᓗᓂ ᐊᒻᒪᓗ ᑐᓴᐅᒪᑎᑕᐅᑦᑎᐊᕐᓗᓂ 

ᐋᓐᓂᐊᖅᑐᓕᕆᓂᕐᒧᑦ ᐃᓅᓯᕐᒧᓪᓗ ᖃᓄᐃᓕᖓᓕᕈᑕᐅᔪᓐᓇᖅᑐᓂ ᐊᐃᑦᑐᕐᓗᖕᓇᖅᑐᒧᑦ ᐋᓐᓂᐊᒧᑦ 

• ᐱᔪᓐᓇᐅᑎᖃᕐᓂᖅ ᓂᕈᐊᖅᖠᓂᕐᒧᑦ ᐃᓚᐅᓂᐊᕐᒪᖔᖅ ᐋᒃᑲᓘᓐᓃᑦ ᖃᐅᔨᓴᕐᓂᕐᒧᑦ ᐱᓕᕆᐊᖑᔪᓂ ᐸᖅᑭᔭᐅᓂᕐᒧᑦ ᐊᒃᓱᕉᑎᖃᙱᓪᓗᓂ 

ᐅᒃᐱᕈᓱᖕᓂᖅ 

• ᐱᔪᓐᓇᐅᑎᖃᕐᓂᖅ ᐃᒻᒥᒃᑰᖓᔪᑦ ᖃᐅᔨᔭᐅᔭᕆᐊᖃᙱᑦᑐᑦ, ᐃᓱᒪᒋᔭᐅᑦᓯᐊᕐᓂᖅ, ᐅᒃᐱᕐᓂᒃᑯᑦ ᐅᒃᐱᕆᔭᐅᔪᑦ, ᐊᒻᒪᓗ ᐃᓗᖅᑯᓯᐊ ᐃᑉᐱᒋᔭᐅᑦᓯᐊᕐᓗᓂ 

• ᐱᔪᓐᓇᐅᑎᖃᕐᓂᖅ ᑐᑭᓯᒋᐊᕈᑎᒃᓴᓂᑦ ᑐᕌᖓᔪᓂ ᐋᓐᓂᐊᕈᑕᐅᔪᒧᑦ ᖃᐅᔨᒪᔭᐅᔭᕆᐊᖃᙱᓪᓗᑎ ᐊᒻᒪᓗ ᓴᖅᑭᑕᐅᓗᑎ ᐊᓯᖕᓄᑦ ᐱᔪᓐᓇᐅᑎᓕᖕᓄᑦ 

ᐋᓐᓂᐊᔪᖅ ᐊᖏᖅᓯᒪᖅᑳᖅᐸ ᑭᓯᐊᓂ 

ᒪᓕᒐᓕᕆᓂᖅ 

• ᐱᔪᓐᓇᐅᑎᖃᕐᓂᖅ ᐅᓐᓂᕐᓗᒍᓐᓇᕐᓂᒥ ᓇᐅᒃᑯᑦ ᐊᑐᐃᓐᓇᐅᑎᑕᐅᔪᒃᑯᑦ ᑖᔅᓱᒥᖓ ᐱᔾᔪᑎᖃᕐᓗᓂ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᐊᒻᒪᓗ ᓇᓕᐊᑐᐃᓐᓇᖅ 

ᐅᓐᓂᕐᓗᒍᑕᐅᔪᖅ ᑲᒪᒋᔭᐅᑦᑎᐊᕐᓗᓂ ᓈᒻᒪᒃᑐᒥᒡᓗ 

• ᐱᔪᓐᓇᐅᑎᖃᕐᓂᖅ ᐊᔪᐃᓐᓇᕆᐊᒃᑲᓐᓂᕈᓐᓇᕐᓂᕐᒥ ᖁᑦᑎᓂᖅᓴᒧᑦ ᐱᔪᓐᓇᐅᑎᓕᖕᒧᑦ ᖁᓛᓃᑦᑐᖅ ᐃᑉᐱᒋᔭᐅᑦᓯᐊᙱᒃᑯᓂ ᐊᒻᒪᓗ ᑐᓴᐅᒪᑎᑕᐅᓗᓂ 

ᑎᑎᖅᑲᑎᒍᑦ ᖃᓄᐃᓐᓂᕆᔭᖓᓂ 

ᑲᑐᔾᔨᖃᑎᒌᑦ 

• ᐱᔪᓐᓇᐅᑎᖃᕐᓂᖅ ᐃᓚᐅᓂᕐᒧᑦ, ᐅᕝᕙᓘᓐᓃᑦ ᐋᖅᑭᒃᓱᐃᓂᒧᑦ, ᑲᑐᔾᔨᖃᑎᒌᖑᔪᓂ ᐃᓄᖕᓂ ᐅᕝᕙᓘᓐᓃᑦ ᐱᖃᖅᑐᓂ ᐅᕝᕙᓘᓐᓃᑦ ᐊᑦᑐᖅᑕᐅᓯᒪᔪᓂ 

ᐳᕙᓪᓗᓐᓇᖅᑐᒧᑦ ᐊᒻᒪᓗ ᐃᑲᔪᖅᑕᐅᓇᓱᒡᓗᓂ ᐋᖅᑭᒃᓱᐃᓂᕐᒧᑦ ᑖᒃᑯᓂᖓ ᑲᑐᔾᔨᖃᑎᒌᖑᔪᓂ ᐊᒻᒪᓗ ᓄᓇᓕᖕᒥ ᑐᙵᕕᖃᕐᓗᑎ ᑲᑐᔾᔨᖃᑎᒌᓂ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑎᒍᑦ, ᐱᔪᓐᓇᐅᑎᓕᖕᓂ, ᐊᒻᒪᓗ ᐃᓄᑐᐃᓐᓇᕐᓂ 

• ᐱᔪᓐᓇᐅᑎᖃᕐᓂᖅ ᐃᓚᐅᓂᕐᒧᑦ ᑕᐃᒪᐃᑦᑑᓗᓂ “ᓇᖕᒥᓂᖃᖃᑕᐅᔪᑦ” ᐋᖅᑭᒃᓱᐃᓂᕐᒥ, ᐊᑐᓕᖅᑎᑦᑎᓂᕐᒥ, ᓇᐅᑦᑎᖅᓱᐃᓂᕐᒥ, ᐊᒻᒪᓗ ᖃᐅᔨᓴᐃᓂᕐᒥ 

ᐳᕙᓪᓗᓐᓇᖅᑐᒧᑦ ᐊᑐᐊᒐᕐᓂᒃ ᐊᒻᒪᓗ ᐱᓕᕆᐊᖑᔪᓂ ᓄᓇᓕᖕᓂ, ᑲᓇᑕᒥ, ᐊᒻᒪᓗ ᓄᓇᕐᔪᐊᕐᒥ ᐋᓐᓂᐊᖃᕐᓇᙱᑦᑐᓕᕆᔨᒻᒪᕆᖕᓂ 

ᐱᑕᖃᐃᓐᓇᕐᓂᐊᕐᓂᖓ 

• ᐱᔪᓐᓇᐅᑎᖃᕐᓂᖅ ᐃᖅᑲᓇᐃᔮᖃᐃᓐᓇᐅᔭᕐᓂᐊᕐᓂᕐᒥ ᓱᖅᑯᐃᖅᑕᐅᓯᒪᓕᕈᕕᑦ ᐅᕝᕙᓘᓐᓃᑦ ᓈᒻᒪᒃᑐᒥ ᐱᓕᒻᒪᒃᓴᖅᑎᑕᐅᒍᕕᑦ ᒪᒥᓴᖅᑕᐅᔭᕇᕈᕕᑦ 

• ᐱᔪᓐᓇᐅᑎᖃᕐᓂᖅ ᓂᕿᑦᑎᐊᕙᖕᓂ ᐅᕝᕙᓘᓐᓃᑦ ᓂᕆᔭᒃᓴᓂ ᑕᐃᒪᐃᒋᐊᖃᕈᓂ ᑎᑭᐅᒪᓂᕐᒧᑦ ᒪᒥᓴᖅᑕᐅᓂᕐᒧᑦ ᒪᓕᒋᐊᓕᖕᓂ 

 

ᐊᓂᐊᔫᑉ ᐱᔭᒃᓴᕆᔭᖏᑦ 

ᐱᔭᒃᓴᖃᖅᑎᑕᐅᕗᑦ ᐃᒪᐃᓕᐅᕐᓂᕐᒧᑦ: 
 

ᑐᓴᐅᒪᑎᑦᑎᓂᕐᒥ ᑐᑭᓯᒋᐊᕈᑎᒃᓴᓂ 

• ᐱᔭᒃᓴᖃᕐᓂᕐᒥ ᐊᑐᐃᓐᓇᐅᑎᑦᑎᓂᕐᒥ ᐋᓐᓂᐊᖃᕐᓇᙱᑦᑐᓕᕆᔨᒥ ᐅᓄᓛᑦᑎᐊᓂ ᑐᑭᓯᒋᐊᕈᑎᒃᓴᓂ ᒫᓐᓇᐅᔪᖅ ᖃᓄᐃᙱᑦᑎᐊᕐᓂᕆᔭᕐᓂ, ᓯᕗᓂᖓᓂ 

ᐋᓐᓂᐊᕈᑎᒋᓚᐅᖅᑕᕐᓂ, ᖃᓄᐃᑦᑐᑐᐃᓐᓇᕐᓂ ᑎᒦᑦ ᓈᒻᒪᒃᓴᖏᒃᑯᓂ, ᐊᒻᒪᓗ ᐊᓯᖏᓐᓂ ᑐᕌᖓᖃᓯᐅᑎᔪᓂ ᖃᐅᔨᒪᔭᐅᔭᕆᐊᓕᖕᓂ 

• ᐱᔭᒃᓴᖃᕐᓂᕐᒥ ᐊᑐᐃᓐᓇᐅᑎᑦᑎᓂᕐᒥ ᑐᑭᓯᒋᐊᕈᑎᒃᓴᓂ ᐋᓐᓂᐊᖃᕐᓇᙱᑦᑐᓕᕆᔨᒧᑦ ᖃᓂᒋᔭᖃᓚᐅᕈᕕᑦ ᐃᓚᒋᓪᓚᑦᑖᖅᑕᕐᓂ, ᐱᖃᓐᓇᕆᔭᓐᓂ, ᐊᒻᒪᓗ 

ᐊᓯᖕᓂ ᐊᑦᑐᖅᑕᐅᓴᕋᐃᑐᐃᓐᓇᕆᐊᓕᖕᓂ ᐳᕙᓪᓗᓐᓇᖅᑐᒧᑦ ᐅᕝᕙᓘᓐᓃᑦ ᐋᓐᓂᐊᓕᑐᐃᓐᓇᕆᐊᓕᖕᓄᑦ ᖃᓂᒋᔭᖃᕐᓂᕐᒧᑦ 

ᒪᒥᓴᖅᑕᐅᓂᕐᒧᑦ ᒪᓕᑦᑎᐊᕆᐊᖃᕐᓂᖅ 

• ᐱᔭᒃᓴᖃᕐᓂᕐᒥ ᒪᓕᑦᑎᐊᓂᕐᒧᑦ ᐊᑐᓕᖁᔭᐅᔪᒥ ᐊᒻᒪᓗ ᐊᖏᕈᑕᐅᔪᒥ ᒪᒥᓴᕐᓂᕐᒧᑦ ᐸᕐᓇᐅᑎᒥ ᐊᒻᒪᓗ ᒪᓕᑦᑎᐊᕐᓗᓂ ᐊᑐᖁᔭᐅᔪᓂ ᓴᐳᔾᔨᓂᕐᒧᑦ ᐋᓐᓂᐊᔫᑉ 

ᖃᓄᐃᙱᑦᑎᐊᕈᓐᓇᕐᓂᖓᓂ, ᐊᓯᖏᓐᓄᓪᓗ 

• ᐱᔭᒃᓴᖃᕐᓂᕐᒥ ᑐᓴᐅᒪᑎᑦᑎᓂᕐᒥ ᐋᓐᓂᐊᖃᕐᓇᙱᑦᑐᓕᕆᔨᒥ ᖃᓄᐃᑦᑐᑐᐃᓐᓇᕐᓂ ᐊᒃᓱᕉᑕᐅᔪᓂ ᐅᕝᕙᓘᓐᓃᑦ ᐊᑲᐅᙱᓕᐅᕈᑕᐅᔪᓂ ᒪᒥᓴᖅᑕᐅᓂᕐᒧᑦ 

ᒪᓕᑦᑎᐊᕆᐊᖃᕐᓂᕐᒧᑦ ᐅᕝᕙᓘᓐᓃᑦ ᓇᓕᐊᑐᐃᓐᓇᖅ ᒪᒥᓴᖅᑕᐅᓂᕐᒧᑦ ᑐᑭᓯᐅᒪᔭᐅᑦᑎᐊᙱᒃᑯᓂ 

ᐃᑲᔪᕐᓂᖅ ᓄᓇᓕᖕᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

• ᐱᔭᒃᓴᖃᕐᓂᕐᒥ ᐃᑲᔪᕐᓂᕐᒧᑦ ᓄᓇᓕᐅᑉ ᖃᓄᐃᙱᑦᑎᐊᕈᓐᓇᕐᓂᖓᓄᑦ ᑲᔪᖏᖅᓴᐃᓂᕐᒥ ᐊᓯᖏᓂ ᐋᓐᓂᐊᕕᖕᒥ ᖃᐅᔨᓴᖅᑕᐅᓗᑎ 

ᓇᓗᓇᐃᖅᓯᔾᔪᑎᖃᖅᐸᑕ ᐳᕙᓪᓗᓐᓇᖅᑐᒧᑦ 

• ᐱᔭᒃᓴᖃᕐᓂᕐᒥ ᐃᓱᒪᑦᑎᐊᕆᐊᕐᓂᕐᒥ ᐱᔪᓐᓇᐅᑎᒋᔭᐅᔪᓂ ᐊᓯᖕᓄᑦ ᐋᓐᓂᐊᔪᓄᑦ ᐊᒻᒪᓗ ᐋᓐᓂᐊᖃᕐᓇᙱᑦᑐᓕᕆᔨᓄᑦ, ᑐᑭᓯᐅᒪᓂᕐᒥ 

ᐃᓱᒪᒋᔭᐅᑦᑎᐊᕆᐊᓕᒃ ᐊᒻᒪᓗ ᐃᑉᐱᒋᔭᐅᑦᑎᐊᕐᓗᓂ ᑐᙵᕕᒋᔭᐅᓪᓗᓂ ᐳᕙᓪᓗᓐᓇᖅᑐᖃᖅᑐᓄᑦ 

ᑕᑯᒃᓴᐅᑎᑦᑎᓂᖅ ᐊᑕᐅᓯᐅᖃᑎᒌᓐᓂᕐᒥ 

• ᐃᓅᓯᕐᒧᑦ ᐱᔭᒃᓴᖃᕐᓂᕐᒥ ᑕᑯᒃᓴᐅᑎᑦᑎᓂᕐᒥ ᐊᑕᐅᓯᐅᖃᑎᒌᓐᓂᕐᒥ ᐊᓯᖕᓂ ᐋᓐᓂᐊᔪᓂ, ᓯᕗᒧᐊᖃᑎᒌᓐᓂᕐᒥ ᐱᔪᓐᓃᕐᓂᕐᒧᑦ 

• ᐃᓅᓯᕐᒧᑦ ᐱᔭᒃᓴᖃᕐᓂᕐᒥ ᑐᓴᐅᒪᑎᑦᑎᓂᕐᒥ ᑐᑭᓯᒋᐊᕈᑎᒃᓴᓂ ᐊᒻᒪᓗ ᖃᐅᔨᔭᐅᔪᓂ ᒪᒥᓴᖅᑕᐅᓂᕐᓂ ᑖᒃᑯᐊᓗ ᖃᐅᔨᔭᐅᔪᑦ ᑐᓴᐅᒪᑎᑕᐅᓗᑎ ᐊᓯᖕᓄᑦ 

ᓄᓇᓕᖕᓂ, ᓴᙱᓂᖅᑖᖅᑎᑦᑎᓂᕐᖅ ᓯᐊᒻᒪᒍᑕᐅᓗᓂ 

• ᐃᓅᓯᕐᒧᑦ ᐱᔭᒃᓴᖃᕐᓂᕐᒥ ᐃᓚᐅᖃᑕᐅᓂᕐᒧᑦ ᐊᒃᓱᕉᑕᐅᔪᒥ ᓄᓇᓕᐅᔪᖅ ᐳᕙᓪᓗᓐᓇᖅᑐᖃᕈᓐᓃᖅᑎᑕᐅᓗᓂ 

